Монгол Улсын Их Хурлын 2011 оны хаврын ээлжит чуулганы Хууль зүйн байнгын хорооны 04 дүгээр сарын 12-ны өдөр (Мягмар гараг)-ийн хуралдаан 10 цаг 25 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Д.Одбаяр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 20 гишүүнээс 11 гишүүн ирж, 55.0 хувийн ирцтэй байв. 


Чөлөөтэй: Б.Бат-Эрдэнэ, Д.Дэмбэрэл, Ц.Мөнх-Оргил, Ч.Сайханбилэг, Б.Чойжилсүрэн, С.Эрдэнэ;


Өвчтэй: С.Баяр;


Тасалсан: Д.Оюунхорол, Ж.Энхбаяр;


Хэлэлцэх асуудлын дараалалтай холбогдуулан УИХ-ын гишүүн З.Энхболд, Ц.Нямдорж нар санал хэлэв. 


Нэг. Улсын Дээд шүүхийн шүүгчид нэр дэвшигчийг танилцуулах тухай

Хэлэлцэж буй асуудалтай холбогдуулан Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын Дээд шүүхийн шүүгчид нэр дэвшигч Т.Уранцэцэг, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

Улсын Дээд шүүхийн шүүгчид нэр дэвшигчийг Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр танилцуулав. 


Танилцуулгатай холбогдуулан УИХ-ын гишүүн Д.Лүндээжанцан, З.Энхболд, Ж.Сүхбаатар нарын асуусан асуултад Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр, Улсын Дээд шүүхийн шүүгчид нэр дэвшигч Т.Уранцэцэг нар хариулж, тайлбар хийв. 


Улсын Дээд шүүхийн шүүгчид нэр дэвшигчийг Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр УИХ-ын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 40 минутад хэлэлцэж дуусав. 


Хоёр. Эрүүгийн хуульд нэмэлт оруулах тухай хуулийн төсөл (УИХ-ын гишүүн З.Энхболд нарын өргөн мэдүүлсэн) (хэлэлцэх эсэх)

Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Д.Нарантуяа, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн З.Энхболд танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Р.Гончигдорж, Д.Тэрбишдагва, Ж.Сүхбаатар, Д.Лүндээжанцан, Х.Жекей нарын асуусан асуултад УИХ-ын гишүүн З.Энхболд хариулж, тайлбар хийв. 


УИХ-ын гишүүн Ц.Нямдорж, Ж.Сүхбаатар, Р.Гончигдорж, Д.Тэрбишдагва, Х.Тэмүүжин, З.Энхболд нар санал хэлэв. 


Д.Одбаяр: - Эрүүгийн хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Х.Жекей  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 50 минутад хэлэлцэж дуусав. 

Гурав. Эрүүгийн хуульд нэмэлт оруулах тухай хуулийн төсөл (УИХ-ын гишүүн Ц.Сэдванчиг нарын өргөн мэдүүлсэн) (хэлэлцэх эсэх)

Хэлэлцэж буй асуудалтай холбогдуулан Улсын Их Хурлын Тамгын газрын зөвлөх Д.Энхгэрэл, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг УИХ-ын гишүүн Ц.Сэдванчиг танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Д.Тэрбишдагва, Д.Лүндээжанцан нарын асуусан асуултад УИХ-ын гишүүн Ц.Сэдванчиг хариулж, тайлбар хийв. 


УИХ-ын гишүүн Ц.Нямдорж, Х.Жекей, Ц.Сэдванчиг нар санал хэлэв. 

Д.Одбаяр: - Эрүүгийн хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн З.Энхболд  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 12 цаг 20 минутад хэлэлцэж дуусав. 

Дөрөв. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (хэлэлцэх эсэх)
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан, мөн яамны Хууль зүйн бодлогын газрын дарга Ц.Цолмон, орлогч дарга С.Мандахбат, Улсын Их Хурлын Тамгын газрын зөвлөх Д.Нарантуяа, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 


Төсөл санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Ж.Сүхбаатарын асуусан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Баясгалан нар  хариулж, тайлбар хийв. 


УИХ-ын гишүүн Д.Лүндээжанцан, Х.Тэмүүжин, Р.Гончигдорж нар санал хэлэв. 

Д.Одбаяр: - Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
7

Татгалзсан:

4

Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Д.Одбаяр  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 12 цаг 45 минутад хэлэлцэж дуусав. 

Тав. “Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт (Санал, дүгнэлтээ Эдийн засгийн байнгын хороонд хүргүүлэх)
Хэлэлцэж буй асуудалтай холбогдуулан Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар, Улсын Их Хурлын Хууль зүйн байнгын хорооны зөвлөх С.Энхбаяр, референт Г.Нямдэлгэр, Б.Хонгорзул нарын бүрэлдэхүүнтэй ажлын хэсэг байлцав. 

“Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилтийг Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга Ч.Хүрэлбаатар танилцуулав. 
УИХ-ын гишүүн Д.Тэрбишдагва санал хэлэв. 
Д.Одбаяр: - Хууль зүйн байнгын хорооны хуралдааныг үргэлжлүүлэн хуралдуулъя гэсэн саналыг дэмжиж байгаа гишүүд гараа өргөнө үү.  

Зөвшөөрсөн:
2


Татгалзсан:

9


Бүгд:


11


Гишүүдийн олонхийн саналаар дэмжигдсэнгүй. 

Уг асуудлыг дараагийн хуралдаанаар үргэлжлүүлэн хэлэлцэхээр тогтов.


Хуралдаан 12 цаг 55 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН
ХОРООНЫ ДАРГА






Д.ОДБАЯР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

МОНГОЛ УЛСЫН ИХ ХУРЛЫН 

2011 ОНЫ ХАВРЫН ЭЭЛЖИТ ЧУУЛГАНЫ 

ХУУЛЬ ЗҮЙН БАЙНГЫН ХОРООНЫ 04 ДҮГЭЭР САРЫН 12-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 10 цаг 25 минутад эхлэв. 


Д.Одбаяр: - Д.Тэрбишдагва гишүүн, Х.Баттулга гишүүн хоёр ирцэд ороод ирц бүрдэж байгаа юм байна. 

Хууль зүйн байнгын хорооны гишүүдийнхээ өглөөний амгаланг айлтгаж байна. Хууль зүйн байнгын хорооны хуралдаанаа эхэлье. 

Хэлэлцэх асуудлыг танилцуулъя. Хэлэлцэх асуудал 6 асуудал байна. Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилт, Монгол Улсын эдийн засаг, нийгмийг 2010 онд хөгжүүлэх үндсэн чиглэлийн хэрэгжилт, Эрүүгийн хуульд нэмэлт оруулах тухай хуулийн төсөл, хэлэлцэх эсэх. УИХ-ын гишүүн З.Энхболд, Р.Амаржаргал нараас өргөн мэдүүлсэн. Мөн УИХ-ын гишүүн Ц.Сэдванчиг нарын гишүүдийн өргөн мэдүүлсэн мөн Эрүүгийн хуульд нэмэлт оруулах тухай хуулийн төсөл, хэлэлцэх эсэх. Засгийн газраас өргөн барьсан Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл, хэлэлцэх эсэх. Улсын дээд шүүхий шүүгчийг Улсын Их Хуралд танилцуулах тухай асуудал. Зургадугаар асуудал байна. Ийм зургааны асуудлыг хэлэлцье гэж саналтай байгаа. 
Хэлэлцэх асуудалтай холбогдуулан саналтай гишүүд бий юу? Өөр саналтай. Саналаа хэлэх үү. З.Энхболд гишүүн. 
З.Энхболд: - Нөгөө жижиг асуудлаасаа эхлээд явчихаж болох уу? Эхний хоёр асуудал чинь удах гээд байна шүү дээ. Гурав дахь асуудлаас нь, минийхээс. 
Д.Одбаяр: - Ц.Нямдорж сайд. 

Ц.Нямдорж: - Би энэ Дээд шүүхийн шүүгч танилцуулах юмнаасаа эхлээд явуулчихмаар байна шүү  дээ. Ганбаяр ирчихсэн байх шиг байна лээ. Хүмүүс нь ирж байгаа юм биз. Хүлээлгээд яах вэ. 
Д.Одбаяр: - Дараалалд өөрчлөлт оруулъя гэсэн саналтай байгаа юм байна. Өөрчлөлт нь юу вэ гэхээр за Дээд шүүхийн гишүүн танилцуулахаас эхлээд, тэгээд Эрүүгийн хоёр хууль, тэгээд Журмын тухай хуулиа явах уу? 
Ц.Нямдорж: - Болно оо болно. 

Д.Одбаяр: - Тийм. Журам бол бид нар урьд нь хэлэлцээд орхисон тэр хэсэг байгаа учраас. За тэгвэл ийм дарааллаар явъя. Эхлээд дээд шүүхийн шүүгчээр, тэгээд З.Энхболд гишүүний санаачилсан хууль, дараа нь Ц.Сэдванчиг гишүүнийг бэлэн байлгаж байгаарай. Тэгээд журмын тухай хууль. 
З.Энхболд: - Ингэчихвэл амар юм биш үү. Эхний хоёрыг л сүүлд оруулчихад тэгээд журамдаа ороод явчихна шүү дээ. 
Д.Одбаяр: - За тэгвэл саяны дарааллаар явчихъя. Эхлээд яах вэ Дээд шүүхийн шүүгчээ шийдчихье. Тэгээд З.Энхболд гишүүний хууль. Тэгээд явчих уу. За энэ дарааллыг ингэж тогтооё гэсэн саналтай гишүүд саналаа өгөхийг хүсэж байна. Баярлалаа. 
Нэг. Улсын Дээд шүүхийн шүүгчид нэр дэвшигчийг танилцуулах тухай

За Улсын Дээд шүүхийн шүүгчид нэр дэвшигчийн талаархи танилцуулгыг Шүүхийн ерөнхий зөвлөлийн гүйцэтгэх нарийн бичгийн дарга Н.Ганбаяр танилцуулна. 

Н.Ганбаяр: - Эрхэм гишүүдийн энэ өдрийн амгаланг айлтгая. Улсын Дээд шүүхийн шүүгчийн албан тушаалд нэр дэвшигч Тогтохын Уранцэцэгийн тухай танилцуулъя. 

Тогтохын Уранцэцэг 1958 онд Дорноговь аймагт төрсөн. 54 настай. Эмэгтэй. Ам бүл 4. Хүү, бэр, ач нар хамт амьдардаг. 1975-аас 1981 онд ЗХУ-ын Эрхүү хотын Улсын Их Сургууль, 1997 онд Төрийн захиргаа, удирдлагын хөгжлийн институтид тус тус суралцаж төгссөн. 2004 оны хууль зүйн сонгон шалгаруулалтад тэнцсэн. Эрх зүйч, төрийн удирдлагын арга зүйч, зохион байгуулагч мэргэжилтэй. 

1981 оноос Сүхбаатарын районы Ардын шүүхэд шүүгч, 1982 оноос Улсын Дээд шүүхэд зааварлагч, 1983 оноос Улаанбаатар хотын шүүхийн гишүүн. 1988 оноос Ажилчны районы ардын шүүхийн дарга. 1990 оноос Улсын Дээд шүүхийн гишүүн. 1993 оноос Нийслэлийн Сүхбаатар дүүргийн шүүхийн ерөнхий шүүгч. 2000 оноос Нийслэлийн Сонгинохайрхан дүүргийн шүүхийн ерөнхий шүүгч. 2006 оны 3 дугаар сараас тус дүүргийн шүүхийн шүүгчээр тус тус ажиллаж байна. Шүүгчээр 30 дахь жилдээ ажиллаж байгаа. Монгол Улсын шүүгчийн дэд түшээ зэрэг дэвтэй. 

Т.Уранцэцэг нь 2000 онд шүүхийн тэргүүний ажилтан цол тэмдгээр, 2001 онд Ардын Хувьсгалын 80 жилийн ойн медалиар, 2002 онд Алтан гадас одонгоор тус тус шагнагдсан. Түүнчлэн 2004 онд шилдэг хуульчаар шалгарч, Монголын өмгөөлөгчдийн холбооны нэрэмжит Алтан дэнсийн эзэн болсон байна. 

Т.Уранцэцэг нь онолын зохих бэлтгэлтэй, мэргэжлийн өндөр ур чадвартай, удирдан зохион байгуулах, шинээр санаачлах чадвартай ажилтан бөгөөд 2006 оноос Эрхүүгийн Улсын Их Сургуулийн докторантурт суралцаж эрдмийн зэрэг горилогчоор ажиллаж энэ намар хамгаалалтаа хийх гэж байна. 


Т.Уранцэцэг нь шүүхийн бүх шатны байгууллагад шүүгчээр ажиллаж, шүүн таслах ажлын дадлага, туршлага хуримтлуулсан төдийгүй хууль зүйн шинжлэх ухааны хөгжилд өөрийн хувь нэмрээ оруулж байгаа ажилтан юм. 


Т.Уранцэцэг нь 2010 оны 8 дугаар сарын 20-ны өдөр болсон Улсын Дээд шүүхийн шүүгчийн албан тушаалд нэрээ дэвшүүлэн сонгон шалгаруулалтад орж эрх зүйн мэдлэг, ажил хэргийн чадвараар Хяналтын шатны шүүхийн шүүгчийн албан тушаалд тэнцэнэ гэсэн дүгнэлтийг шүүхийн мэргэжлийн хороо гаргасан юм. 


Т.Уранцэцэгийг Улсын Дээд шүүхийн шүүгчийн албан тушаалд томилуулах тухай саналыг Монгол Улсын Ерөнхийлөгчид өргөн мэдүүлэхээр Улсын Их Хурлын Хууль зүйн байнгын хороонд танилцуулж байна. 


Д.Одбаяр: - Баярлалаа. Хэлэлцэж байгаа асуудалтай холбогдуулаад хуулийн лавлагааг гишүүдэд тараасан байгаа. Одоо нэр дэвшигчтэй холбогдуулан танилцуулж байгаа Н.Ганбаяр дарга болон нэр дэвшигчээс асуух асуулттай гишүүд байна уу? Д.Лүндээжанцан дарга, З.Энхболд гишүүн, Ж.Сүхбаатар гишүүн. Гурван гишүүн байна. Д.Лүндээжанцан гишүүн. 

Д.Лүндээжанцан: - Би Н.Ганбаяр даргаас асуух гэсэн юм. Т.Уранцэцэг шүүгч чинь, за Шүүхийн ерөнхий шүүгч бол эрүү, иргэн, захиргаа гээд аль бүх талаар нь, хөдөлмөр юу гэдэг юм, санхүү гээд бүх талаар нь мэргэшсэн байгаа. Тэгэхээр Дээд шүүхийн шүүгч болж байгаа энэ албан тушаал Эрүүгийн танхимд хамаарагдах уу, Иргэний танхимд хамаарагдах уу, Захиргааны хэргийн танхимд хамаарагдах уу гэсэн тийм ажил үүргийн хуваарийн асуулт байна. 

Н.Ганбаяр: - Т.Уранцэцэг шүүгч өөрөө эрүүгийн шүүгч хүн. Одоо бол шаардлагатай байгаа Улсын Дээд шүүхийн шүүгчийн орон тоо бол эрүүгийн хэргийн шүүх танхимд шаардлагатай байгаа юм. 


Д.Лүндээжанцан: - За асуулт дууслаа. 


Д.Одбаяр: - З.Энхболд гишүүн. 


З.Энхболд: - Би энэ танилцуулгаас юм асуух гэсэн юм. Танилцуулгын төгсгөл хавьд Хууль зүй, дотоод хэргийн дэд сайд В.Удвалын рекоминдаци байна л даа. Тэгээд энэ улс төрийн албан хаагч, дэд сайдаас рекоминдаци авах ямар шаардлага байсан юм бэ? 

Ардын намын шүүгч болох гээд байгаа юм уу? Энэ бодвол Н.Ганбаяр чи бичсэн байлгүй дээ. 

Н.Ганбаяр: - Т.Уранцэцэгийн хувьд бол шүүгчид нэр дэвшигч хүн бол 3 хүний тодорхойлолт байх ёстой л доо. Өөр хоёр байгаа. Энийг манай ажлын албаныхан бичсэн байна лээ. 

З.Энхболд: - Шүүгчийг чинь одоо хараат бус, намаас хол байлгана гээд байгаа шүү дээ. Яахаараа нэг намын дэд сайдын тодорхойлолт байдаг юм. Зөв ойлгохыг оролдохоосдоо. Тэрнээс Ардын намын шүүгч болох гээд байна шүү дээ. 

Д.Одбаяр: - Тэр дээр анхаарах хэрэгтэй. Ж.Сүхбаатар гишүүн. 

Ж.Сүхбаатар: - Саяны асуудалтай холбогдуулаад ер нь цаашдаа бол Дээд шүүхийн энэ шүүгч нарын томилгоотой холбоотойгоор Улсын Их Хуралд ингээд танилцуулаад оруулж ирж байх энэ процедураа бас нэг жаахан өөр болгомоор юм билээ. Жишээлбэл, саяны тэр тодорхойлолтуудыг нь бол 3 хүний тодорхойлолт гэж байна. Гурван хүний тодорхойлолтыг нь зэрэг хавсаргаад, тэгээд ер нь зүгээр энэ асуудлууд дээр бас тодорхой юмнууд асууж баймаар юм шиг байгаа юм. Одоо бол Т.Уранцэцэг шүүгч бол 30-аад жил орчим шүүхэд ажилласан байна л даа. За өмнөх нийгмийн үед шүүгчээр ч ажиллаж, энэ нийгмийн үед шүүгчээр ажиллаж байна. Тэгэхээр би нэг зүйл асуух гээд байгаа юм л даа өөрөөс нь. 

Ер нь аливаа энэ улс орнууд шүүхийн томилгоо орж ирж байхад, парламентаар оруулж ирж байгаагийн цаад шалтгаан бол тухайн хүний үзэл хандлагыг бас мэдэх шаардлагатай байдаг. Тэгээд ер нь шүүх сайн нэр зүүж яваа биш. Ер нь Монгол Улс бол нэлээн авлигажсан, шударга бус байдал бий болсны нэг томоохон хэсэг нь бол эс хүссэн ч, хүсээгүй ч одоо шүүхийн байгууллагад ногдоно. Тэр тусмаа шүүхийн байгууллагыг удирдаж байсан та бүхэнд бол ногдож таарч байгаа юм. Тэгэхээр энэ ёс суртахууны хувьд ийм асуудлууд байгаа учраас цаашдаа Дээд шүүхэд ороод ажиллахад та одоо энэ шүүх эрх мэдлийн шинэчлэл, хараат бус байдал, та нарын нэг тогтсон одоо энэ шударга бус байдлын эсрэг тэмцэх чадваргүй байгаа энэ тогтолцооны эсрэг та ер нь яг юу хийж чадах вэ? 

Явж явж энэ бүх юм чинь тодорхой хэдэн улс төрчдийг харааж зүхээд суудаг. Гэтэл энэ улс төрчидтэй чинь холбоотой байгаа энэ шүүгч нар, шүүхийн байгууллага чинь өөрөө ажлаа явуулахгүй байгаа байхгүй юу. Тэгэхээр одоо иргэд биднээс, улс төрчдөөс шинэчлэлийг шаардахаас гадна шүүхээс, шүүгчдийг өөрөө өөрсдийгөө шинэчлэхийг шаардаж байгаа байхгүй юу. Тэгэхээр би таныг бол энэ шүүхийн байгууллагад маш он удаан жил ажиллаад ингээд явж байгаа хүний чинь хувьд бол энэ дээр яг ямар бодолтой, байр суурьтай байдаг юм бэ? Цаг үеэ мэдэрч байна уу? Ер нь хуульчдыг бол илүү консерватив буюу их хуучинсаг болсон гэж үздэг. Яагаад вэ гэхээр нормчлох сэтгэлгээнд нэлээн олон жил яваад ирэхээр өөрийгөө одоо хөгжүүлэх, үзэл хандлагаа шинэчлэх ийм чадваргүй болсон гэж үздэг л дээ. Тэгэхээр энэ тал дээр их санаа зовж байгаа асуудал байгаад байгаа юм. Ер нь цаашдаа бол Дээд шүүх гэдэг бол яг эрх зүйн шинэчлэлийн, эрх зүйн хувьсгалын хамгийн гол манлайд явж байх ёстой байдаг. Тэгээд энэ утгаар нь танаас асууж байгаа юм нь яах вэ эрдэм номын зэрэг хамгаалах гээд явж байгаа юм байна. Энэ талаасаа бас эргэн тойрноо судлаад явж байгаа нь буруу биш байх. Тэгээд танаас энэ нийгмээ мэдрэх, энэ шинэчлэлийн асуудлууд эд нар дээр ямар байр суурь, бодолтой байдаг вэ?

Одоо Монгол Улсын Ерөнхийлөгч бас шүүх эрх мэдлийн шинэчлэлийн асуудлаар нөгөөдрөөс авахуулаад үндэсний чуулган хийх гэж байна л даа. Энэ тал дээр юу гэж боддог вэ? Ер нь нийгмийнхээ энэ хүмүүсийн хүсэн хүлээлтийг юу гэж боддог вэ? 

Хоёрдугаарт, асуух гэж байгаа юм яг шүүхийн байгууллагад яг дутагдаж байгаа вэ? Энийг бас асууя гэж бодож байна. 


Т.Уранцэцэг: - Ж.Сүхбаатар гишүүний асуултад хариулъя. Би гишүүн Ж.Сүхбаатартай санал нэг байна. Өнөөдөр олон нийт шударга шүүх, шударга ёсыг хүсэж байгаа. Тэгээд энэ шударга шүүх, шударга ёсыг хэрэгжүүлдэг энэ шүүгч нарыг ямар нэгэн нөлөөнд орохгүйгээр, хэнээс ч юунаас ч хараат бусаар энэ шүүн таслах ажиллагаагаа хэрэгжүүлэх, эрх зүйн орчныг тогтолцооных нь хувьд өөрчлөх шаардлага гэж үздэг. 

Тэгээд өнөөдөр манай энэ шүүхийн тухай, Үндсэн хуультай зөрчилдсөн тэр шүүхийн тухай, шүүхийн бие даасан, шүүгчийн хараат бус байдлыг хангах ёстой Шүүхийн ерөнхий зөвлөл маань орон тооны бус байгууллага мөн гэсэн энэ заалтаас үндэслээд өнөөдөр шүүхийн тогтолцоо маань босоо удирдлагын тогтолцоотой болсон байна. Шүүх доторхи шүүгчийн хараат бус байдал алдагдсан байна. Шүүгч нар Ерөнхий шүүгчийнхээ нөлөөнд автдаг болсон байна. Энэ тогтолцоог хамгийн түрүүн өөрчлөх ёстой гэж ингэж үзэж байгаа. 

Зүгээр олон нийтийн итгэл алдарсан асуудлыг бол шүүгч нар энэ олон нийтийнхээ итгэлийг өөрсдөө олж авах ёстой. Тэгэхээр нэгдүгээрт энэ шүүхээс гарч байгаа тогтоол шийдвэр маань хэн ч уншсан ямар нэгэн эргэлзээгүй, ойлгомжтой, хуульд нийцсэн ийм шийдвэр гарч, тэр тогтоол, шийдвэрийг уншсан хүмүүс маань үнэхээр шүүх бол гарцаа ийм шийдвэр гарахад хүрсэн юм байна гэж ойлгох тэр хэмжээнд шүүхийн тогтоол шийдвэр гарах ёстой гэж бодож байна. 

Тэгээд дээрээс нь одоо манай шүүгч нар ёс зүйн бас анхаарах ёстой гэж ойлгож байна. Ер нь шинэчлэл хийх шаардлагатай. Харин ч одоо бас шүүхийн шинэчлэл хийгдээгүй, ер нь зогсонги байдалд орсон гэж хэлэхээр болсон. Тэгэхээр одоо энэ 4 хууль Ерөнхийлөгчийн зүгээс санаачилсан байна. Тэгээд энэ түрүүнд өнгөрсөн хавар Ерөнхийлөгчийн зүгээс Өршөөлийн тухай хуульд нэмэлт, өөрчлөлт оруулах тухай хуулийн төслийг өргөн барьсан. Энэ хууль маань одоо бас ингээд батлагдахгүй яваад байна. Ер нь эрх зүйн орчинг бий болгож байж шүүгч хараат бус ажиллах энэ нөхцөл нь бүрдэнэ гэж ингэж үзэж байгаа. 

Д.Одбаяр: - Баярлалаа. Гишүүд асуулт асууж дууслаа. Нэр дэвшигчтэй холбогдуулан үг хэлэх гишүүд байна уу? Байхгүй юу. Дэгээрээ явж байна. Асуулт асууж, санал хэлнэ гэж байгаа юм. Санал хураахгүй. Санал хэлэх гишүүд алга байна. 

Улсын Дээд шүүхийн шүүгчид нэр дэвшиж байгаа Т.Уранцэцэг шүүгчид ажлын амжилт хүсье. 
Т.Уранцэцэг: - Баярлалаа. 

Д.Одбаяр: - Их Хурлын дарга, Монгол Улсын Ерөнхийлөгчид танилцуулах ёстой. Нэгдсэн хуралдаанд Шүүхийн Ерөнхий зөвлөлийн дарга танилцуулна. Энэ асуудлыг хэлэлцэж дууслаа. Баярлалаа. 
Хоёр. Эрүүгийн хуульд нэмэлт оруулах тухай хуулийн төсөл 

(УИХ-ын гишүүн З.Энхболд нарын өргөн мэдүүлсэн) 

(хэлэлцэх эсэх)

Дараагийн асуудал. Эрүүгийн хуульд нэмэлт оруулах тухай хуулийн төсөл. Төсөл санаачлагчийн танилцуулга, илтгэлийг УИХ-ын гишүүн З.Энхболд. 


З.Энхболд: - 2009 оны 7 сарын 15-нд Улсын Их Хурлын гишүүн Р.Амаржаргал, бид хоёр Үндсэн хуулийн 26 дугаар зүйлийн 1 дэх хэсэг, Их Хурлын тухай хуулийн 7.1.3-т заасан бүрэн эрхийнхээ дагуу Эрүүгийн хуулийн нэмэлт өөрчлөлтийн хуулийн төслийг санаачлан боловсруулж Улсын Их Хуралд өргөн мэдүүлсэн. Өргөн мэдүүлэхийнхээ өмнө Засгийн газрын саналыг авсан. 

Энэ Эрүүгийн хуулийн өөрчлөлт одоо ямар зорилготой вэ гэхээр сүүлийн үед явагдсан Их Хурлын болон орон нутгийн сонгуулийн үед сонгуулийн хууль тогтоомжийг зөрчих явдал их хэмжээгээр гарч, үүний улмаас багагүй маргаан, улс төрийн зөрчилтэй байдал үүссэн билээ. Гэвч зөрчил гаргасан этгээдэд захиргааны болон эрүүгийн хариуцлагад тооцсон тохиолдол тун ховор байна. Ялангуяа нэг сонгогч нэг сонгуульд нэг удаа санал өгөх хуулийн зарчмын хэрэгжилтийг хууль зүйн хувьд бүрэн баталгаажуулж хариуцлага тооцох арга журмыг хуульд тусгалгүй орхигдуулсан байна. Нэг сонгогч нэг сонгуульд хэд хэдэн удаа санал өгсөн. Түүнчлэн сонгуульд оролцох боломжгүй буюу нас барсан, санал хураах үеэр эх орондоо байхгүй байгаа сонгогч болон өндөр настан, хүнд өвчтэй хүмүүсийн өмнөөс санал өгсөн тохиолдолд хариуцлага тооцох тухай тодорхой зохицуулалт өнөөгийн Эрүүгийн хуульд байхгүй байна. 

Нөгөө талаар ийнхүү санал өгөхийг сонгуульд оролцож буй улс төрийн нам, нэр дэвшигчид, тэдгээрийн сонгуулийн ажилтан, шадар туслах болон төрийн албан хаагч, сонгуулийн хорооны гишүүд ажилтнуудын зүгээс санаатайгаар зохион байгуулах, эсвэл туслах дэмжих зэргээр сонгуулийн хууль тогтоомжийг ноцтой зөрчих гэмт явдал гарах болжээ. Иймд дээр дурьдсан сонгуульд нэгээс илүү санал өгсөн, эсвэл ийнхүү санал өгөхийг зохион байгуулсан, дэмжсэн этгээдүүдэд эрүүгийн хариуцлага хүлээлгэх замаар сонгуулийн үеэр гардаг ноцтой зөрчлийг таслан зогсоох зайлшгүй шаардлага бий болоод байна. 

Хуулийн төслийн ерөнхий бүтэц, зохицуулах харилцаа, хамрах хүрээ. Энэ хууийн төсөл нь 3 зүйлээс бүрдэх ба сонгуулийн хууль тогтоомжийг зөрчсөн этгээдэд эрүүгийн хариуцлага хүлээлгэхтэй холбоотой эрх зүйн зарим харилцааг зохицуулна. Энэ хууль батлагдсанаар гарч болох үр дагавар ийм төрлийн гэмт хэрэг гарахаас урьдчилан сэргийлэхээс гадна сонгууль шударга явагдах, сонгуулийн дүн үнэн зөв бодитой гарахад нөлөө үзүүлнэ. Хуулийн төсөл нь одоо манай мөрдөгдөж байгаа Үндсэн хууль, Эрүүгийн хууль, Сонгуулийн хууль тогтоомжтой нийцүүлэн боловсруулагдсан болно. Бусад хууль тогтоомжид нэмэлт, өөрчлөлт оруулах шаардлагагүй болно. 

Д.Одбаяр: - Баярлалаа. Хуулийн төсөлтэй холбогдуулаад асуулт асуух гишүүд. Р.Гончигдорж гишүүн, Ж.Сүхбаатар гишүүн, Д.Тэрбишдагва гишүүн, Д.Лүндээжанцан дарга, Х.Жекей гишүүн. Р.Гончигдорж гишүүн. 

Р.Гончигдорж: - Баярлалаа. Энэ хуулийн төслийг дэмжиж байгаа юм. Гэхдээ энд нэг жижиг нюансыг яах вэ гэж. Би хоёр удаа санал өгөөгүй. Гэхдээ миний баримт бичгийг ашиглаад миний нэр дээр дахиад нэг санал өгчихсөн. Энэ тохиолдол бол гардаг л гэдэгдээ. Ер нь гардагдаа. Нотолгоогүй болохоор зэрэг шууд гардаг гээд би хэлж зүрхэлдэггүй юм. Ийм тохиолдол нь одоо яаж хамаарах вэ? Би шударга иргэний хувьд өгчихсөн. Нөгөө нэг этгээд миний нэрийг ашиглаад миний нэр дээр дахин санал өгчихсөн ийм тохилдолд. 

Д.Одбаяр: - З.Энхболд гишүүн. 


З.Энхболд: - Нэг удаа өөрөө орж санал өгчихөөд, иргэний үнэмлэхээ хулгайд алдсан хүн бол тэгээд хулгайд алдсан гэдгээрээ чөлөөгдөнө. Хулгайд алдсан болохоо тэр өдрөө бүртгүүлдэг ийм олон аргууд байгаа шүү дээ. Тэгэхээр өөрөө хүнд санаатай өгчихөөд. Мэдээж хоёр хүний зураг өөр байна. Одоо хурууны хээ шалгадаг болж байгаа. Гэх мэтээр технологийн тусламжтайгаар нэг хүн олон удаа санал өгөхийг зохицуулах боломж ирэх оны сонгуулиас эхэлнэ л дээ. Урьд нь явагдаж байсан сонгуулиудад ийм боломж байгаагүй. Тэгэхээр тэр тохиолдол болгоныг шүүх учрыг нь олох ёстой. Дээр нь сонгогч болгон саналын хуудас авсныхаа төлөө гарын үсэг зурж байгаа. Нөгөө нэг дэвтэр дээр. 

Тэгэхээр иргэний үнэмлэхээ хүнд дамжуулсан байх юм бол гарын үсэг зурахдаа бас баригдах ёстой. Зураг нь өөр байх ёстой. Тэр хаягтаа суудаг эсэхийг нь тэр хорооны дарга, бусад хүмүүс нь тэнд хараад байж байгаа. Тэгэхээр энэ бол олон хамгаалалтуудын нэг нь болохоос цорын ганц хамгаалалт бас биш байгаа юм. 

Р.Гончигдорж: - Тэгвэл тийм нөхцөл байдал өөр эрүүгийн хариуцлага, бусад хариуцлагаараа хийгдэнэ гэж ингэж л үзэж байгаа юм гэж ойлгож болох уу? Нөгөө талаас энд хүндрүүлэх нөхцөл байдал гэдэг тийм юу гэдэг юм 30.1.2 ч гэдэг юм уу. Тийм нөхцөл байдал энд байхгүй юу. Тухайлбал би саяныхыг санаатайгаар хүний баримт бичгийг хулгайлсан, хүний нэр дээр хоёр удаа санал өгүүлсэн гэсэн хүндрүүлэх нөхцөл болдог юм уу. Тийм байдлаар эрүүгийн хуулийн ердийн хүндэвтэр хүнд гэсэн тийм гурван ангилал руу оруулах ангиллын заалт бол энд гарч ирээгүй юм байна гэдгээр нь бас тодруулах гээд байгаа юм. Хүндрүүлэх нөхцөл байдал үүсэх үү, эсвэл зүгээр одоо өөр хэрэгт нь хамааруулаад тэгээд юу гэдэг юм эхийг нь багад нь багтаана гэдэг билүү. Тэгээд асуудлыг шийдэх юм уу? 

З.Энхболд: - Тэр болгоныг бодох боломж хомс байгаа юм л даа. Сонгуулийн үед энэ олон удаа санал өгөх тохиолдол бол маш олон төрлийн хэлбэр юм агуулж байгаа юм л даа. Тэрнээс өөр мэдсээр байж олон удаа санал өгөх, олон удаа санал өгөх гээд ороод ирэх үед Сонгуулийн хорооныхон мэдсээр байж саналыг авдаг. Энэ хоёрхон хэсгийг хамгийн олон давталттай хоёрхон хэсгийг л сонгож авч хийж байгаа юм. Зүгээр энийг гаргаснаараа нэг их олон хүнийг торгоод, баривчлаад, 3-аас 6 сар хориод байх гэхээсээ илүү эрүүгийн хуульд өөрчлөлт орсон. 5, 10 мянган төгрөг аваад саналаа худалддаг энэ улсууд тэрнээсээ илүү хохирол учирна шүү гэж урьдчилан сануулж байгаа урьдчилан сэргийлэх арга хэмжээ юм. 

Тэрнээс одоо тэр үед болдог бүх юмыг хуульчлаад нарийн хийнэ гэх юм бол их л цаг хугацаа орох юм шиг байгаа юм. Ер нь бол нэг хүн нэгээс илүү санал өгч болдоггүй гэдгийг мэдэхгүй сонгогчид их байгаа шүү дээ. Тэгээд энийг мэдүүлэх зорилготой л юм. 

Д.Одбаяр: - Д.Тэрбишдагва гишүүн. 


Д.Тэрбишдагва: - Энэ хуулийг ерөнхий зарчмын хувьд дэмжээд байгаа юм. Гэхдээ энэ Эрүүгийн хууль дээр Энхболд гишүүн бид хэд санаачлаад ер нь одоо ингээд сонгуулийн үеэр санал худалдаж авдаг, бөөнөөр нь архидуулдаг, тэгээд янз янзын үйл ажиллагаа явагдаад, сонгуулийг луйвардаж байна гэсэн ийм асуудлаар бас нэг хууль санаачлаад явж байгаа шүү дээ. Ингээд л сонгуультай холбоотой Эрүүгийн хууль дээр ингээд гишүүн болгон санаачлаад нэг жаахан юм явах гээд байна л даа. Одоо Ц.Сэдванчиг гишүүн бас нэг санаачилсан зүйл байх шиг байна. 

Бидний санаачилж байгаа тэр хууль чинь Эрүүгийн хуульд өөрчлөлт оруулах гэж байгаа юм. Сонгуультай холбоотой шүү дээ. Тэгэхээр харин хэсгийн хороон дээр архидуулдаг, одоо янз янзын юм байгаа юм. Ингээд Эрүүгийн хууль дээр тодорхой хэмжээгээр өөрчлөлт оруулна гэдгийг бол дэмжээд байгаа юм. Тэгэхээр энийг нэгтгээд нэг оруулаад ирэх тийм боломж байхгүй юм уу? Энэ хууль саяны наад ярьж байгаа зүйл, бидний санаачилсантай бас л уялдаа холбоотой асуудал болоод байна шүү дээ. Тэгэхээр энэ сонгуультай холбогдуулаад Эрүүгийн хуульд өөрчлөлт оруулах гээд байна л даа. Тэгэхээр эдгээрийг нэгтгэж болоогүй юм уу? Та өмнө нь нэг санаачилсан, одоо нэг хууль санаачилж байгаа. Энийгээ нэгтгээд бидний хуультай нэгдэж санаачилж орж ирж болдоггүй юм уу гэж. Ийм л асуулт асуух гэсэн юм. 

Д.Одбаяр: - Баярлалаа. З.Энхболд гишүүн. 

З.Энхболд: - 2009 оны Ерөнхийлөгчийн сонгуулийн өмнө санаачилсан хууль юм. Тэгээд Засгийн газраас санал аваад явсаар байгаад 7 сард өргөн баригдсан. Засгийн газрын санал бол 2009 оны 6 сарын 26-нд бас цагтаа ирсэн л дээ. Засгийн газар бол дэмжсэн байгаа. Засгийн газрын саналын талаар би бас тодруулж ярина. Ер нь бол маш их удаж байгаа юм. Тэгэхээр сонгуулийн зөрчилтэй холбоотой нэг удаа нэг сонгуульд хууль бусаар нэгээс илүү удаа санал өгөхөөс өөр агуулгатай хуулийн төсөл санаачлагдаад санал авагдаад явж байгаа юм. Тэр бол мөнгөөр санал худалдаж авахтай тэмцэхэд зориулагдсан хууль байгаа. Энэ бол мэдсээр байж одоо олон удаа олон тойрогт очиж олон удаа санал өгдгийг л сэргийлэх гэж байгаа. 
Ер нь бол нэг мөсөн бөөнөөр шийдье гээд яваад байх юм бол улам л цаг хойшлоод байх учраас тухай бүрт нь шийдээд явсан нь дээр байх гэж бодож байгаа юм. Засгийн газрын саналын талаар би, Засгийн газар 4 санал өгсөн. Ерөнхийлөгчийн гэдэг нэгдүгээр зүйлийн өмнө Монгол Улсын гэж нэмэхийг хүлээж авч байгаа. Дэмжсэн гэдэг нь хоёр дахь зүйлийг бас хүлээж авч болно. Гурав дахь зүйлийг бол би ингэж ойлгож байгаа. Шүүхээс төрийн өмчит болон төрийн өмчийн оролцоотой хуулийн этгээдэд ажиллах эрхийг хасах гэдэг нэмэгдэл ялыг тухай бүрд нь өгөх юм уу гэж ойлгож байгаа. Тэрнээс нөгөө ерөнхий анги дээрээ байхгүй ийм шинэ зүйл байгаа учраас хасах гэдэг саналтай нэгдэж байна. Тэгэхдээ шүүхээс бол одоо нэмэгдэл ялыг, энэ хэлбэрийн нэмэгдэл ялыг өгч байна гэдэг зүйлийг хэлэлцүүлгийн явцад нэмэх боломжтой гэж байгаа юм. 
4 дүгээр зүйл бол мэдээж хоёуланд нь хамааруулж байгаа учраас Сонгуулийн хороодын ажлын хариуцлага ч байгаа, сонгогчийн өөрийнх нь ч хариуцлага байгаа юм. Тэгэхээр 4 дүгээр зүйлийг хүлээж авах боломжгүй гэж үзэж байгаа юм. 4 зүйлээс 3-ыг хүлээж авч болж байгаа юм. 
Д.Одбаяр: - Баярлалаа. Ж.Сүхбаатар гишүүн. 
Ж.Сүхбаатар: - Би Д.Тэрбишдагва гишүүний хэлсэн асуудал дээр нэг жижигхэн тодруулга хийчихээд асуулт асууя гэж бодож байна. Маргааш Төрийн байгуулалтын байнгын хорооноос Сонгуулийн эрх зүйн хариуцлага сэдэвтэй ийм зөвлөлдөх уулзалтыг санаачлан зохион байгуулж байгаа юм. 2 цагаас. Ер нь сүүлийн 10-аад жилийн хугацаанд би энэ сонгуулийн хууль тогтоомжийг хэрэгжүүлэх явцад Сонгуулийн хуулийн ажлын хэсэг дээр болоод Сонгуулийн хууль дээр хамгийн их дутуу хаяж боловсрогдож, анхаарал тавихгүй байсан асуудал бол сонгуулийн маргаан, сонгуулийн хариуцлагын асуудлыг нарийвчилж чадаагүй юм. 
Тэгэхдээ нэг зүйл байгаа юм. Одоо ингээд манай гишүүд ярихаараа зэрэг огт хариуцлага урд нь байгаагүй юм шиг бодоод байгаа байхгүй юу. Жишээ нь, одоо саяны тэр санал худалдаж авах асуудал дээр чинь Эрүүгийн хуулийн заалт байгаа шүү дээ. Хэрэглэдэггүй. Хэрэгжүүлдэггүй. Ялыг нь оноодоггүй. Илрүүлдэггүй. Гомдол гаргаж байгаа улсууд нь худлаа улс төржүүлж Сонгуулийн ерөнхий хороонд өгдөг. Сонгуулийн ерөнхий хороо бол хянан шалгах тийм функцтэй, яг тийм аппараттай байгууллага биш. Шүүх байна. Шүүх рүү бас шилжүүлдэг. Шүүх хянан шалгадаггүй байхгүй юу. Мөрдөн байцаах байгууллага л эрүүгийн хэрэг үүсгээд шалгах ёстой байдаг байхгүй юу. Тийшээгээ хандсан нь бараг байдаггүй юм байна гэж би тухайн үед мэдээлэл авч байсан. 
Тэгэхээр гуравдугаарт ямар асуудал байна вэ гэхээр яг одоо энэ саяны асуудал ингээд ирэхээр энэ Р.Гончигдорж гишүүний асууж байгаа асуулт байхгүй юу. Тэр иргэн хүнийг чинь баримт бичгийг хүн хулгайлж аваад, нэг бол хулгайлж авсан байж таараа шүү дээ. Санамсаргүй гээд сая өөрөө тэгсэн. Хулгайлж авсан бол тэр чинь хулгайн хэргээрээ л явчихна шүү дээ. Хуурамчаар үйлдээд явчихсан бол хуурамчаар бичиг баримт үйлдсэн хүн бол эрүүгийн ялаараа л явчихна шүү дээ. Энд ийм байгаа. 

Тэгээд нөгөө асуудлуудыг нь одоо асуух гэж байгаа асуулт бол яг ийм мартсан гэдэг юм уу, одоо энэ чинь Монголын л онцлог болох байх даа. Дэлхийд ийм томъёололтой эрүүгийн заалт ч одоо байхгүй л байх. Нэгээс илүү санал өгсөн бол одоо ингээд ял өгнө гээд тэгж байна л даа. Тэгэхээр яг ийм байдаг байхгүй юу. Нэгээс илүү удаа өгөөд тийм зөрчил илэрсэн тохиолдол байгаа юм уу? Яг тийм байдал олон удаа давтагдаад байгаа юм уу? Тийм гэмт хэргийн зүйлчлэлийг бий болгох шаардлага байгаа юм уу гэдэг чинь өөрөө судалгаатай хийгдэх ёстой асуудал байхгүй юу. Тэрнээс улс төрч хүн бодож байгаад бид нар ер нь манай өрсөлдөгч нэгээс илүү удаа санал өгүүлээд байсан. Би ч бас өгүүлээд байсан магадгүй гэдэг ч юм уу, ингэж бодож байгаад ингээд хууль санаачлана гэдэг чинь. Энэ өөрөө нөгөө, би одоо асуух гээд байгаа юм нь энэ нөгөө хуулийн төсөл боловсруулах үндэслэл шаардлага дотор чинь нөгөө энэ хуулийн үйлчлэлийн үр дүнд яг ямар зөрчил гараад, энэ нь ямар фактуудаар, ямар судалгаагаар гараад ирсэн юм бэ гэдэг нь би харж өгөхгүй байгаа байхгүй юу. 
Би энийг эсэргүүцээд байгаа юм биш. Харин эсрэгээрээ яг түрүүн сая Д.Тэрбишдагва гишүүний хэлээд байгаа зөв байхгүй юу. Тэр зөвлөлдөх уулзалт хийгээд ер нь бид сонгуулийн хариуцлага гэдгийг, Эрүүгийн хуульд жишээлбэл сонгуулийн үеийн гэмт хэрэг гэдэг тусгай хэсгийг авлигын гэмт хэрэг гэж бүлэглэдэг шиг, бүлэглэе гэж ярьж байгаа шиг бүлэглэж бас болохоор байгаа юм. Манайх бол жаахан тийм бага зүйлүүдтэй байгаа юм. 4 зүйл байна уу даа. 

Тэгэхээр энэ дээр яг багцаар нь авч үзэх шаардлага байгаа юм. Түүнээс одоо нэгээс илүү удаа санал өгсөн гэдэг дээр би одоо асуух гээд байгаа юм нь болохоор бусдыг нэгээс илүү санал өгөхийг санаатайгаар зохион байгуулсан, дэмжсэн бол 3-аас 6 сарын ял шийтгэнэ гэж байгаа байхгүй юу. Үнэхээр ингээд зохион байгуулаад дэмжээд ингэсэн бол энд 6 сарын ял байтугай тэр чинь онц хүндрүүлж үзээд 3, 4, 5 жилээр нь яллах ёстой байхгүй юу. Яг үнэндээ бол. Тэгээд энэ дээр чинь Сонгуулийн хорооны ажилтан, одоогийн Эрүүгийн хуульд чинь Сонгуулийн хорооны ажилтан тэр албан үүргээ одоо хэрэгжүүлэхдээ саяны хэлдгээр сонгох эрхээ санаатай зөрчөөд яг иймэрхүү ажил хийсэн бол ял нь байж байгаа байхгүй юу. Энэ чинь энэ хоёр зүйлийн чинь хооронд 131.1 штрих, нэг хоёрын хооронд чинь эрүүгийн гэмт хэргийн бүрэлдэхүүнийг яаж салгах асуудал дээр хууль санаачлагч та яаж тооцож үзсэн юм бол. Энийг нэг асуумаар байна. 
Тэгээд дээр нь яах вэ дээрээ хууль бусаар нэгээс илүү удаа санал өгөх гэж. Бас зөв байх. Ер нь нэгээс илүү удаа санал өгөх тохиолдол бол ямар нэгэн байдлаар гарч болно л доо. Болно. Жишээ нь одоо тэр чинь яах вэ дээр нь бол хууль бусаар гээд хэлчихсэн учраас тодотгож байна гэж болно. Тэгэхээр энд юу хэлэх гээд байна вэ гэхээр хууль санаачлагч та бүхний боловсруулсан санаа нь сайхан юм. Тэгэхдээ энэ томъёолол чинь би бол их зөв болж бууж чадаагүй юм байна. Эрүүгийн хууль гэдэг чинь өөрөө бусад хууль шиг биш шүү дээ. Энэ чинь гэмт хэргийн бүрэлдэхүүн, хоорондын тэр бусад гэмт хэргүүдээс ялгарах шинж байдал энэ тэрийг чинь тооцож байж хийх ёстой. Тэгээд энийг нь та бүхэн тэр бусад адилтгах юмнуудтай тооцсон юм уу? Хэрвээ Эрүүгийн хуульд огт байдаггүй одоо ийм гайхамшигтай тусдаа ийм заалтыг оруулж ирж байгаа юм уу? Би энийг бол популизм хийх тал дээр энэ бол боломжтой. Яг хуулийг хэрэглэх тал дээр та хэдийн томъёолол чинь болохгүй байна гэж хэлмээр байгаа юм. Тийм учраас энэ хэлэлцэх эсэх дээр бол магадгүй одоо энийг хэлэлцэх эсэхийг нь шийдлээ гэж бодоход, байлгаж байгаад. Тэгээд тэр түрүүний тэр бусад одоо бид нар зөвлөлдөх уулзалт байна уу, сонгуулийн хуулийн ажлын хэсэг дээр байна уу, ер нь сонгууль хүртэлх хугацаанд энэ сонгуулийн хариуцлагын асуудлыг эрүүгийн, захиргааны гэсэн түвшинд нь нэлээн нарийвчлаад ингээд Монголд хариуцлагын асуудал ярихгүй бол бүгд хариуцлага ярьчихаад, яг хууль дээр ямар заалт байгаа юм, тэр хуулийн заалтууд яагаад хэрэгжүүлэхгүй байгаа юм бэ гэдэг асуудлыг тавихгүй байгаа байхгүй юу. Байсан хуулийн заалтуудыг чинь тэр мөрдөн байцаах байгууллага одоо хэрэгжүүлэхгүй байгаа юм. Тэрэнд нь тэр сонгуульд оролцож байгаа тэр луйвар хийгээд байгаа гээд гомдол гаргаад байгаа нөхдүүд тэрэнд нь хандахгүй байгаа юм. Тэрэнд нь прокурор хяналт тавихгүй байгаа юм. Тэрийг шүүх шийдэхгүй байгаа юм. Энэ чинь өөрөө асуудал нь тэрэндээ байгаа байхгүй юу. 
Одоо яриад байхаар зарим хүмүүс асуугаад байна шүү дээ. Ж.Сүхбаатар гишүүн ээ, манай Монгол Улс чинь сонгуулийн хуулийн хариуцлагын асуудлыг ерөөсөө огт зохицуулж байгаагүй юм уу гэж асуугаад байгаа байхгүй юу. Тэгэхээр энэ болгон чинь бас нэг талдаа буруу ойлголт төрүүлээд байгаа шүү. Энийг манай хууль санаачлагч бас анхаарна биз ээ. 
Д.Одбаяр: - З.Энхболд гишүүн. 

З.Энхболд: - Одоогийн Эрүүгийн хуулийн 130.1, 130.2, 131.1 гээд ийм заалтууд байгаа юм. Эдгээр заалтууд хэрэглэгдэж. Гээнэдээ ч гоонодоо ч гэж байгаа юм. Цагдаа, прокурор, шүүх, бүх шатны байгууллага сонгуулийн үеэр ажлаа хийдэггүй. За хийдэггүйгээсээ болоод хэрэгждэггүй. Нөгөө талаас Эрүүгийн хууль өөрөө тодорхой биш учраас маш удаан хугацааны мөрдөн байцаалт, олон юмыг хийж байж энэ тогтоогддог. Тэгээд сонгууль нь явагдаад өнгөрчихдөг. 
Сүхбаатар дүүргийн 2008 оны сонгуулиар цагдаад өргөдөл гаргаж үзсэн. 10 мянган төгрөг аваад С.Батболдын төлөө, С.Баярын төлөө санал өгөхөөр саналаа худалдсан маш тодорхой иргэд байгаа шүү дээ. Налайхаас ирсэн. Иргэний үнэмлэхтэйгээ. Би 10 мянган төгрөг аваад Сүхбаатарын Батболдын төлөө саналаа өгсөн гэж хэлж байгаа бичлэг, бүх юм нь байгаа юм. Тэгэхээр энэ болгон бол цагдаа, прокурор, шүүх дээрээ. Тухайн үеийн. Очоод юм болоогүй. Юм болоогүй учир нь болохоор цагдаа нь бол ингэж хэлээд байгаа юм. Наад хүн чинь хоёр удаа санал өгсөн байна шүү дээ. Тэгээд үзүүлчихэж байна гэж. 130.1-д хамааруулъя гэхээр энэ чинь болохгүй гэж байгаа юм. Энэ бол Сонгуулийн хорооны сурталчилгааны үеийн ажил. 131.1 гэхээр заавал Сонгуулийн хорооны дарга, гишүүн, бусад албан тушаалтан гэж байгаа юм. Сонгогч өөрөө мэдсээр байж 10 мянган төгрөгөөр 2 удаа санал өгсөн. Тэрийг нь Сонгуулийн хороо хүлээж авсан байдаг байхгүй юу. Тэр хүнийг одоо хоёр удаа санал өгч байгаа хаяг нь Налайх дүүрэгт байгааг мэдсээр байж Сүхбаатар дүүрэгт санал өгүүлсэн ийм тохиолдлууд гараад байгаа учраас нэгдүгээрт хуулийн байгууллагын хууль хэрэглэхэд хялбархан болгоё. Ойлгомжтой. Яаж хоёр удаа санал өгснийг барих юм бэ гэхээр гарын үсгээр нь л барина. Нөгөө саналын хуудас авахдаа гарын үсэг зурж байгаа шүү дээ. 
Тэгээд ингэж хийх юмыг нэг юмтай холъё. Эсвэл нийтэд нь шийдье гэж хэлж байгаа улсууд бол энийг зүгээр л гаргахгүй гэж байгаатай адилхан. Тийм учраас одоо гаргавал гаргая, гаргахгүй бол гаргахгүй гэдгээ хэлээд л явъя. Би одоо 2009 оны 7 сараас хойш 2 дахь жилдээ хүрэх гэж байна шүү дээ. Одоо шийдвэл шийдье, шийдэхгүй бол болъё л доо. 
Д.Одбаяр: - Баярлалаа. Д.Лүндээжанцан гишүүн. 
Д.Лүндээжанцан: - Тэгэхээр ийм байна шүү дээ. За яах вэ энэ сонгуулийн хуулийн хариуцлага гэдэг сэдвээр маргааш юм уу нэг ярилцлага хийх гээд урилга ирсэн байна. Энэ маш зүйтэй. Би бас одоо ерөөсөө учраа олохгүй байгаа юм. Цагаан дээр хараар биччихсэн хууль бол байдаг. Арга хэмжээ авахаар болдоггүй. Тэгээд одоо баахан яриа байдаг. Хөдөө бол бие биенийгээ таних юм даа. Хэн нь хоёр өгч байгаа нь ойлгомжтой л доо. Энэ хотод л одоо тэгээд яриа гараад байгаа юм. Сая одоо З.Энхболд гишүүн хүн амьтны нэрээр хэллээ. Энэ Улаанбаатар хотод нэр дэвшсэн бүх хүний нэр дээр гарсан байх, бараг. Тэр тэгсэн, энэ ингэсэн гээд бие биенийгээ одоо ингээд гүтгээд. 
Одоо байна шүү дээ, дүүрэг дээр хэдэн хүн дэвшинэ тэр тэгсэн, энэ тэгсэн гээд байдаг. Аль учир нь олдохгүй. Тэгэхээр нь бид бол үндсээр нь анагаая гээд байгаа шүү дээ. Нэгдүгээрт, тэр бүртгэл гэдэг юмыг нь шийдчихье. Тийм ээ. Бүртгэлийг нь төгөлдөржүүлээд тэгээд тэр ухаалаг байна уу, ямар паспорт байна уу, тэр ингээд. Тэгээд сонгогчдын нэрсийн жагсаалт, бүртгэлийн ажилтнууд нь хариуцлагаа хүлээгээд. Хөдөө бол байхгүй. Бүртгэлийн ажилтан баг болгон дээр өгч чадахгүй шүү дээ. Тийм үү. Улаанбаатар хотод бол хороон болгон дээр бүртгэлийн ажилтан өгч болж байгаа юм. За ингээд энэ ингээд шийдэгдчихнэ. Тооллого. Санал тооллого. Буруу зөрүү уншдаг гэж яриад байгаа юм. Тэр тэгсэн. Тэрийг уншсан. Тэрийг буруу уншсан гээд. Авч ч болдоггүй барьж ч болдоггүй нэг ийм маргаантай. Тэгээд сонгуулийн дараа ийм зузаан материалтай болсон шүү дээ бидэнд. Хуульчид гээд маньд одоо комисс гаргаад аваачаад гомдлууд хүрээд ирсэн чинь нэг их зузаан материал өрсөн. Тэрийг буруу уншсан, тэгж давхардсан, тэгсэн ингэсэн гээд ингээд бүх хүн дээр ингээд бараг тэр тэрийгээ гээд гомдол гаргаад. Тэгээд нэр цэвэр үлддэг юм байдаггүй. Дунд нь бас гүтгэлэг их явж байгаа юм. Санал худалдаж авсан. Энэ чинь маньд үхсэнийх нь мөнгө байх вэ. Тэгэхэд ингээд явдаг. 
Тэгэхээр энэ Эрүүгийн хууль гэдэг бол нарийн асуудал юм байна. Тэгэхээр ингэе. Би юу асуух гэхээр байна шүү дээ ингэж байна. Бүртгэл нь, тооллого нь сонгогчдын нэрсийн жагсаалтад будлиангүй. Энэ гурав болчихоор за одоо юу үлдэх вэ гэхээр санал худалдаж авах мөнгө тараах тэр зарим нэг газар одоо хоёр дахин өгдөг, бригад гарсан гээд ярьдаг. Тэр нь одоо тийм байдаг юм уу, үгүй юу. Энүүгээрээ гайгүй болох байх. Гэхдээ ер нь бол байна шүү дээ энэ Эрүүгийн хууль дээр одоо ганц энэ орж ирж байгаа энэ давхар өгөлт төдийгүй өшөө юу юу тунарч хоцроод байна вэ. Д.Тэрбишдагва гишүүн түрүүн хэлсэн. Өргөн барих гээд байгаа гэж. Түргэн өргөн бариадхаач үзүүлээд. 
Тэгээд манайхан бол ингэж байгаа юм. Санал худалдаж авсан тохиолдолд энэ бол онц ноцтой төрийн эсрэг аюулт хэрэг мөн гээд хуульд заагаад хорих эрхтэй гэж. Гэх мэтчилэнгээр л яриад байдаг. Цаасан дээр буулгаад бидэнд тодорхой юмнуудаа өгөөчээ. Тэгээд багцаар нь. Яах вэ энийг бол дэмжих эсэхийг дэмжиж байна. Дэмжчихээд ингээд ер нь бол нэг ийм Эрүүгийн хуулиндаа онгорхой цоорхой багатай ийм юм гаргая гэж. Бид бас хууль хэлэлцэж байхад бас нэг ярилцсан яриа бий. Хорлон сүйтгэх ажиллагаа гэж. Тэрийг бол хэрэг мөрдөн байцаах ажиллагаагаар тогтоох ёстой. 30, 40 сая төгрөгийг ч гэсэн өрсөлдөгчөө зайлуулахын тулд тараахыг үгүйсгэхгүй. Хүний нэрээр. Тэгэх юм бол хүнийг гутаахын тулд 10, 20 сая төгрөгөөр нь хүмүүст тэрийг дэмжээрэй гэж худлаа янаглан хорлож тараах юм бол тэр санал худалдаж авснаас гадна тэр хүн бол онцгой дээд одоо хуулийн хариуцлага хүлээлгэдэг давхар бас гал хамгаалалтын механизмыг нь давхар суулгаж өгөхгүй бол гүтгэлэгийн аюул, 37 он эргээд давтагдах аюулд хүрэх гээд байж бас магадгүй. Ийм ийм юмнуудыг бас сайн бодож Эрүүгийн хуульд хийх шаардлага байна гэдгийг хэлье. 
Д.Одбаяр: - Асуулт 4 минут шүү дээ. Тэрийг манай гишүүд. З.Энхболд гишүүн. 
З.Энхболд: - Д.Лүндээжанцан гишүүнтэй санал нэгдэж байгаа. Энэ Эрүүгийн хуулийг чангаруулах ёстой. Тэр сонгуульд янз бүрээр хууль бусаар ажиллагаа хийдэг улсуудыг бол одоо шийтгэж байх ёстой. Комоор нь шийдье гэж хойшлуулахыг бол би эсрэг байгаа юм. Тэгээд өргөн баригдаад бэлэн болсон юм аа эхнээс нь шийдээд явж байх нь зөв. Энэ бол бусад юмандаа саад болохгүй ээ. Тогтоож болдоггүй. Тэр олон яриаг цэгцлэхийн тулд Улсын Их Хурал 11.0 тэрбум дээр нэмэх нь 24.0 тэрбум. Ингээд 35.0 тэрбум төгрөг энэ жилийн төсөвт тавьж өгсөн байгаа. Хурууны хээтэй үнэмлэхтэй болъё. Нэг удаа нэг санал өгснийг нь Иргэний үнэмлэх дээр нь тэмдэглэдэг болъё. Саналыг хүнээр биш сканнерээр тоолдог болъё гээд. Тэгээд энэ ажиллагаа яаж явагдаж байгааг би дараагийн Засгийн газрын үйл ажиллагааны хөтөлбөр дээр сонирхох гээд ингээд хүлээгээд суугаад байна л даа. 
Оны эхний улирал өнгөрсөн. Лав л сканнер худалдаж авах тал дээр ямар ч хөдөлгөөн хийгээгүй байгаа юм билээ. Ерөөсөө сканнер авах нь зөв үү, буруу юу гэдгийг яриад Лувсанжав гэдэг нөхөр яриад явж байгаа байхгүй юу. Тэгэхээр энэ Улсын Их Хурлын гаргасан бодлогыг Улсын Их Хурлын байгууллага нь өөрөө үгүйсгэдэг ийм юм аа би асуух гээд байна л даа. Тэгээд одоо Засгийн газар ярьж байгаа учраас Их Хурлын байгууллага ирэхгүй бололтой юм. Олон юм нь дээр олон гишүүд явж байгаа. Бүгдийг нь оруулж ирээд нэг явъя гэх юм бол дараа жилийн сонгууль өнгөрчих юм. Тийм учраас одоо бэлэн болсон юм аа шийдээд шийдээд явахгүй бол болохгүй байгаа юм. 
Д.Одбаяр: - Баярлалаа. Х.Жекей гишүүн. 
Х.Жекей: - Баярлалаа. Би энэ сонгуультай холбоотой хууль тогтоомжуудыг боловсронгуй болгох тал дээр санал нэг байна л даа. Тэгээд түрүүн асуугаад байсан тэр асуулт бас тодорхой гарсангүй. Хариулт. Ер нь яг энэ нэг л асуудлыг бид одоо энэ хуулиар ярьж байна л даа. Үндсэндээ тэр санал өгөхтэй холбоотой. Давхар санал өгөхтэй холбоотой. Сонгуулийн эргэн тойрон олон маргаантай асуудал байдаг л даа. Янз бүрийн. Мэдээж одоо өрсөлдөөн учраас зайлшгүй гомдолтой үлддэг. Тэр утгаараа олон асуудал байдаг. Тэгэхээр энэ цогцоор нь авчраад ярихад санал ямар байна вэ гэж. Нэгдүгээр асуулт тэр байна. Ер нь сонгуулийн маргаантай холбоотой гарч болох олон тэр зөрчлийн асуудлуудыг цогцоор нь авч үзээд нэг аятайхан хууль тогтоомж болгоод гаргачих юм уу, одоо тэр тал дээр ямар саналтай байна вэ гэж. 
Хоёрдугаарт, тэр судалгаа гээд түрүүн хүмүүс асуугаад гарсангүй. Ер нь одоо орон нутгийн, Ерөнхийлөгчийн, тэгээд Их Хурлын ч юм уу. Энэ сонгуулийн юунууд дээр яг ийм зөрчил хэд гарсан байна. Тогтоогдсон. Тэгээд хуулийн хүрээнд арга хэмжээ авагдсан юм байгаа болов уу. Ямарваа нэг хэлбэрээр. Ерөнхийдөө улс оронд одоо олон удаагийн сонгуулиуд явагдсан. Судалгаагаар одоо хамгийн их зөрчил нь энэ мөн үү гэж тодорхойлогдсон юм байгаа юу? 

Сая одоо гурав дахь асуулт. Тэр сонгуулийн бусад хууль тогтоомжтой холбогдуулж тэр санал өгөх журам, за тэгээд тэр тоолох журам, тэгээд бусад зүйлүүд дээр дараа дараагийн хуулиуд дээр нэлээн тодорхой болж энэ асуудал аяндаа бүрдээд явчихаар тийм боломж бас гарах гээд байна л дээ. Тэгэхээр хэлэлцэх эсэхээ шийдчихээд, тэгээд тэр хуулиудыг орж ирэхээр энэ санаагаа оруулаад явчих тийм боломж байгаа юу гэж. Баярлалаа. 
Д.Одбаяр: - З.Энхболд гишүүн. 

З.Энхболд: - Би уг нь хариулсандаа. Тэгээд яг давтаж асуугаад байх юм. Тэрийг тогтоох их амархан шүү дээ. Одоо Сонгуулийн ерөнхий хороонд хадгалагдаж байгаа, улс даяар саналын хуудас авахдаа гарын үсэг зурсан баримтууд байгаа юм. Тэрийг бүгдийг нь авчирч үзэж байгаад л нэг хүн хэдэн удаа гарын үсэг зурсан байна бүгд гараад ирж байгаа. Тэрийг хийх бол маш амархан. Зүгээр тэрийг хийх улс төрийн хүсэл зорилго байна уу л гэдэг асуудал байгаа юм. Ер нь бол тогтоогдсон, тодорхой баримттай, бичлэгтэй, цагдаад гаргасан өргөдөлтэйгөө бүх юм нь байгаа. Хуулийн байгууллага чинь энэ 130.1, 130.2, 131.1-ийг хэрэглэж болохгүй байна. Ойлгомжгүй байна гээд байгаа шүү дээ. Тэгэхээр би ойлгомжтой болгохын тулд нэг хүн хоёр удаа гарын үсгээ зураад, иргэний үнэмлэхээрээ хоёр өөр хороон дээр очоод. Түрүүн Д.Лүндээжанцан гишүүний хэлдэг бол үнэн. Хөдөө багийн төв, сумын төв дээр бие биенээ таньдаг учраас нэг хүн хоёр удаа санал өгөх боломжгүй байгаа юм. Олон хүн амтай Дархан, Эрдэнэт, Улаанбаатар бол хамгийн их сонгуулийн маргаан гарсан ийм газрууд байгаа юм л даа. 
Бие биенийхээ царайгаар нь таньдаггүй учраас тийм юм гарах боломжтой байгаа юм. Улаанбаатар, Дархан, Эрдэнэтийг будлиулсан бас нэг бичиг бол Сонгуулийн ерөнхий хороон дарга байсан Баттулгын бичиг байгаа шүү дээ. Хаяг дээрээ байхгүй байгаа бүх хүмүүсийн саналыг авч болно гэдэг албан даалгаврыг энэ гурван хүн ам ихтэй хотод явуулсан байдаг юм. Тэрний дагуу маш олон хүн давтан санал өгсөн байдаг юм. Баттулгын тэр бичгийг гурван шатны шүүх авч үзээд хууль зөрчсөн байна гээд гаргачихсан байгаа юм. Тэр хүн бол хариуцлага хүлээх биш өөр ажилд ороод явчихсан байгаа шүү дээ. Тэгэхээр энэ хүн ам ихтэй хотуудад давтагддаг энэ төрлийн хамгийн олон зөрчлүүдийг тоогоор авч үзэх юм бол хамгийн олон нь энэ зохион байгуулалттайгаар давтан санал өгөх байгаа юм. Энийг л хязгаарлах гэж. Ингэсэн байх юм бол урьд нь байгаагүй 130.1, 130.2, 131.1-д хамаарагдахгүй байгаа шинэ гэмт хэргийн төрлийг л гаргаж ирж байгаа шүү дээ. Бүх юм нь дээр сонгуулийн тойрог хэсгийн хороо буруутдаг байсан бол одоо сонгогч гэсэн чи хариуцлагатай. Чи 10 мянган төгрөг авчихаад тодорхой хүний төлөө санал өгөөд явж байгаа бол чи бол бас ял эдэлнэ гэж байгаа юм. Ингэж Эрүүгийн хуульд байхгүй байсан цоорхойг нөхөх гэж оруулж ирж байгаа юм. 
Бусад хүмүүс юу бодоод ямар юм хийгээд, ямар өөрчлөлт хийж байгааг би бол мэдэхгүй юм. Түрүүн Д.Тэрбишдагва гишүүний ярьсан тэр өөрчлөлтийг би бол мэдэж байгаа. Санал худалдаж авах зорилгоор бэлэн мөнгө тараасан, архидуулсан. Одоо тэр бол захиргааны хариуцлагаараа ингээд дуусаад. Хамгийн хүнд шийтгэл нь нэрсийн жагсаалтаас хасах байсан юм. Тэгэхээр тэрүүгээр хасагдсан хүн нэг ч байхгүй. 2008 оны сонгуулиар. Архидуулсан уу, архидуулсан. Шоу зохион байгуулсан уу, шоу зохион байгуулсан. Бэлэн мөнгө тараасан уу, тараасан. Энэ болгоныг чинь энэ Ж.Сүхбаатар гишүүний ярьдгаар үүргээ хэрэгжүүлэхгүй байгаа энэ цагдаа, шүүх, прокуророо яах юм бэ гэдэг бол маш том асуулт байгаа юм. Тэд нарын үүргээ хэрэгжүүлж чаддаг болдог, ойлгомжтой хуультай болгох нь бидний үүрэг байгаа юм. 
Тэгэхээр хэлэлцэх асуудлаа шийдээд маргаашийн, Ж.Сүхбаатар гишүүний зохион байгуулж байгаа семинарыг бас харъя. Хэд хоног хүлээх, ганц хоёр долоо хоног хүлээх, бусад хуулийг харахыг би зөвшөөрч байна. Тэгэхдээ бүгдийг нь шийднэ гэдгээр дараа жилийн сонгууль руу явахыг зөвшөөрөхгүй. 
Д.Одбаяр: - Баярлалаа. Асуулт асууж дууслаа. Тэгээд одоо саналаа хэлнэ. Нэг зүйлийг зарлахад 15.30-аас Сонгуулийн ерөнхий хороон дээр энэ сонгуулийн саналыг хураадаг, тоолдог бас нэг өөр нэг шинэ технологи үзүүлэх юм билээ шүү. Энийг бас та бүхэн ажлынхаа заваар Сонгуулийн ерөнхий хороон дээр очвол танилцуулга хийх юм билээ. Энийг бас Байнгын хорооны хурал дээр зарлачихъя гэж бодож байгаа юм. 
Санал хэлэх гишүүд. Ц.Нямдорж гишүүн, Ж.Сүхбаатар гишүүн. Ямар олон юм бэ. Р.Гончигдорж дарга, Д.Тэрбишдагва, Х.Тэмүүжин гишүүн байна. Ц.Нямдорж гишүүн. 
Ц.Нямдорж: - Минийх бараг горимын шинжтэй юм. Энэ гишүүдийн Эрүүгийн хуульд оруулахаар санаачилсан баахан төслүүд байгаа юм. Энэ төслүүдийг бүгдийг нь нэгтгээд Засгийн газрын саналууд өгчихсөн. Энэ Байнгын хороон дээр энэ Эрүүгийн хуулийн өөрчлөлтөөр нэг жич бие даасан хуралдаан хийх шаардлагатай. Одоогийн мөрдөж байгаа Эрүүгийн хуулийн 130 дугаар зүйлд иргэний сонгох, сонгогдох, бүх нийтийн санал асуулгад оролцох эрхийг хэрэгжүүлэхэд болон Сонгуулийн хорооноос хуулийн дагуу явуулж байгаа аливаа ажиллагаанд санаатай саад хийсэн бол шийтгэнэ гэсэн үгтэй юм л даа. Нэгдүгээр юм нь. 
Хоёрдугаар заалт нь бол энэ хэргийг хүч хэрэглэж буюу хүч хэрэглэхээр заналхийлэх, хуурч мэхлэх, эд мөнгөөр татах, санал худалдаж авах аргаар үйлдсэн бол хүндрүүлж шийтгэнэ гээд ингээд заачихсан байдаг. Энэ хэргийн субъект бол тэр намуудын сонгуулийн ажил зохион байгуулж байгаа, будлиан хутгадаг гол этгээдүүд, тэгээд дээрээс нь нэр дэвшигч ордог. Энэ 130. 131 дүгээр зүйл гэж байдаг. Сонгуулийн болон бүх нийтийн санал асуулгыг зохион байгуулах хорооны гишүүн, дарга гишүүн, бусад албан тушаалтан сонгуулийн баримт бичгийг хуурамчаар үйлдсэн бол шийтгэнэ гээд ингээд явчихдаг. Энэ бол сонгуулийн хороодын бүрэлдэхүүнд орсон хүмүүсийн хариуцлагын асуудлыг заасан ийм хоёр субъект угаасаа Эрүүгийн хуульд байдаг. 

Одоо энэ З.Энхболд гишүүний оруулж ирж байгаа юманд бол сонгогчийг шийтгэх санал орж ирж байгаа байхгүй юу. Өөрөөр хэлбэл эрүүгийн хуулийн хараанд санал өгөх эрхтэй бүх сонгогч 1.2 сая хүн өртөнө гэсэн үг. Хоёр удаа санал өгсөн бол онолын хувьд бүгдийг нь шийтгэх ийм санал орж ирж байгаа байхгүй юу. Энэ зөв үү, буруу юу л гэдэг асуудал байгаа юм. За яах вэ мөнгө төгрөг, элдэв гуйлтад худалдагдаад энэ хүн хоёр дахь газар очиж санал өгөх гэж оролдоход саад болох ёстой хүмүүс нь энэ сонгуулийн хорооны гишүүд байгаа шүү дээ эцсийн дүндээ. Сонгуулийн хорооны гишүүд ажлаа ном журмынхаа дагуу хийгээд, өөр дүүргээс хүн хүрээд ирэхэд бүртгэж авахгүй, санал хураалтад оролцуулахгүй бол тэгээд дуусаж л байгаа байхгүй юу. Мөн биз. Энэ Эрүүгийн хуулийн цаана ийм юм байдаг юм л даа. Энийг ойлгодоггүй учраас хүн болгон Эрүүгийн хуульд өөрчлөлт оруулах санал барьж гүйгээд амраахгүй байна шүү дээ. 
Одоо Их Хурлын өмнө тавигдаж байгаа асуудал бол бүх сонгогч Эрүүгийн гэмт хэрэгтэн болох уу, үгүй юу гэдэг асуудлыг бид шийдэх гээд байна шүү дээ. Эцсийн дүндээ. Хоёр удаа санал өгсөн бол чамайг шийтгэнэ гэж байна шүү дээ. Эрүүгийн шинжтэй үйлдлийг эрүүгийн биш болгоод захиргаа, бусад хариуцлага руу оруулдаг. Захиргааны шинжтэй зөрчлийг эрүү лүү оруулж, эрүүгийн хэргийг томруулж, бүх хүнийг гэмт хэргийн субъект болгох онолын суурь тавих ийм хоёр юм байдаг л даа Эрүүгийн хуульд. Ийм ийм юмнууд явагдаад байгаа учраас энэ Эрүүгийн хуулийн өөрчлөлтөө гишүүд минь, З.Энхболд гишүүн энэ асуудлыг нэг тийшээ болгох ёстой гэдэг дээр би санал нэг байна. Хэлэлцэх ёстой гэдэг дээр санал нэг байна. Энэ Эрүүгийн хууль гэдэг юм нь дээр нэг ойлголцмоор байгаа юм. 
Одоо энэ чинь бол сонгуулийн явцад гардаг нэг л зөрчил шүү дээ. Нэг л зөрчлийг эрүүлжүүлэх процесс явагдаж байна шүү дээ. Энэний дараа юу болох вэ гэхээр Д.Тэрбишдагва гишүүний ярьдаг орж ирнэ. Мөнгөөр худалдаж авдаг орж ирнэ. Мөнгөөр худалдаж авдаг нь бол энэ 132-т байж л байгаа байхгүй юу. Араас нь одоо техникийг нь будлиулсан гэдэг үйлдэл нэмэгдэнэ. Ингээд Эрүүгийн хуулиар ерөнхийд нь нэг үгээр шийддэг юмыг тохиолдол болгоныг эрүүлжүүлэх ийм процесст Их Хурал явж байна шүү дээ. Одоо тэр Эрүүгийн хуулийн 82 дугаар зүйл гээд байгаа юм. Засгийн эрх мэдлийг хууль бусаар авах гээд нэг зүйл байгаа юм л даа. Энэ дээр одоо Э.Бат-Үүл гишүүн хэдэн хүн үг хэлчихсэнийх нь төлөө төсөл санаачлаад ингээд бөөн улс төрийн хэрүүл болгоод хаячихсан. Хуйвалдаан зохион байгуулсан бол шийтгэнэ гэж байгаа юм. Тэр хуйвалдаанд эхлэл байдаг, үргэлжлэл байдаг, төгсгөл байдаг. Хуйвалдааныг хийгээд эхэлчихсэн бол барьж аваад шийтгэх хуулийн заалт нь 82-т байж л байгаа байхгүй юу. 
Тэгээд шал дэмий юм санаачилж улс төрийн хэрүүл болгоод, тодорхой хүнд зориулж Эрүүгийн хуулийн зүйл заалт нэмэх гээд. Хүмүүст гэх юм уу. Ийм будлиан луу бид нар орчихоод байгаа байхгүй юу. Тийм учраас Д.Одбаяр дарга одоо энэ дараачийн хурал, одоо энэ З.Энхболд гишүүний хэлэлцүүлэг хийж байгаа саналыг нь хэлэлцэх эсэхээ Байнгын хороо дэмжчихье. Тэгээд дараачийн тэр Ц.Сэдванчиг гишүүний төсөл бий. Э.Бат-Үүл гишүүний төсөл бий. Энэ төслүүдийг дараачийн хуралдаануудаар оруулж ирж хэлэлцүүлээд бүгдийг нь нэг ажлын хэсэг байгуулаад, тэгээд Дээд шүүх, элдэв Эрүүгийн хууль мэддэг газруудаас ажлын хэсэг байгуулаад, Байнгын хороон дээр. Тэгээд энийг цааш ингэж явуулах юм уу, үгүй юу гэдэг дээр асуудал байгаа байхгүй юу. 
Ц.Сэдванчиг гишүүнийх бол тендерийн хууль, тогтоомж зөрчсөн бол шийтгэнэ гэсэн зүйл байгаа байхгүй юу. Тэр чинь бол тэр албан тушаалын гэмт хэргээрээ явчихдаг л эд шүү дээ. Одоо тендерийн хууль тогтоомж зөрчсөн гээд Эрүүгийн хуульд зүйл нэмэх юм бол дараа нь саяхан бидний баталсан нэг хууль байдаг байх аа. Ямар юм билээ. Жагсаалт баталдаг чинь. Концессын хууль, тогтоомж зөрчих гээд нэг гишүүн санаачилна. Ингээд Эрүүгийн хууль чинь үйлдлээрээ задраад сүүлд нь бүр хэн ойлгохын аргагүй ийм юм болоод. 
Хамгийн аюултай юм нь энэ дотор нэг юм байдаг. Ингээд үйлдлүүдийг нь хуульчлаад эхлэхээр мэдэгдээгүй байгаа үйлдлүүд нь орхигдоод эхэлдэг. Ийм ийм нарийн юмнууд байгаа учраас энэ асуудлуудаа бөөнд нь нэг хэлэлцье гэсэн саналыг би хэлэх гээд байна шүү дээ. Ингэж асуудалд хандахгүй бол өнөөдөр нэг 131.1-ийг яриад л, маргааш 82-ыг яриад л, нөгөөдөр тендерийг яриад байх юм бол энэ замаа алдана. Тэгээд энэ ажлын хэсэг нь бол тэр хуучин мөрдөж байсан Эрүүгийн хууль, энэ гадны манайх шиг бичмэл хуультай орнуудын Эрүүгийн хуулийн энэ гишүүдийн санаачилж байгаа төслийн талаар ямар зохицуулалт хийсэн байна вэ гэдэг. Гадна дотно талаасаа түүхтэй нь холбож үзэж байж энэ асуудлыг авч үзэх хэрэгтэй. 
Эрүүгийн хуулийг бид нар хэрэглэж чадахгүй байгаад л асуудал байгаа байхгүй юу. Би сүүлийн үед манай дотоодын их дээд сургуулиуд энэ хуулийнхаа онол, номыг ер нь хэр зэрэг хүнд, оюутнуудад ойлгуулж чаддаг болсон юм болоо гэдэг дээр дээд зэргээр эргэлзэх боллоо шүү. Энд л асуудал байгаа юм. Одоо жишээ нь ноднин жил 2008 онд би хуулийн яаманд буцааж очсон чинь юу болсон юм бэ гэхээр гадаадад гарч хэдэн жил ажил хийгээд тэгээд буцаад ороод ирэхээр хуурамч бичиг баримт ашигласан гээд баахан хүн шийтгээд хаячихсан асуудал гарсан шүү дээ. Тэр дээр юу болсон юм бэ гэхээр энэ Эрүүгийн хуулийн онол гэдэг юмныхаа талаар манай хуульчид мартсан. Ерөнхий прокурор тэр үеийн Алтанхуяг, Ерөнхий шүүгч байсан Батдэлгэр нарт энэ асуудлыг ярьж байж нэг тийшээ болгосон. Тэгэхдээ надад ямар тийм эрх биш, цэвэр онолын талаас нь. 
Жишээ нь, Эрүүгийн хуульд хоёр зүйл байдаг байхгүй юу, асуудлыг зохицуулдаг. Гэмт хэргийн шинжийг хэлбэрийн төдий агуулсан бол хэрэгсэхгүй болгоно гэх мэтийн. Ийм ийм нарийн улбаатай юмнууд энд явж байгаа учраас гишүүд минь энэ Эрүүгийнхээ хуулийн асуудал дээр их болгоомжтой хандахгүй бол юм буруу тийшээ явж байна шүү. Хэтэрхий буруу тийшээ явж байна. Бас нэг хуулийн юм ороод ирсэн байсан. Эдийн хохиролтой төсөл байсан л даа. Эдийн хохиролтой төсөл бол ямагт хүндрүүлэх бүрэлдэхүүнийг хойноосоо дагуулдаг. Хохирлынхоо хэмжээнээс шалтгаалж. Багавтар бол нэгээр нь явдаг. Дунд зэргийн хохиролтой бол хоёроор нь явдаг. Их хохиролтой бол, онц их хохиролтой бол гурваар нь явдаг гээд зүгээр л бичигдээгүй онолын аксиом байдаг шүү дээ Эрүүгийн хуульд. Энийг хаячихсан төсөл Засгийн газар дээр ирээд санал авагдаад л явж байна шүү дээ. Ийм ийм нарийн юмнууд байгаа учраас хэлэлцэхийг нь дэмжчихээд тэгээд бусад энэ эрүүгийн хуулийн талаар явж байгаа төслүүдийг бүхэлд нь Байнгын хороон дээр нэг авч үзээд. Энэ асуудлаар ингээд яриад байхад энэ мэргэжлийн хүмүүсийг сайн оролцуулмаар байгаа юм. Энэ цагдаагийнхан, энэ прокурорынхон, шүүхийнхэн гэх мэтийн энэ хууль хэрэглэдэг, Эрүүгийн хууль хэрэглэдэг хүмүүсийг оролцуулж байж энэ асуудлыг ярихгүй бол энэ болохгүй ээ. 
З.Энхболд гишүүний хөндсөн асуудалд яригдах хамгийн ноцтой асуудал бол одоо сонгогч гэмт хэргийн субъект болох уу, үгүй юу гэдэг асуудал байгаа юм. Хуучин бол зохион байгуулдаг, ийм заваан юм зохион байгуулдаг хүмүүсийг нь 130 руу нь оруулаад Сонгуулийн хорооны гишүүд дээр ирэх дээр 131-ээр нь оруулаад дуусгаж байсан юмыг одоо субъектыг нь өргөжүүлээд бүх сонгогчид Эрүүгийн хуулийн хариуцлагын субъект болох ийм тал руу нь явж байна шүү дээ. Энэ чинь ноцтой асуудал шүү дээ. Сонгуулийн хороодынх нь ажлаа ном журмынхаа дагуу хийдэг бол. Энэ сонгуульд нэр дэвшүүлж байгаа намууд, тэрнээс нэр дэвшиж байгаа хүмүүс энэ ажлаа хууль номынх нь дагуу хийдэг бол энд асуудал байхгүй шүү дээ. 
Одоогийн энэ хууль хяналтын байгууллага, энэ хуульд заасан журмынхаа дагуу ажлаа хийж чадахгүй байгаа нь Эрүүгийн хуульд өөрчлөлт оруулах шалтгаан биш шүү дээ. Биш шүү дээ. Би ийм л байр суурьтай байна. 
Д.Одбаяр: - Баярлалаа. Ж.Сүхбаатар гишүүн. 
Ж.Сүхбаатар: - З.Энхболд гишүүн заримдаа бас гишүүд рүүгээ хандсан биш тийм хэвлэл мэдээлэл рүү хандаад дандаа тийм буруу мэдээлэл өгөөд байгаа юм. Жишээ нь тэр Дархан, Эрдэнэт, Улаанбаатарт ийм юм болсон л гээд байгаа юм. Яг барин тавин хэлэх хэрэгтэй шүү дээ. Би бол олон удаа чимээгүй сонсож байгаа. Эрдэнэтэд одоо 2 мандаттай. Нэг нь Д.Одхүү л гарсан шүү дээ. Дарханд нэгээр Л.Гансүх л гарсан шүү дээ. Улаанбаатарт 20 мандатын чинь 7 мандат нь МАХН ялсан шүү дээ. Хамгийн их луйвар хийсэн газруудад тэр Ардчилсан намын улсууд байгаа шүү дээ. Энийг бүр олон удаа. Бүр нарийсгаж яръя гэвэл би нарийсгаж ярьж болно гэж бодож байгаа юм. Энийг олон удаа хэвлэл мэдээлэл, телевизээр хээв нэг яриад байгаа юм. 
Тэгээд тэр хүн доромжлох гээд байгаа юм уу. Би бол тэгж тэр луйврын ямар нэгэн юмтай холбогдож, тэр бүртгэл гээд байгаа юм. Иргэний үнэмлэх тараагаад тэр Баттулгын гаргасан гээд байгаа иргэний үнэмлэх тараагаад хүн сонгуульд өгсөн юм бол тэр Баттулгыг нь олоод тэр иргэний үнэмлэх олгож байгаа Засаг дарга нарыг нь та нар шүүхэд өг л дөө. Эрүүгийн тэр мөрдөн байцаах үйл ажиллагаанд нь холбогдуулаад шалгуул л даа. Шалгуулахгүй зүгээр нэг ийм явган яриа явуулаад байдаг бол би бол энэ зохимжгүй байх аа. Тэр дээрээ тулбал одоо танай тойргийн асуудлыг ч ярьж болно шүү дээ. Энийг зүгээр хэлчих ёстой. 
Хоёрдугаарт, тэр Төрийн байгуулалтын байнгын хороо бол Сонгуулийн ерөнхий хороотой ажиллаж байгаа. Тэр сканнер эд нарын асуудлыг ярьж байгаа. Тэгээд Сонгуулийн ерөнхий хороо ийм асуудал хэлж байгаа юм. Хуулийн орчныг нь бүрдүүлээд өгөөчээ. Сонгуулийн автоматжуулсан системийн тухай хуулийн төсөл боловсруулаад өгсөн. Бид үзсэн. Тэгэхдээ одоо Засгийн газраас санал авахуулах гээд явуулчихсан байгаа. Энэ дээр Хууль зүйн сайд ажиллаж байгаа байх. Ойрын үед ороод ирэх юм бол тэр 24.0 тэрбум төгрөгийн асуудлаар сонгуулийн системийг автоматжуулах асуудал бол хуулийг нь бид батлаад өгөх юм бол явах юм билээ. 
Гуравдугаарт, таны саяны хуулийн асуудал дээр ярих юм бол Ц.Нямдорж сайдын хэлж байгаатай би санал нэг байгаа юм. Үйлдлийг нь хуульчлах гээд байгаа байхгүй юу. Саяны тэр нэгээс илүү удаа санал өгнө гэдэг чинь зүгээр үйлдэл байгаа юм. Цаад зорилго нь юу юм бэ гэхээр хоёр удаа санал өгүүлж өөртөө ашигтай санал авахуулах гээд тэр хүнд мөнгө өгчихсөн байгаа байхгүй юу. Тэгэхээр тэр нь санал худалдаж авах гэдэг категоритоо ороод тэр нь гэмт хэрэг нь зүйлчлэгдсэн байгаа байхгүй юу. Санал худалдаж авч байгаа. Гэтэл санал худалдаж авах, мөнгөөр өгчихсөн юм нь дээр тэр хүн чинь хоёр удаа ял авах нь байна шүү дээ. Мөнгө авсан гэж нэг, санал худалдаж авах зорилгоор цаад талын хүн бас ял аваад, цаад талын хүн нь орж бас ингээд саналаа илүү өгсөн гээд. Тэгэхээр яг зарчмын хувьд энэ зөв үү, үгүй юу. Хууль зүйн техникийн хувьд энэ нь буруу. Яагаад гэвэл нөгөөдөх нь авлига өгсөн учраас тэр авлигынх нь тэр тухайн албан тушаалтан буюу нэр дэвшигч юм уу, нэр дэвшигчийг төлөөлсөн тэр хүн санал худалдаж авснаар ялыг нь авдаг л болчих юм бол нэгдүгээрт.
Хоёрдугаарт, тэр таны яриад байгаа санаатайгаар тэр хүнийг хоёр удаа санал өгүүлэхэд нь дэмжсэн Сонгуулийн хорооны ажилтан байх юм бол тэрэнд бас ял өгдөг болчих юм бол тэр дунд тэр сонгогч бол тийм асуудалд орооцолдохгүй. Хоёр талын тэр нөгөө нэр дэвшиж байгаа Сонгуулийн хорооны ажилтан хоёр ял нь очиж хатгах ёстой байгаа байхгүй юу. Ял нь гарцаагүй очдог. Энэ ялыг нь гарцаагүй эдлүүлэхэд бас нэг дутагдаад байгаа юм нь тэр сонгуульд оролцож байгаа этгээдүүд өөрсдөө бүгд асуудалд холилдчихсон байдаг учраас мөрдөн байцаах байгууллагад өгдөггүй. 
Түрүүн Д.Лүндээжанцан дарга их зөв хэлсэн. Сонгуулийн хороо шүүх рүү явуулчихдаг байхгүй юу. Гэтэл тэр хоёр нь хянан шалгах, мөрдөн шалгах тийм эрхээр хангагдаагүй байдаг юм. Мөрдөн байцаах байгууллагад өгсөн эсэх нь би бага байдаг болов уу гэж бодож байгаа юм. Яагаад гэвэл Сонгуулийн хороонд ажиллаж байхад мөрдөн байцаах байгууллагад өгдөггүй байсан юм тухайн үед. Тэгэхээр мөрдөн байцаах байгууллагад өгчихвөл өөрөө дуудагдаад шалгагдаад явчихдаг байхгүй юу. Тэрийг нь шийддэггүй. Телевизээр ярихдаа болохоор өө энэ хүн бол луйвар хийгээд ингээд ингээд тэгсэн гээд бие биенийгээ пулемётлоход хэрэгтэй болохоос биш яг эцэслээд мөрдөн байцаах байгууллагад очоод, мөрдөн байцаах байгууллага тэрийг нь хэргийг нь авч хэлэлцэхгүй, прокурор нь ч юм уу хэрэгсэхгүй болгосон тийм тохиолдлуудын тухай яриа бол бодитой яриа ерөөсөө явдаггүй байхгүй юу. 
Тэгэхээр таны наад хэлээд байгаа асуудал чинь бол санаа нь зөв юм шиг боловч, би яагаад энийг хэлж байна вэ гэхээр түрүүн та одоо бас нэг сонгуульд маргаантай байж байгаад орж ирээд яахад нэг сонгуулийн хуульд нэг өөрчлөлт оруулсан шүү дээ. Тойргийн хороо 14 хоногийн дотор маргааныг эцэслэн шийдвэрлэнэ гэсэн. Санаа нь сайхан байсан. Тэгэхдээ тэрийг чинь Үндсэн хууль зөрчсөн гээд хүчингүй болгосон байхгүй. Тэгэхээр санаа сайхан болгон чинь болохгүй ээ. Саяны хэлдэг санал худалдаж авах асуудал дээр томъёоллыг нь нарийвчилвал нарийвчлаад, санал худалдаж авсан тохиолдолд тэр хүлээлгэдэг ялыг нь л гарцаагүй болгох ёстой байхгүй юу. Түүнээс наад нэг нэгээс илүү, дутуу гэдэг чинь бол яах вэ ярихад боломжийн нэг үйлдэл яриад байгаа боловч яг хууль зүйн тэр томъёолол, хууль хэрэглэх талаасаа наадах чинь болохгүй байгаа болохоор би Ц.Нямдорж сайдын тэр хэлээд байгаа багцаа нэг яръя гэдэг дээр маргааш энийг бол орхигдуулахгүй. Орхигдуулахгүй. Энийг бол яг сонгуулийн хариуцлагын асуудлыг жич ингэж маргааш нэг ярьчихаад тэгээд тэндээсээ үүдээс ажлын хэсэг дээр өгнө. Бүр болохгүй бол Байнгын хороо сонгуулийн хариуцлагын асуудалтай холбогдуулаад, энэ бэлтгэл ажилтай холбогдуулаад тогтоол гаргаж энэ холбогдох байгууллагуудад өгөөд. 2012 оны сонгуульд ерөөсөө ял авдаг хүмүүсийг, зөрчил гаргасан улсуудад ял өгдөг, шоронд суулгадаг тийм хэлбэр лүү заавал оруулах ёстой гэсэн байр суурин дээр байгаа байхгүй юу. 
Тэгэхээр наадахыг чинь би орхигдуулахгүй учраас Байнгын хороон дээрээ энийг хэлэлцэх эсэхийг нь шийдчихээд тэгээд саяны хэлдэг зарчмаараа явчихвал болох болов уу гэж бодож байна. 
Д.Одбаяр: - Баярлалаа. Р.Гончигдорж гишүүн. 
Р.Гончигдорж: - Баярлалаа. Ц.Нямдорж гишүүний, за Ц.Нямдорж сайдын ч гэж тодотгож болмоор юм. Яриад байгаа тэр зүйлүүд дээр л жаахан эргэлзээ байгаа юм л даа. Ер нь манай Эрүүгийн хууль, ялын бодлого, түүнийг хураангуйлах болон нарийвчлах энэ харилцааны асуудал бол өнөөдөр зөвхөн З.Энхболд гишүүний энэ хуулийг оруулж ирсэнтэй холбогдож яригдах ч биш ерөөсөө яригдах зүйл байгаа юм. 
Зүгээр математик үүднээс ярих юм бол нэг зүйл дээр миллиметрийн зөрүү ярьдаг, нөгөө зүйл дээр нь метрийн зөрүү ярьдаг ийм юм бол Эрүүгийн хуульд ерөөсөө байж болохгүй. Тэгэхээр зэрэг хэрэг ирэхдээ хэрэг үйлдэл болгон дээр нь эрүүгийн ял оноодог тийм хэлбэр лүү шилжье гэвэл энэ Эрүүгийн хууль бол нэлээд өөр болох ёстой. Ерөнхий философиор нь агуулгаар нь байгаад зарим зүйлийг хамаатан хэрэглүүлдэг тэр чадамжуудыг нь гаргаж ирээд, ингээд явах юм бол бас нэг эрүүгийн хуулийн нэг бүтэц, ангилал зүйлчлэл гарч ирмээр юм шиг байгаа юм л даа. Жишээлэх юм бол энэ дээр ингээд энэ нарийвчлалаар орчиход үүнтэй төсөөтэй боловч нарийвчлагдаагүй хийгдсэн зүйлийг яаж жишээлэх юм бол Эрүүгийн хуулиа хэрэглэж гаргах вэ. Тэр чинь бол ингэж л Эрүүгийн хуульд заагдсан шүү дээ. Энэ Эрүүгийн хуульд энэ бол өөрөө заагдаагүй зүйл шүү дээ гэдэг тийм маргаан, тийм дотоод итгэл үнэмшлээр шүүгч шүүн таслах ажиллагаа явуулах ийм байдал руу сүүлдээ хэрхэн орох бол гэдэг ийм асуудал бол бидний зайлшгүй бодох ёстой зүйл. 
Эрүүгийн хуулийн шинэчилсэн найруулга хүртэл өргөн баригдсан байдаг. Эрүүгийн хууль дээр нэг нэгээрээ орж ирдэг олон ч асуудлууд сүүлийн үед дэлгэрмэл байна. Энийг нэг хэлмээр байгаа юм. Тийм учраас энийг бол хэлэлцэх нь зүйтэй гээд хэлэлцэх явцдаа бол ерөөсөө Эрүүгийн хуулийн орчин, энд оруулж, нэмэлт, өөрчлөлт оруулаад сүүлийн үеийн нэмэлт, өөрчлөлтүүд болон оруулахаар санаачлага гаргагдаад байгаа, ер нь оруулах нь зүйтэй гэж яригдаад байгаа зүйлийн бүх орчин дотор манай Хууль зүйн яам энэ дээр анализ хийгээд, тэгээд тэр дээвэр анализаасаа ерөнхийд рекоминдаци гаргах замаар бас хууль санаачлагчаас ч гэсэн бас яах хэрэгтэй байгаа юм, ойлголтыг нэг мөр бий болгох тийм зайлшгүй шаардлагатай гэж ингэж үзэж байгаа юм. 
Яг энэ хуулийг санаачилсан энэ юун дээр бол, энэ нарийвчлал дээр бол ер нь нэг хүн яахаараа хоёр санал өгдөг юм. За магадгүй жинхэнэ фанатик дэмжигч өөрийн санаачлагаараа яавал би нэг ч гэсэн санал илүү нэмчих юмсан гэсэн тийм байр суурь хэдэн хувийг нь эзэлдэг юм бол. Зохион байгуулагч нар хүний саналыг хоёрдмол өгөх замаар илүү өөрийн дэмжигчийнхээ саналыг нэмэгдүүлэх гэж оролдох, орлого хэдэн хувийг нь эзэлдэг юм бол. Би бодохдоо Эрүүгийн ял бол энэ процентын харьцаан дээр их тогтоогддог гэж үзэж байгаа юм. Тэгж үзэхгүй л юм бол дотальный, одоо нийтдээ магадгүй боломжийн эрүүгийн одоо ялтнууд болох тийм субъектүүдийн тоо хэтэрхий нэмэгдэх юм бол бидний бас ардчилсан нийгэм дэх нэг бодлого бол өөрөө биш л дээ. Биш. Өөрөөр хэлбэл эрүүлжүүлэх нэг томъёолол нэг хэсэг ярьдаг байсан даа. Зарим хуулийг гарсны дараачаар энэ бол хатуу хууль гарлаа. Ерөөсөө эрүүжсэн хууль гарлаа. Энүүгээр одоо ерөөсөө ял гэдэг бол хэтэрхий их боллоо гэх мэтчилэн тийм шүүмжлэлүүд гардаг л байсан. Тэндээс надад үүдсэн ойлголт бол юу вэ гэхээр зэрэг Эрүүгийн хууль бол нийт иргэнийг хамарсан эрүүгийн ялтнууд болох потенциал боломжийг бас хязгаарлаж байх бодлого бол Эрүүгийн хуульд явдаг юм байна гэсэн ийм ойлголт надад төрдөг. 
Тэгэхээр зэрэг магадгүй энийг хэлэлцэх явцдаа хоёр санал өгье гэдэг сэдэл бол тэр үнэхээр дэмжье гэсэн нь бол 0.1 хувь л болов уу. Энэ хүнээр хоёр санал өгүүлье гэдэг бодол 99.0 хувь. Тэгэхээр зэрэг Эрүүгийн хууль дээр 99.0 хувь дээр нь чангалах асуудлыгаа, нарийвчлах асуудлыгаа хийгээд. Тэр 1 хувь дээр нь өөр юм. Тэгэхдээ З.Энхболд гишүүний нэг зүйлийг би бас дэмжиж байгаа юм. Ер нь Эрүүгийн хуулийн нэг зорилго нь бол урьдчилан сэргийлэх, гэмт хэргээс урьдчилан сэргийлэх, сэрэмжлүүлэх тэр агуулга бол бас энэ хууль дотор явж байдаг нэг элемент мөн байх. Явж байдаг элемент мөн байх. Тэр агуулгаар нь би хоёр санал өгөх юм бол. Энэ нөхөр ятгаад байна. Хоёр санал өгчих гээд ятгаад байна. Гэтэл би хоёр санал өгчих юм бол Эрүүгийн хуулиар би ялтан болохоор болчихоод байгаа зүйлийг би энэ хэдэн төгрөгөөр өөрийгөө ялтан болгох уу, үгүй юу гэдэг ийм эрүүгийн хэргээс урьдчилан сэргийлэх хүчин зүйл бол энэ дотор явж байгааг нь дэмжээд байна л даа. Дэмжээд байна. 
Тэгэхээр зэрэг энэ маань Эрүүгийн хуулиар урьдчилан сэргийлэх, гэмт хэргээс урьдчилан сэргийлэх үү, эсвэл иргэдийг мэдлэгжүүлэх, иргэдийг одоо боловсруулах замаар урьдчилан сэргийлэх ажиллагаа нь арай илүү дээр үү. Энэ бол бас хоёр хувилбар шүү дээ. Эрүүгийн хуулиар энэнээс урьдчилан сэргийлэх арга хэмжээ авах уу, эсвэл иргэдэд өөрсдөд нь одоо мэдлэг боловсрол олгох, болгоомжлуулах тэр үүднээс нь, ухуулга сурталчилгааны хэлбэрээр энийг бий болгож иммунитет үүсгэх үү гэдэг бол бас бидний сонголт. Ийм л нэг хэдэн сонголтуудын дунд л байна л даа. Байна. Тэгэхээр энийг бол одоо ганц тохиолдлоор нь авч үзэх биш. Хэлэлцье. Хэлэлцэх шалтгаан нь бол саяны асуудлаар бүх асуудлыг ерөнхий нэг ансамблийнх нь хувьд авч үзэх нэг том шалтгаан үүсэх юм байна гэж үзэж байгаа учраас хэлэлцэх нь зүйтэй гэж ингэж үзэж байгаа юм. Баярлалаа. 
Д.Одбаяр: - Баярлалаа. Д.Тэрбишдагва гишүүн. 
Д.Тэрбишдагва: - Гишүүд ярилаа. Энэ хуулийг ерөнхийдөө дэмжээд, хэлэлцэх талаар одоо бүгдээрээ санал нэгтэй байх шиг байна. Би ч гэсэн тэгж үзэж байна. Тэгэхдээ сая Ц.Нямдорж сайд ч хэллээ. Энэ гишүүд хэлж байна шүү дээ. Монгол Улсын хувьд хамгийн хүндрэлтэй юм хууль гардаг. Гарсан хууль хэрэгждэггүй. Тэгээд хууль гараад хэрэгжихгүй болонгуут нь дахиж хууль санаачилдаг. Энэ одоо өнөөдрийн асуудал бол сонгуультай холбоотой асуудал л даа. Тэгээд одоо сонгууль дээр хоёр санал өгч байгаа тэр хүнд хариуцлага гэдэг бол чухал. Тэгээд хоёр санал өгүүлэх гээд зохион байгуулаад, цаанаас нь зохион байгуулалттай гэмт хэрэг шүү дээ энэ чинь бас цаагуураа бол. Зүгээр хүн би хоёр санал өгье гээд явахаас гэхээсээ илүү нүүлгэн шилжүүлдэг, хаяг адресээр нь өөр газар шилжүүлдэг, архидуулдаг, зохион байгуулдаг, саналыг нь худалддаг, мөнгө өгдөг гээд ингээд бодитой бодитой Эрүүгийн хуулийн зүйл ангид заачихсан байж байгаад хэрэгжүүлдэггүй. Одоо тэгээд энэ сонгуулийн хууль дээр энэ Эрүүгийн хууль дээр тодорхой өөрчлөлтүүд оруулаад ингээд засаж сайжруулах юм бол сонгууль ямар ч системээр явсан болох гээд байгаа юм. 
Тэгээд болохоо байхаар одоо бол сонгуулийн хуульд өөрчлөлт оруулна гээд л. Тэгээд одоо 50, 26 гэж нэг яриад л, пропорциональ гэж яриад л, сүүлдээ хоёр танхим гэж яриад. Хууль хэрэгжүүлэхгүйгээ зөвтгөөд, хуулинд өөрчлөлт оруулна гэдэг ийм яриа их бий болоод байгаа юм. Тэгэхээр хуулинд тодорхой хэмжээний Эрүүгийн хуульд өөрчлөлт оруулаад, хариуцлагыг нь сайжруулж байгаа тохиолдолд сонгуулийн ямар ч хуулиар явсан бид хэрэгжээд болоод байгаа байхгүй юу. Тэгэхгүй сонгуулийн хуульд өөрчлөлт оруулна гээд одоо янз янзын юм гарч ирээд одоо сонгууль нэг жилийн дараа болох гэж байхад баахан. Маргааныг сонгуулийн хууль руу ингэж явуулаад байна. Энэ Эрүүгийн хуулийн асуудал дээр ярьж байгаа зүйл дээр одоо энийг хэлэлцэх нь зөв гэж бодож байгаа юм. 
Нөгөө талаасаа ер нь бол өнөөдөр энэ сонгууль буруу явснаасаа болоод төрийн эрх барих дээд байгууллагын нэр хүндийн асуудалтай их холбогдож байгаа байхгүй юу. Тэгэхээр өнөөдөр 108 мянган төгрөгөөс доошоо, юу гэдэг юм утас хулгайлсан хүн бол эрүүгийн хариуцлага хүлээж болж байдаг. Өнөөдөр төрийн эрх барих дээд байгууллагыг сонгож янз янзын аргаар гаргаж ирж байхад энд нь буруу зөрүү үйл ажиллагаа хийж байгаа тохиолдолд эрүүгийн хариуцлагыг чангаруулах, хуулийг хэрэгжүүлэх ёстой. Хуулийг хэрэгжүүлэхгүй байгаа хариуцлагатай нь хариуцлага тооц гэдэг асуудал ярихгүй бол чи тэгж луйвардсан, энэ ингэж луйвардсан гэж улс төрчдийн хооронд хэрүүл болоод байдаг. Гэтэл хуулийг нь хэрэгжүүлдэггүй тэр нөхдүүдтэй хариуцлага тооцох асуудлыг гарцаа байхгүй одоо ярих ёстой асуудал гэж байгаа юм л даа. Тэгэхээр одоо бидний хэдэн гишүүдийн санаачилсан. Тухайлах юм бол улс төрийн зорилго агуулж Үндсэн хуулийн бус аргаар сонгуулийн дүнг зохион байгуулалттайгаар будлиантуулсан бол гэж ярьж байгаа юм. Энэ чинь бол. Одоо энэ ярьж байгаа асуудлын чинь бас нэг хэлбэр мөн шүү дээ. Одоо Үндсэн хуулийн бус аргаар нэг хүнийг хоёр удаа санал өгүүлэхийг тэр зохион байгуулж, хийж байгаа тэр хүмүүсийг хариуцлага тооцох ёстой байхгүй юу. 
Ийм учраас энэ маргаашийн ярьж байгаа зүйлийг, Ж.Сүхбаатар даргын тэр сонгуулийн холбогдолтой асуудал дээр их идэвхтэй оролцоод, энийг их үр дүнтэй хамтын шийдвэрээр урагшлуулмаар байна. Саяны нэг намын дарга нар бүгдээрээ нийлээд мөнгө амлахгүй гэдэгтэй адилхан сонгуулийн хууль дээр нэг зохицож авахгүй бол болохгүй байна. 
Тэгэхээр энэ дээр бид шийдэхгүй бол. Одоо бид нэг сонгуулийн хуулийн энэ дээр Эрүүгийн хуульд өөрчлөлт оруулах талаар Засгийн газарт явуулж байгаа, Засгийн газар нэг сар хүлээж байгаа, Засгийн газраас хариу ирэхгүй болохоор нь өөрсдөө санаачилна гэж байгаа. Өөрсдөө санаачлахын тулд одоо ахиад Эрүүгийн хуульд өөрчлөлт оруулах учраас прокуророос асуух ёстой, Дээд шүүхээс асуух ёстой. Тэдний саналыг авах гэсээр байтал ахиад 2, 3 сар болчихдог юм байна л даа. Ийм учраас энийг Төрийн байгуулалтын байнгын хороо маргааш тэр хэлэлцэж байх үедээ. Тэгээд Хууль зүйн байнгын хороо их идэвхтэй оролцоод энэ сонгуулийн хуультай холбоотой, Эрүүгийн хуультай холбоотой энэ асуудал дээр тодорхой шийдвэр гаргахгүй бол хугацаа алдаад эцэст нь энийг зүгээр улс төржүүлсэн, хэн нэгнийг буруутгасан, эцсийн үр дүн бол үр дүн гардаггүй. Тэгээд сонгуулийн талаар маргаан болдог ийм болох учраас энэ асуудлыг хэлэлцэх нь зүйтэй гэж үзэж байна. Тэгээд дахиад нарийвчилж иж бүрнээр нь бас маргааш ярихад нь идэвхтэй оролцоно. Энэ бол ямар нэгэн үр дүн гарах ёстой гэсэн байр суурьтай байна. 
Д.Одбаяр: - Баярлалаа. Х.Тэмүүжин гишүүн.
Х.Тэмүүжин: - Өнөөдрийн яригдаж байгаа сэдэв хоёр салбарыг хөндөөд байгаа юм л даа. Нэг нь сонгуулийн харилцаатай холбоотой. Нэг нь өөрөө Эрүүгийн эрх зүйн хөгжилтэй нь холбоотой. 
Хэд хэдэн зүйлийг үнэхээр бодмоор санагдаад байгаа юм. Монгол Улсад өнөөдөр үйлчилж байгаа Эрүүгийн хууль үнэхээр энэ нийгмийнхээ хүлээлт, энэ нийгмийнхээ асуудалд тэр болгон хариу ирж чадахгүй байна. Бас нөгөөтэйгүүр орчуулагч их шаардаж байна. Бүх салбарт. Цөөн тооны энэ хуулийг хэрэглэдэг хэдэн шүүгч, прокурор л тайлбарладаг мэддэг болохоос биш бусад иргэдийн хувьд, бусад хүмүүсийн хувьд хэтэрхий ойлгомжгүй, тодорхой байгаад байгаа юм. Тийм учраас яг саяных шиг. Магадгүй үйлдэл болгон деталчилж хуульчлах нь буруу гэж байгаа боловч нөгөө талаар хэт ерөнхий байгаа хууль чинь өөрөө хэрэглэхэд албан тушаал нь, яг тэр хэрэглэж байгаа албан тушаал нь дур зоргоороо аашлах нь туслаад байгаа юм. 
Өөрийн намын, өөрийн дэмждэг улс төрчидтэй холбоотой асуудлыг гарахаар дуугүй таг дарчихдаг. Өрөөлийн намын, эсвэл өөрөө тааламжгүй ханддаг улс төрчидтэй холбоотой асуудал гараад ирэхээр тэрийгээ эр хүчийг нь үзүүлээд явчихдаг. Ийм боломжийг хууль хэрэглэгчдэд олгоод байна гэдэг чинь энэ хууль чинь өөрөө асуудалтай байна гэсэн үг байхгүй юу. Сонгуулийн хуультай холбоотой, тендерийн хуультай холбоотой гээд Улсын Их Хурлын гишүүдээс Эрүүгийн хууль руу маш олон санаачлагууд гаргаад байна. Энэ санаачлагуудын нөгөө талд хууль зүйн бодлого барьж байгаа Хууль зүйн яам нийгмийн хүлээлтэд хариу өгсөн судалгаа, бодлогоо гаргаж ирэхгүй байгаа учраас өмнүүр нь гүйж гишүүд одоо ажлыг нь хийж байна шүү дээ. Тийм учраас эрүүгийн шинэтгэлийн чиглэлээр.. 

Юу гэнэ.. Чи одоо унших уншихгүй юм ярих юм. Наана чинь хүмүүс хэрэгцээтэй асуудлыг чинь шийдэж чадахгүй байна гэдэг дээр асуудал хөндөгдөж байна шүү дээ. Яг хулгай хийж байгаатай адилхан шүү дээ энэ сонгууль чинь. Хүний саналыг нэг санал өгөөд бусад хүн надтай адилхан нэг санал өгөөд хэн Улсын Их Хуралд, хэн улс төрд байх ёстойг нь шийдье гэж байхад өөр хэн нэг нь хоёр санал өгөөд нэг санал өгсөн хүмүүсийн саналыг хулгайлаад байгаа байхгүй юу энэ чинь. Энэ чинь өөрөө хулгай байхгүй юу. Энийг нь зохион байгуулж байгаа хүмүүст нь ч хариуцлага тооцож чадахгүй, энийг нь үйлдэл болгон хийж байгаа хүмүүст нь ч хариуцлага тооцож чадахгүй байна гэдэг чинь наад систем чинь гажигтай байгаагийн илэрхийлэл шүү дээ. 
Наадахыг чинь чамаас илүү уншсан за. Өөрийгөө ганцаараа уншдаг гэж боддог юм уу хаашаа юм. За больж үз. Өөрийгөө одоо юу гэж бодоод байгаа юм. 
Д.Одбаяр: - За болъё. 

Х.Тэмүүжин: - Өөрөөс нь өөр бичиг үсэг тайлагдаагүй энд байхгүй гэж бодоод байгаа юм уу хаашаа юм. Би зүгээр үгээ хэльчихье. Өөрийнхөө ажлыг хий за юу. Чиний ажил хийгдэхгүй байгаа учраас энэ хүмүүс Эрүүгийн хууль санаачлаад...
Үндсэндээ яг энэ давхар санал өгч байгаа асуудал нь Захиргааны хариуцлагын тухай хууль дээр нь ч байхгүй, Эрүүгийн хууль дээр нь ч байхгүй, ямар нэгэн хариуцлага байхгүй. Гэмт хэргийг илрүүлээд хариуцлага тооцохын тулд үйлдлээс нь яваад дараа нь зохион байгуулагч руу нь ордог шүү дээ. 
Чам шиг сайдтай учраас ийм дампуу байгаа юм. Боловсролынхоо салбарыг өөрийнхөө салбарт авч чадахгүй...
Д.Одбаяр: - За больцгооё. Энэ дэг дээр бол юу юм байна даа. Х.Тэмүүжин гишүүн саналаа дууссан гэж ойлгох уу? Хэлэлцэж байгаа асуудалтай холбогдуулж саналаа хэл л дээ. Гишүүд бие биеэндээ хүндэтгэлтэй хандъя. 
Х.Тэмүүжин: - Гишүүн биш ээ. Энийгээ сайд гэдгээр нь хар за юу. Нэг сайд нь орж ирчихээд Улсын Их Хурал дээр..
Д.Одбаяр: - Байнгын хорооны гишүүний хувьд хуралд сууж байгаа юм. Байнгын хорооны хурал дээр Засгийн газрын төслийн танилцуулж байгаа бол сайдын хувиар. Өнөөдөр...
Х.Тэмүүжин: - За боль боль. Салбарынх нь асуудал хүсэхэд сайдынхаа нүүрээр арзаганаж байгаа биз дээ наадах чинь. 
Д.Одбаяр: - Би та нарыг бие биенээ хүндэтгэлтэй хандаа гэж хэлж байна. 

Х.Тэмүүжин: - Тэр рүүгээ хэлээдэх. 

Д.Одбаяр: - Аль алинд нь хэлж байгаа юм. Та бүхэнд эрхэм гишүүд ээ гэж би хэлж байна. 
Х.Тэмүүжин: - Чамайг бодвол наадахыг чинь би уншчихдаг юм за юу. Чам шиг өөрийнхөө хийсэн юмыг хав дарчихаад энэнээс өөр илүү юм байхгүй гэдэг нөхөр биш за юу. 
Р.Гончигдорж: - Дарга аа, асуудлаа зохицуулъя. 

Д.Одбаяр: - Дэг дээр хуулийн төсөл санаачлагч. За болъё гишүүд ээ. 
Х.Тэмүүжин: - Хүний үгийг сонсож сурчихаад дараа нь ажлаа хий за юу. Чамайг бодвол хуулийг чинь мэднэ за. Өөрөө юу юм бэ. 
Д.Одбаяр: - Хөөе гишүүд ээ болъё. Боль л доо. Одоо болоо шүү дээ та нар. Дэг дээр З.Энхболд гишүүн саналаа хэлье гэж байна. 

Х.Тэмүүжин: - Над руу яриад байхаасаа илүү цаад нэг ам нь том, том толгойтой сайд руугаа ярихгүй юу. 

Д.Одбаяр: - Би тань руу жаахан илүү хандаж байгаа нь эрхэм гишүүд ээ гэж би хэлсэн юм. Чи гэдэг үг танаас гарсан юм, Х.Тэмүүжин гишүүн. Тийм учраас би тань руу 51 хувьтай илүү хандаж байгаа юм. Эрхэм гишүүд бие биеэндээ хүндэтгэлтэй хандах хэрэгтэй. 
Х.Тэмүүжин: - Чиний хоолыг хороосон юм уу. Чи яасан олон хүн тэжээдэг юм. Больж үз. 
Д.Одбаяр: - Саналаа дуусгах уу? 

Х.Тэмүүжин: - Би саналаа хэлээдэхье. Эрүүгийн хуульд нэмэлт, өөрчлөлт оруулахаар маш олон гишүүдээс санал санаачлага гарч байна. Гэхдээ системийн хувьд бид нэг юмыг бас үнэхээр хармаар санагдаж байна. Захиргааны хариуцлагын тухай хуулийн, Эрүүгийн хуулийн чинь уялдаа байхгүй учраас Захиргааны хариуцлагын тухай хуулиар шийдэх ёстой маш олон асуудлуудыг нөгөө хуулийн байгууллагууд нь бас ажилладаггүй учраас хариуцлагыг нь илүү өндөрсгөх хэрэгтэй. Энэ асуудлыг шийдэх ёстой гээд гишүүд бүх юмыг Эрүүгийн хууль руу жихэж эхэлж байна шүү дээ. Хууль зүйн сайд нь ч өөрөө энийг хүлээн зөвшөөрч байна. Тийм учраас одоо яг энэ Сонгуулийн хуулийг шинэтгэх чиглэлээр сонгуулийн харилцааг илүү сайжруулах чиглэлээр ярьж байгаа шиг Эрүүгийн хуулийг нь Захиргааны хариуцлагын хуультай нь цогц системтэй шинэтгэх, тэрийг хэрэгжүүлэх байгууллагуудынхаа чадавхийг сайжруулах, эрх мэдлүүдийг нь оновчтой болгох чиглэлээр нэг том хэлэлцүүлэг хийх болсон. Тэрийг нь Хууль зүйн сайд нь чаддаггүй юм бол Хууль зүйн байнгын хороон дээр санаачлагыг нь аваад нэг ойлголцлын нэгдэл рүү хүргэхгүй бол энэ салбар үнэхээр зэрэмлэгдэж эхэллээ. 
Зэрэмлэгдэж байгаа учраас маш олон саналууд гарч байна шүү дээ. Маш олон саналууд гарч байна. Мэргэжлийн байнгын хороо юм бол энэ байнгын хороо энэ салбарыг дахиад нэг том зургаар харъя. Сонгуулийн хууль, энэ авлига, хээл хахуультай холбоотой асуудал, төрийн албан тушаалтнууд, хариуцлагагүй байдлуудыг чинь нэг цогцоор нь нэг харахгүй бол Монгол Улсын эрүүгийн хууль өнөөдөр Монголд гараад байгаа гэмт хэрэг, Монголд гараад байгаа зөрчил бэрхшээлүүд дээр ажиллаж чадахаа байчихаад байна шүү дээ. Харин эрх мэдэлгүй байгаа жирийн хүмүүс рүү болохоор үнэхээр эр бяраа үзүүлж байгаа. Үнэхээр эр бяраа үзүүлж байгаа. Тэрэнд ч энэ нөхөр өөрөө оролцож байгаа. Өөрийнхөө хүмүүсийг албан тушаал дээр тавихыгаа улс төр гэж боддог болохоос биш энэ салбарыг эрүүжүүлэхийгээ улс төрийн бодлого гэж ерөөсөө боддоггүй нөхөр байхгүй юу. Өөрөө тийм давилуун байгаа юм.
Д.Одбаяр: - Хэлэлцэж байгаа асуудалтай холбогдуулж ярина шүү дээ, саналаа. За болъё. 

З.Энхболд: - Би саналаа хэлье. 

Д.Одбаяр: - З.Энхболд санал хэлье гээд байгаа юм. З.Энхболд гишүүн хүлээж бай. З.Энхболд гишүүн санал хэлье гээд байгаа юм. Дэг дээр болохоор хуулийн төсөл санаачилж санал хэлж болохгүй гэсэн заалт бол байхгүй юм байна. Гишүүдийн хэлж байгаа санал бол ерөнхийдөө хэлэлцье гэдэг тал руугаа байгаа юм байна. Та санал хэлэхээр одоо саяны саналуудыг бодохоосоо илүү тайлбарууд өгөөд ингээд үргэлжилсэн яриа явчих юм биш биз би бодоод сууж байна. 
З.Энхболд: - Би ганцхан өгүүлбэр хэлье. Гишүүдийн ярианд буруу ойлголт яваад байгаа учраас би залруулах гээд байгаа юм. Сая 500 мянган сонгогч байгаа юм, манай улсад. Одоо бүдүүн тоймоор бодоход. Сая 600 ч болчихдог юм. Тэгэхээр энэ бүгдээрээ гэмт хэрэгтэн биш юм. Ц.Нямдорж сайд бол хуулийг буруу ойлгосон байгаа юм. Мэдсээр байж мөнгө аваад хоёр дахь удаагаа саналаа өгөх гээд явж байгаа тэр хүнийг сонгуулийн хэсгийн хороо руу орохыг зогсоох гэж байгаа л хууль юм. Хоёр дахь удаагаа орж санал өгөхийнхөө өмнө бодох л ёстой. Урьд нь энэ хариуцлагагүй байсан. Одоо бол 3-аас дээш 6 сар хүртэл хугацаагаар баривчлагдах юм байна. Би эрүүгийн ялтан болох юм байна гэдэг бодол тэр хүнийг хоёр дахь удаагаа санал өгөхөө зогсоохийн тулд л ийм зорилготой хууль байгаа юм. Тэрнээс сая 500 мянган хүнийг бүгдийг нь гэмт хэрэгтэн болгож байгаа хууль бол биш ээ. Энийг бол бас гишүүд зөв ойлгоорой гэж уриалж байгаа юм. 
Д.Одбаяр: - Баярлалаа. Тэгэхээр гишүүдийн саналыг дэмжиж байгаа юм. Хэлэлцэх эсэхийг нь дэмжээд явъя. Ажлын хэсэг байгуулах саналыг бас дэмжиж байгаа. Ажлын хэсэг бол бусад хуулиудаа хэлэлцээд төслүүдийг хэлэлцээд, хэлэлцэх эсэхийг нь шийдсэний дараа нэгдсэн тийм ажлын хэсэг байгуулаад их зүйтэй. Нэг их яарахгүй байх. Яагаад гэвэл дараагийн Байнгын хороодын хурлуудаар хэлэлцэх учраас. 
Ер нь бид үдээс хойш 3.30-аас тэр шинэ технологийн зүйлтэй танилцчих хэрэгтэй. Бидний яриад байгаа тэр санал тоолох юм уу, орчин үеийн технологи, шинжлэх ухаан, техникийн дэвшлээр хийгдсэн багаж, тоног төхөөрөмж хэрэглэе гээд байгаа шүү дээ. Тэр үед маань, дээр нь энэ иргэний бүртгэлийн шинэчилсэн бүртгэл, хурууны хээ тэр бүхэнтэй холбогдоод ирвэл аяндаа хоёр санал өгөх асуудал бас л цэгцэрнэ л дээ. Нэлээн цэгцэрнэ. 
Тийм учраас ажлын хэсэг байгуулаад хэлэлцэх явцад энэ саналаа тоолдог, саналаа хураадаг энэ машин тоног төхөөрөмжүүдтэй танилцаад ирэх юм бол энэ байдлыг бүр шийдэх тийм технологийн шийдэлд хүрч бас магадгүй юм аа гэж бодож байгаа юм. Ер нь зүгээр ажлын хэсэг дээр анхаарах хэрэгтэй байх. Энэ яг үйлдлээр нь зүйлчлэх гэдэг юм маань хэр зөв бэ гэдгийг нэлээн хэдүүлээ сууж ярих хэрэгтэй байх. 
Энэтхэг улсад тэгдэг юм. Энэтхэгт улсын шалгалтад хуулсан оюутныг 7 жил шоронд хорих хуультай л даа. Тэгэхдээ тэрийгээ бол улсын шалгалтад хуулсан оюутныг гэж байгаа юм. Тэрийгээ бол хуурч мэхлэх, залилангийн гэмт хэргийнхээ бүрэлдэхүүнд авч үзээд ингээд тэр оюутныг улсын шалгалт хуулсан гээд 7 жил шоронд явуулчихдаг юм. Тийм хуультай. Карнадака муж улсынх нь хууль шүү дээ, бүр. Муж мужаараа тийм хуультай. Тэгэхээр энэ бол манай Эрүүгийн эрх зүйн онолын хувьд бас байдаг асуудлууд. Тийм учраас та бүхэн аль аль нь зөв ярьж байгаа байх аа гэж бодож байгаа шүү дээ. Тэгээд ажлын хэсэг дээрээ яръя. 
Түрүүний тэр нөгөө машинтай холбогдуулаад хэлэхэд Азийн аль орон гэлээ бид нар ярьж байсан. Филиппин гэсэн үү, Малайзид гэсэн үү сонгуулийн дараа байнга бас саяных шиг хардалт сэрдэлтүүд явагддаг. Хоёр санал өглөө, худалдаж авлаа гээд. Ингээд яг саналаа тоолдог машинтай анхны сонгуулийн дүн гараад ирсний дараа өө за за ингээд үнэн юм байна, аргагүй боллоо гээд. Тэрнээс хойш сонгууль хэвийн зөв, харилцан итгэлцсэн ийм байдалтай явдаг болсон гэдэг ийм зүйлүүдийг ярьдаг юм. 
Ингээд саналаа хураалгая гишүүд ээ. Та бүхэнд баярлалаа. Санал томъёолол маань Эрүүгийн хуульд нэмэлт оруулах тухай хуулийн төслийн хэлэлцэх эсэхийг дэмжье гэсэн саналтай байгаа гишүүдийг саналаа өгөхийг хүсэж байна. 
11-ээс 10. 

Баярлалаа. 
Гурав. Эрүүгийн хуульд нэмэлт оруулах тухай хуулийн төсөл 
(УИХ-ын гишүүн Ц.Сэдванчиг нарын өргөн мэдүүлсэн) 
(хэлэлцэх эсэх)
Дараагийн асуудалдаа оръё. Дараагийн асуудал мөн Эрүүгийн хуульд нэмэлт оруулах тухай хуулийн төслийг хэлэлцэнэ. Төсөл санаачлагчийн илтгэлийг, танилцуулгыг УИХ-ын гишүүн Ц.Сэдванчиг. 
Ц.Сэдванчиг: - Гишүүдийнхээ энэ өдрийн амгаланг айлтгая. 

Төрийн болон орон нутгийн өмчөөр бараа, ажил, үйлчилгээ худалдан авах тухай хуулийн хоёр ч төслийг Засгийн газар нэр бүхий гишүүдээс нэмэлт, өөрчлөлт оруулахаар өргөн баригдсан. Өнгөрсөн чуулганаар хэлэлцэх эсэхийг нь шийдчихээд энэ чуулганаар хууль болгож батлахаар ингэж ажиллаж байгаа. 
Энэ хуулийн төсөлтэй холбогдуулаад нэр бүхий гишүүд Ж.Сүхбаатар гишүүн, Б.Бат-Эрдэнэ гишүүн, Я.Батсуурь, Г.Баярсайхан бид нарын гишүүд энэ Тендерийн хууль тогтоомж зөрчсөнтэй холбоотой хариуцлагын асуудлыг их тодорхой болгож өгөх шаардлагатай юм байна гэж үзээд Эрүүгийн хуульд нэмэлт оруулах ийм төслийг санаачилсан юм. Ингээд Засгийн газраас саналыг нь авсан. Ерөнхийдөө дэмжсэн санал ирүүлсэн байгаа. Тэгээд Засгийн газрын саналын талаар бас жич яръя гэж бодож байгаа. 
За ингээд би төслийн талаар товч танилцуулга хийе. Өнөөдөр амьдрал дээр тендер том эрх ашиг хөнддөг. Төсөв, гадны зээл тусламжтай холбоотой тендерт шалгаруулсан албан тушаалтан, шалгарсан бизнес эрхлэгчид шагнал авч өгөлцдөг. Тендерийг будлиантуулж өөрсдийн эрх ашгийн төлөө ажилладаг гэсэн мэдээлэл байдаг. Үүний улмаас төсвийн хөрөнгө мөнгө үргүй зарагдаж улсад асар их хэмжээний эдийн засгийн хохирол учирч байна. Чанар стандарт байхгүй, захиалагч нь хүлээн авсан, гүйцэтгэгч нь хийсэн нэр зүүсэн хөрөнгө оруулалтын ажлууд орон нутаг, төв суурин газруудад олноор байна. 
Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн 57 дугаар зүйлд хариуцлага тооцох заалтууд бий. Гэвч энэ нь хэрэгждэггүй. Хэрэгжүүлэх субъект нь тодорхой биш, ногдуулж байгаа торгуулийн хэмжээ нь хуулийг зөрчсөнөөс үүдэн гарах сөрөг үр дагавар, үр дүнтэй харьцуулахад дэндүү бага байгаа. Өнөө хүртэл хуулийн энэ заалтын дагуу, хууль тогтоомж зөрчигддөг хариуцлага хүлээлгэсэн тохиолдол, учирсан хохирлыг нь тооцсон зүйл алга байна. 
Иймээс төрийн ажил үйлчилгээ худалдан авах тухай хууль, тогтоомж зөрчигчдөд хүлээлгэх хариуцлагыг нэмэгдүүлэх, хариуцлагын тодорхой тогтолцоог бий болгох, мөн Улсын Их Хурлаас баталсан Монгол Улсын Засгийн газрын 2008-2012 оны үйл ажиллагааны хөтөлбөрийн 2.1.15-д Засгийн газрын худалдан авах ажиллагааны үр ашиг, түүнийг зохион байгуулагчдын хариуцлагыг дээшлүүлэн маргаан шийдвэрлэх тогтолцоог төгөлдөршүүлэх, авлига хээл хахуулиас сэргийлэх чиглэлээр уг үйл ажиллагааны зохион байгуулалт бүтцийг сайжруулна гэж заасныг үндэслэн Эрүүгийн хуульд төрийн болон орон нутгийн өмчийн хөрөнгөөр бараа, ажил, үйлчилгээ худалдан авах хууль, тогтоомж зөрчих гэсэн 60-ын дээрээ нэгдүгээр зүйлийг нэмэлт болгон оруулах шаардлагатай гэж үзсэн болно. 160-ын дээрээ нэг. Уучлаарай. 
Нөгөө талаар Эрүүгийн хууль бол гэмт буруутай нь шүүхээр тогтоогдсон этгээдэд хүлээлгэх эрүүгийн хариуцлагын төрөл, хэмжээг тогтоохоос гадна түүний гол зорилгын нэг болох гэмт хэргээс урьдчилан сэргийлэх, гэмт халдлагаас хамгаалахад оршино. Энэхүү хуулийн төсөл нь эрүүгийн хуульд 160-ын дээрээ нэгдүгээр зүйл. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль тогтоомж зөрчих гэсэн нэмэлтийг оруулна. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль тогтоомж зөрчсөний улмаас бусдад их хэмжээний хохирол учруулсан бол хөдөлмөрийн хөлсний доод хэмжээг нэг зуугаас хоёр зуун тавь дахин нэмэгдүүлсэнтэй тэнцэх хэмжээний төгрөгөөр торгох. Гурваас дээш 6 сар хүртэл хугацаагаар баривчлах. Асар их хэмжээний хохирол учруулсан бол 5 жил хүртэл хугацаагаар хорих ял шийтгэнэ гэсэн заалт юм. 
Анхаарал тавьсанд баярлалаа. 

Д.Одбаяр: - Ц.Сэдванчиг гишүүнд баярлалаа. Хуулийн төсөлтэй холбогдуулаад илтгэгч гишүүнээс асуух асуулттай гишүүд Д.Тэрбишдагва гишүүн, Д.Лүндээжанцан гишүүн. Хоёр хүн байна. Энэ хоёр хүн л асууна шүү. Д.Тэрбишдагва гишүүн. 
Д.Тэрбишдагва: - Энэ тендерийн хууль ч одоо та бүхний ярьсны дагуу ингэж өөрчилж байх нь зөв л дөө. Тэгээд энэ тендерийн хууль дээр хариуцлагын асуудал гээд ингэхээр шалгаруулалтын явцад бол нэг үзүүлэлт байгаа шүү дээ. Хамгийн хямдхан гэсэн. Хамгийн хямдхан гэсэн нэр доор одоо чанаргүй бараа, бүтээгдэхүүн бий болчихоод байх шиг байгаа юм. Тэгээд энийг бүтээгдэхүүн нийлүүлэх ч үгүй, ажил үйлчилгээ явахын тулд тэр гадна дотны нэр хүндтэй фирмийн бараа, бүтээгдэхүүний гэхээсээ илүү тэрэнтэй төстэй гэсэн нэр доор ийм нэг чанаргүй зүйлүүд орж ирээд байна уу гэж бодож байгаа юм л даа. Энэ хариуцлага гэдэг маань цаашдаа одоо ингэж тендерээр явах юм уу, одоо эсвэл одоо та бүгдийн төсөөлөл дотор энэ нэгэнтээ л энэ улс орны өмнө хариуцлага хүлээж байгаа албан тушаалтан, яам Тамгын газар гэж байгаа шүү дээ. Ийм чухал чухал улс орны бүтээн байгуулалттай холбоотой чухал чухал асуудлуудыг яам, тамгын нөхөд нь өөрсдөө шийдээд хариуцлагаа хүлээдэг тийм тогтолцооны чиглэлээр бас бодсон юм байна уу? Тэгэхгүй бол одоо энэ чинь нийт дунд нь ингэж яагаад л, нэг хороо гэсэн нэр дээр баахан хүмүүс ингээд шийдвэр гаргадаг. Эцсийн хариуцлагыг хүлээж чаддаг, ажиллаж чаддаг, бас тэрнийхээ үр дүнг хүртэж чаддаг ийм л механизмын чиглэлээр бас бодож санасан, энэ дээр та бүгдийн хууль судалж байх явцад ямар нэгэн тийм санал төрсөн, энэ чиглэлээр өөрчлөх тийм хандлага байна уу? 
Д.Одбаяр: - Ц.Сэдванчиг гишүүн асуултад хариулна. 

Ц.Сэдванчиг: - Д.Тэрбишдагва гишүүн тендерийн хуультай холбоотой зүйлийг гол нь тодруулж байна уу гэж би ойлголоо. Тэгэхээр одоогийн мөрдөж байгаа хуульд хамгийн сайн үнэлэгдсэн тендерийг шалгарууллаа гэж байгаа юм. Энэ юуг хэлээд байна вэ гэхээр тендерийн нөхцөл шаардлагыг хангасан, дээрээс нь хамгийн боломжтой үнэ өгсөн ийм тендерийг л сайн тендер гэнэ гэсэн л ойлголтоор томъёологдсон байдаг л даа. 
Манайхан юу гэж ойлгоод байдаг вэ гэхээр ерөөсөө хамгийн бага үнэ өгчихвөл тендерт ялах юм байна гэж ойлгоод хуулийн ерөнхий агуулгыг бол жаахан буруугаар тайлбарлах гээд байдаг тал бий. Зүгээр ер нь бол үнэ доогуур мөртлөө үнэхээр одоо сайн тендер, сайн санал өгсөн бол өндөр үнэтэй ч гэсэн ялж байгаа тохиолдлууд байгаа л даа. Тэгэхээр хуулийн хэлэлцүүлгийн явцад энэ хамгийн доод үнэ гэдгийг чухам ямар агуулгаар авч хэрэглэх вэ. Тийм ээ. Тэр техникийн үнэлгээ, санхүүгийн үнэлгээ үнэлэхдээ энэ хамгийн бага үнийг ямар коэффициентээр гэдэг юм уу, ямар хэмжүүрээр тооцож нийт үнэлгээний дүнд оруулах вэ гэдгийг нэлээн сайн ярилцах шаардлагатай гэж бодож байгаа. 
Ерөөсөө хариуцлагын асуудлыг энэ ажил хариуцсан хүмүүс нь юу гэдэг юм эхнээс аваад дуустал нь хариуцаж болдоггүй юм уу гэсэн санал бөгөөд асуулт асууж байна уу гэж би ойлголоо. Уг нь бол зарчим бол тийм юм. Үнэхээр одоо ажил яг бидний боддог, санаснаар тухайлбал таны хэлдэг санаснаар явдаг бол үнэхээр ажил хариуцаж байгаа хүн эхнээс нь дуустал хариуцаад ингээд явмаар байгаа юм. Амьдрал дээр тэгэхгүй байна. Энэ хуулийн хүрээнд одоо их олон гажуудал гарсныг бол надаар хэлүүлэлтгүй ээ. Та бүхэн олон түмэн мэдэж байгаа даа. Энэ тендерийн хуульд гарсан будлиан луйвар булхай, хөрөнгө мөнгө зувчуулдаг явдал. Тийм ээ. Энэ бол олонд ил тод болсон зүйл шүү дээ.
Тэгэхээр ийм зүйл байгаа учраас ийм булхайтай луйвартай ийм юм гэдэг чинь бол ажлыг ерөөсөө унагадаг юм байна. Булхайтай тендер авсан хүмүүс сайн чанартай ажил хийдэггүй юм байна. Аль болохоор хуурах, хулхидах тийм ээ. Төрийг одоо молигодох гэдэг юм уу энэ тал руугаа л яваад байна шүү дээ. Хийгдсэн ажлууд нь бол чанар стандартын шаардлага хангадаггүй. Зам барилга, одоо сургууль цэцэрлэг гэдэг юм уу, энэ бүхний чанар стандарт гэдэг юм бол үнэхээр байхгүй байгаа л даа. 
Тэгээд эцэстээ бол энэ хүсэлтийг бол энэ олон түмэн иргэд байгаад байгаа юм. Асуудлыг хариуцсан яам, тамгын газар, одоо юу гэдэг юм албан тушаалтнууд биш энэ үйлчилгээг, энэ үр дүнг нь одоо хүртдэг, энэ хохирлыг нь амсаад байгаа нь энэ олон түмэн, энүүгээр үйлчлүүлдэг иргэд байгаад байгаа юм. Тийм учраас энэ хариуцлагын тогтолцоог тодорхой болгож өгөхгүй бол өнөөг хүртэл мөрдөж ирсэн хуулийн 57 дугаар зүйлээр энэ хууль тогтоомж зөрчигчдөд торгууль ногдуулах заалт бий л дээ. 60-аас 260 мянган төгрөгийн торгууль ногдуулахаар хууль заасан байдаг юм. Тэгсэн мөртлөө энэ торгуулийг хэн ногдуулах вэ гэдэг нь бас тодорхой бус. Ерөөсөө энэ хууль тогтоомжийг зөрчихөд их л удаж 60-аас 260 мянган төгрөг төлнө биз гэж бодож яаж энэ тендерт ялах вэ, яаж энэ төрийг худалдаж авах вэ, яаж луйвар хийх вэ гэдгийг хамгийн түрүүнд бодож байгаа юм л даа. 
Тэгээд хэрвээ энэ Эрүүгийн хуулийн заалт ороод ирэх юм бол ядахдаа энэ чинь одоо болгоомжилж тийм ээ, урьдчилан сэргийлж, энэ хууль тогтоомжийг ингэж зөрчих юм бол эрүүгийн хариуцлага хүлээх юм байна гэсэн сэтгэл зүйн бэлтгэл гэдэг юм уу болгоомжлол төрөх болов уу гэж ингэж харж байгаа юм. Одоо Сангийн яам, мэргэжлийн хяналтын газраас энэ хөдөө орон нутгийн төслийн захирагч нарт энэ хууль тогтоомжийг яаж биелүүлсэн талаар мэргэжлийн шалгалт хийгээд дүгнэлт гаргасан байдаг юм. Дөрвөн ч аймагт байдаг байх. Тухайлбал манай Хөвсгөл аймагт 2000, 2008, 2009 оны энэ төрийн худалдан авалтын хууль тогтоомжийг яаж хэрэгжүүлсэн байна вэ гээд дүгнэлт гараад. 26 худалдан авалтыг үзэхэд хорин зургуулаа хууль дүрэм зөрчсөн байдаг юм. Тэгээд энэ дагуу одоо хуулийн дагуу зөрчил торгууль ногдуулаачээ гээд ингээд мэргэжлийн хяналтын газар тавихаар энийгээ одоо шийддэггүй. Заавал хуулиар бол улсын байцаагчийн торгууль шийтгэлийг ногдуулахаар энийг хуульчлаад өгчихсөн. Тэгээд ийм байдалтай энэ улс орны эрх ашиг, эдийн засгийн чадавхитай холбоотой, ерөөсөө энэ бүтээн байгуулалттай холбоотой ажлууд ийм байдалтай яваад байгаа юм л даа. 
Д.Одбаяр: - Баярлалаа. Д.Лүндээжанцан дарга. 
Д.Лүндээжанцан: - Энэ дээр хоёр зүйл байгаа юм. Ц.Сэдванчиг нарын гишүүдийн санаачилсан хуулийн эрүүгийн урьдчилан сэргийлэх ач холбогдлыг бол ойлгож байна. Тэгэхээр энэ бас субъектүүдийн асуудал их сонин байгаад байгаа юм. Өөрөөр хэлбэл тендерийн хороо үнэлгээ өгдөг хүмүүс их олон субъект хамрагдаад байгаа юм. Тэгэхээр энд хэрвээ тендерийн хууль тогтоомжийг санаатайгаар шунахай зорилгоор зөрчсөн бол энэ албан тушаалын гэмт хэргийн дотор байгаа олон заалтууд байна л даа. Хээл хахууль авах тийм үү, өгөх. За тэгээд эрх мэдлээ хэтрүүлэх, урвуулах гээд их олон зүйл заалттай холбогдоод байгаа юм. 
Тэгэхээр энэ тендерийн хууль тогтоомжийг зөрчсөн гэмт хэрэг гээд ингээд ангилчихаар, гараад ирэхээр нөгөө одоо хүндрүүлэх бүрэлдэхүүн нөгөө асуудлууд нь давхар зүйлчлэгдэхгүй харин одоо энэ тендерийн хууль тогтоомж зөрчснөөрөө яваад ял шийтгэл нь хөнгөрөөд явчихаж байгаа тал байна уу, үгүй юу гэж. 

Ерөнхий нийтлэг утгаараа бол урьдчилан сэргийлэх ач холбогдолтой. Тендерийн хууль тогтоомж зөрчих юм бол тийм ээ эрүүгийн гэмт хэрэг шүү гэдэг талаасаа бол ач холбогдолтой юм шиг байгаа юм. Ийм нэг хуулийн нюанс байна. 
Хоёр дахь бол тэр тендерийн баг гэж яриад байгаа шалгаруулж байгаа чинь нэг хүн шалгаруулдаггүй олон хүн, хамтын шийдвэр гаргадаг. Тэгэхээр яг аль нь одоо. Тэгэхээр бүгдэд нь хамруулаад, нэг хэсэг нь цөмөөрөө хэрэгт татагдаад байх уу, яг тэр буруутныг яаж олж тогтоох вэ гээд субъектынх нь хувьд үйлдэл, субъект, хор уршиг, шалтгаант холбоо, за тэгээд гэм буруугийн санаатай хэлбэр. Зарим нь бол хайнга болгоомжгүйгээсээ болоод ийм байдалд орлоо. Энэ дээр үнэндээ хөнгөн гоомой ханджээ гээд тийм үү, ингээд ярина. Тэгэхээр энэ олон асуудлууд бол цогцоороо яригдаж баланслагдаж тодорхой болж байж орж ирэх асуудал байх шиг байгаа юм. Тэгэхээр энэ дээр хэр зэрэг энэ тендерийн тэдэн зөрчлийг судлаад, албан тушаалын хэдэн гэмт хэргийг судлаад тэгээд анализ хийлгээд, судалгааны байгууллагаар байдаг юм уу, эсвэл дээд шүүх, шүүхийн практикт дүн шинжилгээ хийлгээд мэргэжлийн хуульчдын, тэгээд онолын хүмүүсийн санал оноог аваад ингээд нэлээн бэлтгэл хангаж энэ хуулийн төслийг санаачилж байгаа байх гэж бодож байна. Тэрэнтэй холбогдуулж тодруулж хэлэх юу байна вэ гэж. 
Хоёрт нь, би одоо андуураагүй бол энэ 60 дугаар зүйлийн 1 штрих гэж оруулж байгаа. 160-ын. 160 нь болохоор одоо миний энэ дээр буруу. Эрдэнэсийн сангийн тухай хууль, тогтоомж зөрчих гээд. 
Ц.Сэдванчиг: - 2 дугаар бүлэг нь аж ахуйн эсрэг гэмт хэрэг гэсэн бүлэг байгаа. 

Д.Лүндээжанцан: - Хориглосон үйлдвэрлэл, үйлчилгээ, худалдаа эрхлэх. Аж ахуйн эсрэг гэмт хэрэг 20 дугаар бүлэг. Тэрний 160 дугаар зүйл бол Эрдэнэсийн сангийн тухай хууль тогтоомж зөрчих гэсэн хаягтай байгаа юм. Компьютерээс авсан. Энийг нэг хараарай. Мэдэв үү. Тэгэхээр яг энэ дараалал, бас оруулж байгаа юу нь яг энэ дээр очиж онох уу, үгүй юу. Эрдэнэсийн сангийн хууль, тогтоомж зөрчих, тендерийн хууль, тогтоомж зөрчих гэмт хэрэг хоёрын нийлүүлээд нэг зүйлд хийчих нь одоо ямар байдаг бол. Тэрийг зүгээр би нөгөө техникийн талаас нь хэлж байна шүү дээ. Тийм ээ. Ийм нэг зүйлүүдийг нэг тодруулаад. 
Ц.Сэдванчиг: - Д.Лүндээжанцан гишүүний тодруулж байгаа, ярьж байгаа зүйлтэй холбогдуулж тайлбар хэлье. Засгийн газраас ирүүлсэн саналд яг таны ярьж байгаа зүйлүүдийг тусгаад 3 төрлийн санал ирүүлсэн юм. Тэгээд энэ дээр юуг хэлээд байна вэ гэхээр ерөөсөө хууль, тогтоомж зөрчөөд, гэмт хэргийн субъект нь хэн юм бэ, энийг тодруулаачээ. Захиалагч нь юм уу, тендерийн хорооны гишүүд нь юм уу, гүйцэтгэгч нь юм уу гээд. 
Хоёрт нь, таны түрүүний хэлсэн тэр хүндрүүлэх нөхцөл. Гэмт хэргийг бүлэглэн үйлдсэн. Урьдчилан ярьж тохирсон тийм ээ, давтан үйлдсэн, эсвэл одоо хуурамч баримт бичиг ашигласан гээд. Энэ зүйлийг тодорхой болгож өгөөчээ гэж байгаа юм. 
Гурав дахь санал нь бол үндсэн болоод нэмэгдэл торгуультай холбоотой зүйлийг тодорхой болгож өгөөч гэж байгаа юм л даа. Гэмт хэрэг үйлдсэн этгээдийн эд хөрөнгийг хураах тийм ээ, албан тушаал эрхлэх, үйл ажиллагаа явуулах эрхийг нь хасах ялыг нэмэгдэл хэлбэрээр оруулаачээ гэсэн ийм гурван санал ирүүлсэн юм. 
Тэгэхээр Засгийн газраас ирүүлсэн саналаас нөгөө хуулийн төсөл өргөн барихаас хойно ирсэн учраас би өргөн барьсан төсөлдөө суулгаж чадаагүй. Та бүхэн дэмжээд ингээд хэлэлцэх эсэхийг нь шийдээд явах юм бол нэгдүгээр хэлэлцүүлгийн үед энэ Засгийн газраас ирүүлсэн гурван саналыг ингээд оруулаад явах бүрэн боломжтой. Их боломжийн санал ирүүлсэн гэж бодож байгаа. 
Тэр хуулийн зүйл заалттай холбоотой зүйлийг би эргээд тодруулъя гэж бодож байна. 
Д.Одбаяр: - Гишүүд асуулт асууж хариулт авч дууслаа. Одоо хуулийн төсөлтэй холбогдуулаад үг хэлэх. За боллоо. Ц.Нямдорж гишүүн. 
Ц.Нямдорж: - Одоо мөрдөж байгаа Эрүүгийн хуулийн албан тушаалын гэмт хэргийн 28 дугаар бүлэг байгаа юм л даа. Энд төрийн албан тушаалтан эрх мэдлээ урвуулах гэсэн 263, төрийн албан тушаалтан эрх мэдлээ хэтрүүлэх гэсэн 264, төрийн бус байгууллага, аж ахуйн нэгж, албан тушаалтан эрх мэдлээ хэтрүүлэх гэсэн 265, бас төрийн бус байгууллага, аж ахуйн нэгж, албан тушаалтан эрх мэдлээ хэтрүүлэх гэсэн 266 гэсэн зүйлтэй. Тэгээд энэ дотроо 263-ынхаа тайлбарт энэ бүлэгт дурдсан төрийн албан тушаалтан гэдэгт төрийн байгууллагад удирдах, гүйцэтгэх албан тушаал эрхэлж байгаа этгээдийг хэлнэ гэсэн тайлбартай байгаа юм билээ. 
Тэгээд энэ бүх шатны тендерийн хороонд чинь бол дандаа төрийн албан хаагчид ордог. Тэр аймагт байгаа тендерийн юм байдаг бол тэр аймгийн дандаа захиргааны хүмүүс ордог. Төрийн албан хаагч. Агентлагт бол дандаа албан хаагчид нь ордог. Яамд болохоор дундын болоод явчихдаг.

Тэгээд жишээ нь энэ зүйл дотор ингээд л энэ зүйлийнх нь байршил зөв үү, буруу юу гэдгээс л эхэлж байгаа байхгүй юу. Хэрвээ энийг тэр аж ахуйн гэмт хэргийн бүлэг рүү оруулаад хаячих юм бол 263-ын тэр албан тушаалын тайлбар энэ зүйлд чинь хамаарахгүй болоод л. Энэнээс үүдэлтэй будлиан үүсээд шийдвэрлэх ямар ч аргагүй байдалд орно шүү дээ. 

Тэгээд удирдах, гүйцэтгэх албан тушаалтан нь орно гээд тэгээд эрх мэдлээ хэтрүүлэн урвуулах гээд хоёр юм хийчихсэн байж байхад хажуугаар нь энэ юм хийх юм бол дахиад л асуудал үүснэ. Тийм учраас би түрүүн нь хэлсэн горимын саналаар хэлэлцэх эсэхийг нь шийдчихээд Байнгын хороон дээр мэргэжлийн талаас нь сайн үзээрэй гэдгийг хэлэх гэж байна. 

Одоо жишээ нь энэ өргөн барьсан томъёолол дотор хууль тогтоомж зөрчсөн юмнаас бусдад их хэмжээний хохирол гэсэн, бусад гэсэн үг явж байгаа байхгүй юу. Энэ бусад гэдэг нь хэн юм. Мөн биз. Ингээд л наадах чинь Эрүүгийн хуулийн асуудал эхэлдэг юм даа. Диспозици, гипотези, санкци гэсэн гурван юмтай. Энийг нь яс хайрцаглаж сайн хийхгүй бол хаашаа ч гарах гарцгүй хийхгүй бол энэ чинь очиж хүний амьдралд хорлон болдог хууль шүү дээ. Ийм л саналтай байна. 

Тэгээд Засгийн газрын саналын тухайд яах вэ дээ, би яг үнэнээ л хэлье. Юм болгоныг мэргэжлийн хувьд эсэргүүцээд байх хэцүү учраас гарцаагүй өргөн баригдах тохиолдолд энийгээ анхаараачээ гэсэн саналуудыг л бид нар өгсөн юм. Мэргэжлийн талаас нь. Тэрнээс нэг их дэмжиж цамнаж үсрээд байгаа ч юм байхгүй дээ. Ер нь бол Эрүүгийн хууль гольдролоороо явж байсан нь дээр байдаг юм даа. Гольдролоороо л явж байсан дээр байдаг. 
Одоо ингээд Ц.Сэдванчиг гишүүн аж ахуйн, албан тушаалын гэмт хэргийн бүлэглэлээс гаргаад урагшаа хийчихээр чинь 263-ын тэр тайлбар чинь энэ өргөн мэдүүлж байгаа төсөлтэй чинь уялдахгүй болоод явчихдаг байхгүй юу. Ингээд л асуудал үүснэ. Аж ахуйн эсрэг гэмт хэргийн бүлэг рүү орохоор албан тушаалтангүй болчихно. Ийм нарийн юмнууд цаана нь байна шүү дээ. Тэрийгээ ярьцгаагаарай. 
Д.Одбаяр: - Баярлалаа. Х.Жекей гишүүн. 
Х.Жекей: - Би энэ гишүүдийн өргөн барьж байгаа төслийг бас тодорхой шалтгаан гэх юм уу даа дэмжиж байна. Юу гэхээр манай хууль тогтоомжуудад энэ одоо сүүлийн 20 жилийн байдлаар ингээд хараад байхад улс төрийн харилцаатай холбоотой асуудал нэлээн шийдэгдсэн. Ер нь тогтворжих тал руугаа явж байгаа юм болов уу гэсэн тийм нэг хандлага байгаа болов уу гэж ойлгож байна. Дээр нь нийгмийн харилцаа маань бас өөрчлөгдөж. Ялангуяа эдийн засгийн харилцааны талаар зайлшгүй бас зохицуулах асуудлууд урган гарч байна гэж. Тэр талаараа одоо бид бас юм хийх шаардлага байна гэж. Эдийн засгийн харилцаа бас нэг шинэ хандлага, шинэ зохицуулалтыг амьдрал дээр бас шаардаж байгаа олон тийм хувилбарууд, олон хуримтлагдсан асуудлууд байна. Тэгэхээр энэ асуудлуудыг бас зарим амьдрал дээр нэлээн зохицуулах шаардлагатай болсон зүйлүүдийн нэг нь энэ төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай асуудлын нэг нь байж магадгүй гэж. Тийм учраас Байнгын хорооны хуралдаан дээр хэлэлцэх эсэхээ шийдээд тэгээд цаашаа сая Ц.Нямдорж сайд ч бас хэллээ, нэлээн нухацтай хэлэлцээд тэр эдийн засгийн харилцааны асуудалтай холбоотой зарим тийм зүйлүүдийг бол нэлээн тодруулж гаргах нь зүйтэй болов уу гэж. 
Яагаад ийм байдалд хүрсэн бэ гэхээр саяхан бид бас энэ улс орнуудын нэлээн хэдэн улс орноор яг энэ асуудлыг судлахаар нэг ажлын хэсэг явлаа. Тэгээд тэр улс орнуудын тэр олон жилийн хуримтлагдсан туршлага дээр тулгуурлаж яах аргагүй энэ эдийн засгийн харилцаатай холбоотой асуудлуудыг зарим талаас нь харж, зарим амьдрал дээр нэлээн өргөн утгаараа будлиан гэх юм уу даа гомдол гаргаж байгаа, гомдол болж байгаа тэр үйлдлүүдийг таслан зогсоохын тулд зарим хуулиудад энэ хэсгийн заалтуудыг нэлээн чангаруулах байдлаар хийж өгөх нь бас хэрэгтэй байдаг юм байна гэж. Тийм ойлголтыг авсан юм. Тийм учраас хэлэлцэх эсэхийг дэмжиж байна. 
Д.Одбаяр: - Энэ төсөл санаачлагчид санал хэлж болохгүй гэсэн заалт байхгүй гээд байгаа юм. Тийм ээ. За Ц.Сэдванчиг гишүүн. 

Ц.Сэдванчиг: - Түрүүн Д.Лүндээжанцан гишүүний асуултад би дутуу хариулсан байна. Ерөөсөө энэ тендерийн хууль тогтоомж зөрчөөд хариуцлага хүлээсэн, шүүхээр асуудал нь шийдэгдсэн тохиолдол аль зэрэг олон байдаг юм бэ, судалгаа хийсэн үү гэж. Би энэ талаар судалгаа хийж үзсэн юм. Одоогийн мөрдөж байгаа хуулиар 57 дугаар зүйлийн дагуу би түрүүн бас хэлсэн. 60-аас 260 мянган төгрөгийн л торгууль ногдуулахаар ийм заалттай. Энэ торгуулийг оногдуулсан тохиолдол бараг байдаггүй юм байна. Байхгүй. Захиргааны шугамаар шийдэгдсэн, захиргааны хариуцлага хүлээсэн тохиолдол байдаггүй юм байна. Иргэний шүүхийн журмаар шийдэгдсэн тохиолдлууд бол салбар салбараараа байдаг. Энэ талаар би нэлээн тодорхой судалгаа гаргасан байгаа. 
Ер нь бол зүгээр ингээд олон улсын практикаас харахад энэ эдийн засгийн гэмт хэрэг гэж үзэж, криминал гэж тооцдог юм билээ. Ер нь бол эрүүгийн зүйл ангиар заавал авч үздэг юм байна. Ерөөсөө энэ төрийн худалдан авалт, бүтээн байгуулалтын ажил хуулийн дагуу явахгүй бол энэ улс орны хөгжил чинь урагшаа явдаггүй юм байна. Хийгдэж байгаа бүтээн байгуулалтын ажлууд нь стандартын дагуу хийгддэггүй. Чанаргүй зүйл хийгддэг. Тийм ээ. Энийг тойрсон булхай луйвар ерөөсөө замаа алддаг юм байна л даа. Тийм учраас ямар ч байсан ийм хуулийн заалт орчих юм бол урьдчилан сэргийлэх, одоо болгоомжлох тийм ээ, ийм талаараа нэлээн ач холбогдолтой. Ялангуяа бид бол хүнд заавал ял өгөөд тулгаад байхдаа гол нь биш. Эхлээд торгоё гэж байгаа шүү дээ. Хөдөлмөрийн хөлсний доод хэмжээг 100-аас 250 дахин нэмэгдүүлсэнтэй тэнцэх хэмжээний мөнгөн торгууль ногдуулъя гэж байгаа юм. Энэ нь өнөөдрийн мөрдөж байгаа хэмжээгээр бол 15-аас 30 сая төгрөг байх юм шиг байгаа юм. 
Д.Одбаяр: - За саналаа хураая. Баярлалаа. Ажлын хэсэг байгуулж ярина. Ер нь зүгээр эдийн засгийн гэмт хэрэг гэдэг талаасаа бол хэцүү л дээ. Эдийн засгийн гэмт хэргийн өөрийнх нь бүрэлдэхүүнд ер нь манайх бас жаахан бодмоор юм байгаад байдаг юм. Энийг зүгээр ажлын хэсэг дээр ярих хэрэгтэй. 
За санал хураая. Энэ Эрүүгийн хуульд нэмэлт оруулах тухай хуулийн төслийг Ц.Сэдванчиг гишүүний санаачилсан хуулийн төслийг хэлэлцэх нь зүйтэй гэж үзэж байгаа Байнгын хорооны гишүүд саналаа өгөхийг хүсэж байна. 
11-ээс 10. Баярлалаа. 

Нэгдсэн хуралдаанд. Өмнөх асуудлыг Х.Жекей гишүүн танилцуулъя. Энийг танилцуулах гишүүн. З.Энхболд гишүүн танилцуулах уу. За З.Энхболд гишүүн. За баярлалаа. 
Дөрөв. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төсөл (хэлэлцэх эсэх)

Д.Одбаяр: - Дараагийн асуудалдаа оръё. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нэмэлт оруулах тухай хуулийн төслийг хэлэлцье. Төсөл санаачлагчийн илтгэлийг Хууль зүй, дотоодын хэргийн сайд Ц.Нямдорж танилцуулна. 

Ц.Нямдорж: - Дээр үед Хууль, УИХ-ын бусад шийдвэрийн төсөл өргөн мэдүүлэх хуулийн төсөлд нэг нэмэлт оруулах санал оруулаад, тэгээд Их Хурлын гишүүдийн бүрэн эрхэд халдаж байна гэсэн шүүмжлэл нэлээн гарч байгаад тэр төсөл буцсан. Ингээд тэр төсөл дотроос энэ багц хуультай холбогдолтой саналыг нь ялгаж аваад Засгийн газрын хуралдаанд оруулаад УИХ-д өргөн мэдүүлсэн. Энэ Засгийн газрын мөрийн хөтөлбөрт УИХ-аас өгсөн нэг даалгавар бол хуулийн дотоод зөрчил, хийдлийг арилгах арга хэмжээ ав гэсэн ийм даалгавар өгсөн. Энийг хэрэгжүүлэхийн тулд энэ ийм ажил хийх, одоогийн мөрдөж байгаа хуулийн зохицуулалтыг жаахан хялбаршуулах шаардлага байгаа юм. Энэ байр суурины үүднээс багц хуулийн төслийг хэлэлцэхтэй холбоотой ийм заалтыг өргөн мэдүүлсэн юм. Хэлэлцэн шийдвэрлэж өгөхийг хүсье. 

Ер нь бол энэ холбогдох байгууллагуудтай хамтраад, яам Тамгын газруудыг ажиллуулаад одоо мөрдөж байгаа 418 хууль бий. Энэ хуулиудын тодорхой хэсэгт нь давхардал, зөрчил, хийдлийг арилгах санал боловсруулсан байгаа. Одоогийн шатанд бол иргэн, аж ахуйн чиглэлийн зарим хуулийн давхардал гэдэг дээр нэг 30, 40-өөд хуулийн өөрчлөлт оруулах шаардлагын зураг гарч ирчихээд байгаа. 

Оруулж ирж байгаа төслийн гол санаа нь бол ийм ажлын хүрээнд төсөл санаачлах, үзэл баримтлал батлуулаад байх шаардлагагүй. Хялбаршуулсан журмаар оруулж ирээд, жагсаалтаар. Ямар зүйл заалтыг яаж өөрчлөх санал оруулж ирээд Улсын Их Хуралд хэлэлцүүл гэсэн ийм л зөвшөөрөл авах саналыг оруулж байгаа юм. Энэ асуудлыг хэлэлцэж шийдвэрлэж өгөхийг хүсье. 

Д.Одбаяр: - Баярлалаа. Бидний урьд нь хэлэлцэж байсан, хэлэлцээд хуралдааны дэмжлэг аваагүй асуудал л даа. Тэгэхдээ тэрний нэг хэсэг нь. Үндэс нь энэ байгаагүй. 

Хэлэлцэх асуудалтай холбогдуулаад Ажлын хэсгийн гишүүд Г.Баясгалан Хууль зүй, дотоод хэргийн яамны Төрийн нарийн бичгийн дарга. Н.Мандахбат Хууль зүй, дотоод хэргийн яамны Хууль зүйн бодлогын газрын орлогч дарга нар оролцож байна. Хуулийн төсөлтэй холбогдуулаад асуулттай гишүүд. 

Ж.Сүхбаатар гишүүн байна. Ж.Сүхбаатар гишүүн. 

Ж.Сүхбаатар: - Ер нь хуулийн төслийг дэмжиж байгаа юм. Хууль тогтоомжийн давхардал зөрчилдөөнийг алга болгох асуудал бол хүний эрхийг хангах талаасаа ч, засаг төрийн байгууллагын албан тушаалтны үйл ажиллагааг хуульд захируулах талаасаа ч яах аргагүй чухал юм. 
Тэгэхээр нэг зүйл танин мэдэхүйн ч гэдэг юм уу, цаад юуг нь би сайн ойлгосонгүй. Төслийн үзэл баримтлалыг заавал шаардах хэрэггүй гээд байна. Тэр нэг их тийм зовлонтой юу? Яагаад вэ гэхээр багц хуулийн төсөл чинь харин ч одоо би бол бодохдоо нөгөө шууд үзэл баримтлал нь тодорхой байж байвал зүгээр юм уу гэж. Яагаад гэвэл энэ чинь хэд хэдэн хуулийн төслүүд хөндөгдөж байна. Тэнд жишээлбэл нэг зөвшөөрлийн асуудлаар нэг асуудал байж байдаг. Энд зөвшөөрлийн асуудлаар нь, одоо юу гэдэг юм. За зөвшөөрлөө орхъё. Энд нэг Засаг даргын бүрэн эрх байж байхад нөгөө талд нь Хурлын бүрэн эрх хоёр дээр нь энэ хоёр нь давхардсан байж байна. Тэгэхээр энэ хоёрын чинь юм нь дээр үзэл баримтлал ярих ёстой болж байгаа байхгүй юу. Яагаад хурлын бүрэн эрх, чиг үүрэг дотор энэ нь илүү байх ёстой гэж. Давхардлыг арилгах явцад чинь нэг тал руу нь шилжүүлж байгаа байхгүй юу. Засаг дарга руу нь юм уу, хурал руу нь. 
Тэгэхээр энд чинь нөгөө жинхэнэ нөгөө үзэл баримтлал гэдэг чинь энд гараад ирж байгаа юм. Арилгана гэдэг чинь өөрөө нэг асуудал, зүгээр арга зам. Цаад зорилт нь юу юм бэ гэдэг нь үзэл баримтлал дээрээ байх ёстой байхгүй юу. Тэгэхээр энийг одоо Ц.Нямдорж сайд аа, энийг харин одоо байлгах ёстой юм шүү. Ингэж байж сая энэ дээр чинь хууль санаачлагч тэгж оруулж, юуг бодож оруулж ирсэн дээр чинь одоо хууль тогтоогчийн хувьд бид нар бас юм аа ярих ёстой шүү дээ. Тэгэхгүй хуулийн зөрчил арилгана гэсэн зүгээр техникийн арга хэлбэр шүү дээ. Арга л юм шүү дээ. Тэгэхээр энэ бол харин одоо эсрэгээрээ баймаар юм. Энэ асуулт. 

Хоёрдугаарх асуудал бол багц хуулийн төсөл гэж байна. Энэ ийм төрөл гэдгээрээ одоо энэ чинь нэмэлт өөрчлөлт, за тэгээд шинэчилсэн найруулга гэдгээс тусдаа ийм ойлголт гарч ирж байна уу? Эсвэл одоо зүгээр тэр чинь ингээд үзэх юм бол тэр чинь ямар нэгэн хэмжээгээр багц хуулийн төсөл гээд явчихаар чинь тэр дотор чинь одоо жишээлбэл шинэчилсэн найруулга гэж багтах уу? Мэдээж багтахгүй болох байх. Тэгэхээр энэ чинь нэмэлт, өөрчлөлт байж байгаа. Тэгээд багцалсан гэдэг нь бөөнөөр оруулж ирж байгаагаар нь тэгж хэлж байгаа нь гол онцлог юм уу? Энэ дээр яг одоо яг ойлголтыг хэлээд байна вэ? Ийм хоёр л асуулт байгаа. 
Д.Одбаяр: - За хариулъя. За Г.Баясгалан дарга.

Г.Баясгалан: - Хуулийн төслийн үзэл баримтлалтай холбоотой одоогийн манай өргөн мэдүүлэх журмын хуульд хуулийн төслийн үзэл баримтлалын талаар тодорхой заалтууд байгаа л даа. Энэ дээр хуулийн төслийн үзэл баримтлалд боловсруулах болсон үндэслэл шаардлага, ерөнхий бүтэц, зохицуулах харилцаа, хамрах хүрээ, хуулийн төсөл батлагдсаны дараа үүсэж болох нийгэм, эдийн засгийн үр дагавар гээд тухайн харьцангуй шинэ эрх зүйн харилцааг бий болгож, зохицуулж байгаа энэ тохиолдолд энэ зүйл зайлшгүй болчихоод байгаа юм. Зүгээр өмнө нь ерөнхийдөө зохицуулагдаж байсан тэр зүйлийн хувьд бол бид давхардал хийдэл, зөрчлийг арилгах гэдэг утгаараа нэг хуулийн төсөл боловсруулж явж байгаа. Тэнд үнэхээр яах вэ таны хэлснээр магадгүй одоо үнэхээр нэг хоёр ац шийдэл байгаа тохиолдол, жишээлбэл. Нэг тийм тохиолдол нь нэг тохиолдол энэ мөн л дөө. Ийм тохиолдолд аль нэг шийдэл рүү нь оруулах уу гэдгийг бол хийж болно. Гэхдээ бид нар бол тэр ерөнхий багц хуулийн төсөл боловсруулахдаа одоо судалж үзээд тэгээд аль нэг шийдэл дээр нь тогтоод явж байгаа. Тэгэхээр энэ дээр заавал ингэж тусгайлсан одоо ийм үзэл баримтлал гэдэг зүйлийг эхэлж тодорхойлоод дараа нь хуулийн төслөө боловсруулаад явах энэ журмын хуулийн энэ дараалал, энэ бүх журам дүрмийг баримтлах шаардлагагүй юм гэж үзсэн юм. 
Хоёр дахь асуултын хувьд багц хуулийн төсөл гэдэг нь үндсэндээ одоо юу гэдэг юм эдийн засгийн чиглэлийн хууль тогтоомжийн давхардал зөрчлийг арилгаж, энэ орчныг сайжруулахад энд нэг хуулиар жишээлбэл одоо 29 хууль бид нар жишээлбэл одоо нэмэлт, өөрчлөлт оруулах, давхар хийдэл, зөрчлийг арилгах хуулийн төсөл боловсруулчихсан. Одоо Засгийн газар дээр хэлэлцэгдэх гээд. Магадгүй одоо энэ журмын хууль батлагдахаар хүлээгдэж байгаа. Дараа нь бид 45 хуульд нэг мөр оруулах ийм юм явж байгаа. Ингэснээр тэр нэг хуулиар бүх асуудал нэг мөр цэгцлэгдэж давхардал хийдэл, зөрчилгүй болох асуудал шийдэгдэх учраас энэ төслийнхөө хэлбэрийн хувьд арай өөр юм. Одоо хуулийн шинэчилсэн найруулга гэдэг юм уу, нэмэлт өөрчлөлт оруулах гэдэг юм уу, хүчингүй болох гэдэг юм уу, энэ хуулийн төслүүдээс хэлбэрийн хувьд өөр болж байгаа. Өөрөөр хэлбэл тэр олон хэлбэрүүд бол нэг хуульд багцлагдаж нэг хуулийн төсөл хэлбэрээр боловсрогдож хэлэлцэгдэх ёстой юм. Тэгж нэг хуулийн төсөл батлагдаж байгаа байдлаар одоо Их Хурал жишээлбэл энэ давхардал зөрчлийг арилгах гээд нэг удаагийн ийм багц хуулийн төсөл орж ирэхэд бол тэр нь нэг хуулийн төсөл баталж байгаа гэж ингэж явна. Тэрнээс 29, 30 хууль баталсан гэдэг утгаараа биш. Өөрөөр хэлбэл тэр олон хуулийн давхардал, зөрчлийг нэг мөр нэг хуулиар ингээд арилгаж байгаа учраас ингэж явж байгаа гэдэг утгаараа хуулийн төслийн бие даасан хэлбэр байх юм байна бид үзэж ингэж оруулж ирж байгаа юм. 
Д.Одбаяр: - Ж.Сүхбаатар гишүүн тодруулъя. 

Ж.Сүхбаатар: - Тэгэхээр өөрөөр хэлбэл энэ чинь ингээд багц хуулийн төсөл гэсэн нэг ийм юутай. Нэр нь бол Монгол Улсын хууль гэчихээд тэгээд тэр дээрээ бол хуулийн давхардал, хийдэл, зөрчлийг арилгах тухай гээд нэг ийм хуулийн төсөл байх юм уу? Тэр дотроо даатгал, татвар гээд, байгаль орчин гээд. Би тэгэхээр оросууд бол жишээлбэл пакет закона гэдэг чинь нийгмийн даатгалын асуудлыг оруулж ирэхэд даатгалтай холбогдох тэр салбар бусад тэр хуулиудыг нийтэд нь оруулж ирж байгаа болохоос. Та нарын оруулж ирж байгааг би ойлгохдоо энд байгаа нэг зөвшөөрлийн асуудлыг, тэр засаг захиргаа, нутаг дэвсгэрийн нэгжийнх гээд ингээд оочин, цоочин энэ дотор орж ирж байгаа юмыг, би сая таны хэлснээр нэг ийм хуулийн төсөлд оруулж ирнэ гэвэл нэг ийм асуудал байна. 
Хоёрдугаарт, сая тодруулаад Ц.Нямдорж сайд бас хэлнэ биз. Тэгэхээр түрүүний хэлдэг асуудал чинь болохгүй байгаа байхгүй юу. Үзэл баримтлал яагаад гэхээр Засгийн газарт та бүхэн танилцуулахад, Засгийн газар бодлогоо тодорхойлоход аль нэг талд нь шийдлийг би гаргачихаад ороод ирлээ гэж болохгүй. Жишээ нь дүүргийн дарга, нийслэлийн Засаг дарга хоёрыг газрын асуудал дээр давхардуулсан юм билээ гэхэд энэ чинь өөрөө бодлогын асуудал байхгүй юу. Улс төрийн бодлогын. Тэр бодлогын асуудал чинь үзэл баримтлал дээр томъёологддог шүү дээ. Тэгэхээр энэ дээр бол гаргалаа хийхэд бодлого бодож байгаа байхгүй юу. Тэрнээс энэ хоёр заалтыг зүгээр ингээд хооронд нь салгах тухай асуудал биш байхгүй юу. Би энэ талаас нь асуугаад байгаа юм. 
Д.Одбаяр: - Ц.Нямдорж сайд. 

Ц.Нямдорж: - Энэ одоо надад нэг төсөл байна. Монгол Улсын зарим хуульд нэмэлт, өөрчлөлт оруулах тухай гээд нэгдүгээр зүйл хуулийн зорилт гээд. Энэ хуулийн зорилт нь иргэн, аж ахуйн чиглэлийн зарим хуулийн давхардал, хийдэл, зөрчлийг арилгах, тэдгээрийн уялдаа холбоог сайжруулахад оршино гэж хийчихээд хоёрдугаар зүйл нь Төрийн бус байгууллагын тухай хууль, гуравдугаар зүйл нь Нөхөрлөлийн тухай хууль, дөрөвдүгээр зүйл нь Хоршооны тухай хууль гээд ингээд цаашаа явчихаж байгаа юм. Янз янзын хуулиуд. Тэр дотор жишээлбэл ийм юм байж байгаа байхгүй юу. Замын хөдөлгөөний аюулгүй байдлын тухай 31-ийн 39.1, Замын хөдөлгөөний аюулгүй байдлын тухай хуулийн 2 дугаар зүйлийн 5 дахь заалтын тахир дутуу хүний гэснийг хөгжлийн бэрхшээлтэй гэж өөрчилсүгэй гэсэн. Ийм л юм орж ирэх юм. Ийм юмнууд орж ирэх учраас үзэл баримтлал шаардлагагүй. Зүгээр танилцуулга оруулчихна гэж үзэж байгаа юм. Зарчмын шинжтэй бол тийм юмнууд орж ирэхгүй. 
Энэ дотор чинь хоршоо яваад, цаашаа дампуурал яваад, компани яваад, технологи дамжуулах яваад..

Ж.Сүхбаатар: - Ц.Нямдорж сайд аа, тэр бичилтыг нь би ойлголоо. Тэгэхдээ тэр үзэл баримтлалыг нь миний хэлээд байгаа юм нь дээр та бас бодооч. Энэ чинь бол бөөс хуурч түүж байгаа асуудал нь яг биш байгаа байхгүй юу. Бодлогын асуудлууд дээр манай энэ хуулиуд чинь бүрэн эрх, чиг үүргийнх. Дарга нарын зохион байгуулалт их заах дуртай хуулиуд. Энэ чинь аягүй давхардуулаад хийчихсэн байдаг байхгүй юу. Тэгэхээр энийг чинь салгана гэдэг бол чиг үүрэг функцийг хуваарилах тухай асуудал болоод явчихаад та хэдийн ажилд яах аргагүй зүгээр танилцуулга биш үзэл баримтлалын хувьд энэ байгууллагад байх уу, энэ албан тушаалд байх уу, эсвэл өөр байх уу гэдэг асуудал чинь нэлээн тийм бодлогын асуудал болно шүү. Тэгэхээр тэр нь бол танилцуулга дээр биш та хэд шийдээд зүгээр тэндээ хийчихэд аягүй зовлонтой тийм л асуудал гарна шүү дээ. 
Ц.Нямдорж: - Үзэл баримтлалтай байх тийм юмнууд бол нэмэлт, өөрчлөлтийн журмаар орж ирнэ. Тийм. Энэ бол дотоод хийдэл, гурван юмандаа л захирагдана. 
Д.Лүндээжанцан: - Би нэг асууя даа. 

Д.Одбаяр: - За Д.Лүндээжанцан гишүүн. 

Д.Лүндээжанцан: - Энийг дэмжиж байна. Дэмжихийн хувьд бол. Хуулийн давхардал, хийдэл, зөрчлийг арилгах. Захиа даалгавар гэдэг юм уу, үүрэг даалгавар бол маш олон удаа олон жил яригдаж, энэ овоо энэ талаар ахиц дэвшил гарч байгаад би талархалтай байгаа. 
Энэ танилцуулга нь надад байгаа юм л даа. 129 хуульд цэвэрлэгээ хийгдсэн гэж байгаа юм. Ингээд хоорондынх нь уялдаа холбооных нь асуудлаар. Тэгээд нэг. Одоо энэ чинь хоёр гурван жилийн өмнөөс одоо яригдаад тэр Грос Зендер, Бусе гэдэг хоёр хүн бол надтай хоёр ч удаа уулзсан. Их Хурлын дарга байхад ч уулзсан. Дэгийнхээ хуульд нэг ийм юм анхаараач. Хууль боловсруулах журмынхаа хуульд юм анхаараач. Эдийн засаг, аж ахуйн хууль тогтоомж чинь уялдаа холбоон дээр ийм юм анхаараач гэж. Тэгээд би бол Тамгын газрынхныг байлгаж байгаад Тамгын газрынханд өгсөн. Тэгээд юу бол дийлэхгүй юм билээ. Манай Тамгын газар бол дангаараа дийлэхгүй. Тийм учраас Хууль зүйн яам, тэр төсөл энэ тэр нийлж байгаад нэлээн их хүчээр энэ ажил хийгдсэн. Энэ бол том ажил юм. 
Тэгээд ингээд оруулж ирж байгаа энэ хуулийн заалтыг дэмжиж байгаа юм. Гэхдээ энэ багц гэдэг үг нь дээр л би асуух гээд байгаа юм. Тэгэхээр сүүлд нь хамгийн анх бол Татварын багц хууль гэж орж ирсэн юм шиг байгаа юм. 1992-оос 1993, 1994 оны алдад хамгийн анхны багц хууль бол татварын хууль байсан. Тэгээд дараа нь боловсролын багц хууль гэж орж ирсэн. Тэгээд нийгмийн хамгааллын багц хууль гээд. Тэгээд иймэрхүү. Байгаль орчны багц хууль бол 1994, 1995 онд гарсан. 
Д.Одбаяр: - Бүр багц гэдэг нэртэй юу? 

Д.Лүндээжанцан: - Багц гэж юу байх вэ. Зүгээр хэвшчихсэн юм. Хар юугаар. Тэгэхээр хууль тогтоомжийн системчлэл гэдэг бол кодификаци хийх, инкорпораци хийх, консолидаци хийх гэж ийм гурван хэлбэр байна. Олон улсын жишигт. За инкорпораци нь бол ингээд сайхан нэгтгээд байна. Кодификаци гэдэг нь бол төрөлжсөн хууль гаргана гэсэн үг. Тийм үү. Газрын хуулиудыг нэгтгэж байгаад газрын төрөлжсөн хууль. Кодикс гаргаж болно. Манайх бол чадаагүй л дээ. Эрүүгийн кодикс, иргэний кодикс бол байна. Эрүүгийн байцаан шийтгэх хууль, Иргэний хэрэг хянан шийдвэрлэх хуулийг бол кодикс гэж байгаа юм. Нэгдмэл нэг төрөлжсөн хуулиар зохицуулж байна. Яваандаа бол энэ кодикс болгох зорилт тавиад тэгээд бүтэхгүй, нэг багц хуулийн хэмжээнд л яваад байна. 
Тэгэхээр энэ хэлэлцэх эсэхийг нь шийдчихээд дараа нь энэ багц гэдэг үгийг ер нь тийм үү, энэ цэвэрлэгээ хийсэн тухай багц, дотоод зөрчил, хийдэл, давхардлыг арилгасан тухай л асуудал шүү дээ. Тэгэхээр энэ нэр томъёоны оноолт дээр Германы техникийн хамтын ажиллагааны нийгэмлэгийнхэн оролцсон. Л.Болд гишүүн байж байна. Энэ герман хэлээрээ тэгж явна уу, англи дээрээ байна уу, эсвэл одоо орос энэ гурван хэл дээр бас нэг харьцуулж үзээд ямар нэр томъёогоор хэлчих нь зүйтэй юм. Энийгээ одоо багц гэж хэлэх юм уу? 51.1 багцалсан, 31.1 багцалсан. Одоо дараагийнх нь багцлах гэж байна гээд ингээд байж байна л даа. Энэ танилцуулга дээр. Тэгэхээр энэтэй холбогдуулаад би энэ зүйлийг л асуумаар байгаа юм. Тэрнээс биш энэ хуулийн төслийг дэмжээд гаргачих нь зүйтэй. Бас энэ дашрамд хэлэхэд хуулийн төсөл боловсруулах журмын хуульд Улсын Их Хурлынхаа хуультай бас их уялдаатай авч үзмээр юм билээ. Бидний хууль санаачлах эрхтэй холбоотой. 

Бас их шүүмжлэл байдаг. Татварын хуулийг жишээ нь шүүмжлээд байдаг. Татварын хуулийг гишүүд санаачлах ёсгүй гэдэг. Үндсэн хууль дээр бол ямар ч хууль санаачлах эрхтэй байдаг. Татварын хууль дээр бол одоо гишүүд санаачлах уу, үгүй юу гэдэг маргаан байдаг. Жишээний. Ийм мэтчилэнгийн юмыг бол бас хэдийгээр хуульчлахгүй ч гэсэн бас ярьж байх л асуудал юм билээ. 
Өнөөдөр улсын төсвийг бол хэдэн том аж ахуйн нэгж, төрийн өмчит болон төрийн өмчийн оролцоотой, тэгээд хэдэн том топ гэдэг юм уу, тийм аж ахуйн нэгж нь бүрдүүлээд 30, 40 мянган жижиг аж ахуйн нэгж бол зүгээр л одоо дарамттай явж байна. Тийм учраас энэ татварын хуулийн асуудлыг эргэж харах ёстой гэж гишүүд өчигдөр бүлгийн хурал дээр баахан шүүмжлэл өрнүүлсэн. Одоо аль нь зөв байдаг юм сайн нарийн мэдэхгүй. Гэлээ гэхдээ энэ асуудлаар жишээ нь тодорхой судалгаатайгаар хөтөлбөрүүд дэвшүүлж гаргаад, улс төрийн намууд байр сууриа илэрхийлээд, бүлгүүдээр. Тэгээд Засгийн газар санаачилбал одоо болох юм шиг байгаа юм. Нэг гишүүн дундаас нь сугалж аваад л санаачлаад байхаар бас болж өгдөггүй. Ийм ийм зүйлүүд байх юм. Ийм учраас хуулийн төсөл боловсруулах, санаачлах үйл ажиллагаа бол бас хөөрхөн нарийн төвөгтэй асуудал учраас. Тэгэхдээ энэ дотор техникийн шинжтэй асуудал нь орж ирж байгаа учраас дэмжиж байна. 
Д.Одбаяр: - Баярлалаа. Энэ асуулт санал хамт явчихлаа даа. Одоо санал хэлэх гишүүд байна уу? Х.Тэмүүжин гишүүн, Р.Гончигдорж гишүүн. 
Х.Тэмүүжин: - Санал бараг Д.Лүндээжанцан гишүүнтэй давхцах шахуу болж байна. Яг техникийн засвар хийж байгаа, нэр томъёонуудыг ижилсүүлж байгаа, салаа утгатай байгаа бол тодруулж байгаа гэх мэтчилэн ингээд хууль зүйн хэллэг, техникийнхээ асуудлыг шийдээд нэг багц гэдэг ийм хуулийн нэр томъёо оруулаад ирлээ л дээ. Энэ бол мэдээж хэрэг нөгөө Ром, Германы эрх зүйн тогтолцоотой улс оронд техникээ засаж байхын тулд шаардлагатай байх. Тэгээд энэ чинь өөрөө үзэл баримтлал шаардлагагүй, бас хэлэлцүүлгийн нүсэр процессыг яваад байх шаардлагагүй. Тийм учраас дэг дээр нэг тусгай журам байх ёстой юм байна гээд оруулаад ирж байгаа юм. Гэтэл энэ журмаар нөгөө яг сая Д.Лүндээжанцан гишүүний хэлдэг өмнө нь тодорхой салбаруудыг нөгөө төрөлжүүлээд, салбарт шаардлагатай байгаа нэлээн олон хуулиудыг нэгтгэж байгаад өргөн бариад хэлэлцүүлчихдэг. Тэрийгээ бид багц гээд нэрлээд явж байсан нэг тийм практик байдаг. 
Тэгэхээр энэ нүхээр энэ журмаар маань нөгөө багц гэдэг нэрээрээ тэр хуулиуд ороод ирэх вий гэдэг л болгоомжлол гараад ирж байгаа юм. Тийм учраас нэр томъёоныхоо асуудал яг яах юм. Нэг бол өмнөх практикт хэрэглэгдэж байсан багц гэдэг ойлголтоо өөрчилье. Тэрийгээ дахиж тэгж ойлгохоо болъё гэдэг тийм ойлголцолд хүрэхгүй бол магадгүй үзэл баримтлалыг илүү тодруулах шаардлагатай. Илүү нарийн хэлэлцэх ёстой тийм хуулиудыг дэгийн хууль дээр багцийн хуулийг ингэж хэлэлцэнэ гэж байна энэ журмаар хэлэлцэнэ гээд бас багана гараад байж магадгүй юм. Би бол ингэж хараад байгаа. 
Ер нь Хууль зүйн яамнаа оруулж ирж байгаа. Одоо тэр төслийн шугамаар хийгдсэн байгаа хууль бол дахиад мөддөө гарахгүй. Бараг 20, 30 жилд нэг удаа хийгдвэл хийгдэхээр тийм л шинэтгэл л дээ. Яг энийгээ хийчихээд энэний дараа Улсын Их Хурал дээр, Тамгын газар дээр нөгөө хуульд тавьдаг шаардлагаа бүрэн хангадаг тэр дэд бүтцээ сайжруулчих юм бол цаашаагаа ингээд тогтвортой болоод явчихаар энэ багц гэдэг саяны энэ үг, журам хоёр чинь хавьдаа хэрэглэгдэхгүй болчихож байгаа байхгүй юу. Тэгэхээр хэрэглээгээ бодохоор аль нэр томъёон дээр нь агуулгаа илүү их сайн хадгалж явах юм бэ гэдгээ Хууль зүйн яам нэг сайн харчихаач. Үндсэндээ бол дахиад нэг 20, 30 жил энэ журам ч тэр, наад хуулийн чинь нэр томъёо ч гэсэн хэрэглэгдэхгүй. Тэгэхээр мөд хэрэглэгдэхгүй энэ зүйлээ нэг бодоод, цаашдаа бол шүүхийг ч тэр. Манайх яагаад гэвэл эрх зүйн дутагдалтай байгаа, хэм хэмжээний дутагдалтай байгаа салбар бол маш олон байгаа. Тэр салбаруудыг цогцоор нь шийдэхийн тулд багц гэдэг хуулийн нэр томъёо чинь өөрөө хэрэгтэй байгаа байхгүй юу, бидэнд бол. Тэгэхээр бидэнд хэрэгтэй байгаа энэ нэр томъёог одоо хэрэглээд үхүүлчихийн оронд одоо хэрэглэж байгаа энэ байдал дээрээ өөр нэг нэр томъёо хэрэглэвэл яасан юм бэ гэсэн тийм санаа байгаад байгаа юм. Тэрийг нэг судлаад. Тэрийг ажлын хэсэг дээр байдаг юм уу, яадаг юм нэг ярилцаж байгаад. Байнга тогтвортой хэрэглэгддэггүй энэ нэг чиглэлээ шинэ нэр томъёогоор тавьж өгөөд, практикт хуучин хэрэглэгдээд байгаа нэр томъёогоо хадгалаад үлдчихвэл яасан юм бэ гэсэн нэг бодол байгаад байгаа юм. Төслийг бол дэмжиж байна. 
Д.Одбаяр: - Баярлалаа. Р.Гончигдорж гишүүн.
Р.Гончигдорж: - Би ерөнхийдөө энэ давхардал, хийдэл, зөрчлийг арилгах гэдэг энэ асуудал өөрөө алдаанаас л гарч ирсэн шүү дээ. Аливаа хуулийг өргөн мэдүүллээ. Өргөн мэдүүлсэн хууль Засгийн газраар санал авагддаг. Засгийн газраар санал авагдаж байгаа нэг зүйл нь бол энэ бусад хуулиудтай хэрхэн нийцэж байна вэ, давхардал, хийдэл, зөрчил энд гарч байна уу, үгүй юу гэдгээр нь ерөнхий ансамблд авч үзээд, тэгээд энэ хийдэл, ийм гурван зүйл гарахгүйгээр болгосон саналыг өгч. Ингэх юм бол ийм зүйл гарна гэдгийг урьдчилсан сануулах хэлбэрээр хийгээд. Тэгээд хууль санаачлагчийн хууль бол өргөн барихдаа өөрчлөлт орох, эсвэл өргөн барьсны дараа хэлэлцэж байхдаа өөрчлөлт ороод ингээд хууль болгон бол давхар, хийдэл, зөрчилгүй гарах ёстой гэсэн нэг ийм зарчим баригдахгүй байгаагаас болж байгаа юм л даа. Тэгээд би юунаас болгоомжил гэхээр зэрэг энэ гарчихаар зэрэг давхардал гарвал гарч л байг, хийдэл гарвал гарч л байг, зөрчил гарвал гарч л байг. Дараа нь нэг ийм багц болгож орж ирээд л засчихна даа гэсэн ийм нэг ойлголт Монгол Улсын хууль тогтоох үйл ажиллагаанд нэг хэв хэмжээ болчихсон юм шиг ийм ойлголтыг өөхшүүлж байгаа тийм агуулга байхгүй байгаасай гэж бодож байна. Байхгүй байгаа байх. 
Яг Х.Тэмүүжин гишүүний түрүүн хэлж байгаагаар ерөнхийдөө манай энэ Хууль зүйн яам бүхэлд нь нэг. Одоо Монгол Улсын хуулиуд нь хийдэл, давхцалгүй, зөрчилгүй боллоо доо гэсэн нэг ийм юм хийгээд. Цаашид дахиж гаргахгүй байх ийм асуудлыг одоо баталгаатай хиймээр байгаа юм. Тэр ч агуулгаараа одоо саяны гишүүдийн хэлээд байгаа. Ер нь би бол хууль санаачлах эрх гэдэг бол абсольют эрх биш юм аа. Энэ бол нөхцөлт эрх юм аа. Энэ үүднээс ер нь би ямар хууль санаачилж болох вэ, ямар хуульд санаачлах үүргийг Засгийн газарт бодлогын чиглэл болгож өгөх вэ гэдгийг ялгамаар байгаа байхгүй юу. Одоо би энэ татварын ийм юм байна. Энэ дээр ийм асуудал байна. Засгийн газар энэ асуудлыг судлаад, шаардлагатай бол татварын хуульд нэмэлт, өөрчлөлт ийм чиглэлийн дагуу хийх хуулийг боловсруулж Улсын Их Хуралд өргөн мэдүүл гэж. Ингэж хэлдэг чиг үүргийг тухайн гишүүн, эсвэл Байнгын хороогоор дамжуулж, ингэж гаргадаг л болох хэрэгтэй юм л даа. Тэгэхгүй хэтэрхий одоо ерөөсөө хууль санаачлах абсольют эрхийн агуулгаар нь бүх хуулиуд руу санаачилж болдог, бүх хуулиудын зүйл заалтууд руу нэг жижиг сажиг юмнууд оруулж болдог. Ингээд ирэхээр зэрэг хууль ерөнхийдөө хийдэлтэй, давхардалтай, зөрчилтэй болдог эх үүсвэрийн нэг зүйл бол энд байгаа гэж ойлгож байгаа юм. 
Тэгээд Засгийн газраас санал өгөхгүй удаж байна гэдэг. Тэр дээр нь техникийн ч юм байдаг байх. Тэгээд Засгийн газраас өгсөн саналыг харгалзахгүйгээр түүнийгээ Улсын Их Хурал дээр батлуулж байдаг. Энэ болгон бол энэний нэг үр дагавар. Тийм учраас энийг далимд нь хэлж байгаа юм, ер нь бол. Энэ чиглэл дээр магадгүй бид хуулийн төсөл боловсруулах, өргөн мэдүүлэх журмын тухай хуульд хууль санаачлагчдад тэр абсольют ойлгуулж байгаа тэр эрхийг нэлээн үүрэгчлэгдсэн эрх хэлбэр лүү нь шилжүүлэх тийм жаахан хатуухан заалтуудыг оруулах хэрэгтэй. Энэ бол хууль санаачлахыг хязгаарлаж боомилж байгаа юм биш. Энэ бол хүний эрх, эрх чөлөөгөө эдлэдэгтэй адилхан тэгж абсольют утгаар эдэлдэг эрх ерөөсөө энэ биш. Юун төлөө Засгийн газар гэж байгаа билээ. Засгийн газар бол бодлогыг боловсруулж гаргаж ирж, боловсруулсан бодлогыг нь энд баталж, тэгээд тэр баталсныг нь Засгийн газар хэрэгжүүлдэг энэ нэг эрх мэдлийн хуваарилалтын зарчим дотор хууль санаачлах эрх гэдэг яаж хөдлөх юм. Оршин тогтнож байх вэ гэдэг дээр бол бид бас нэг анализ хиймээр байгаа шүү. Яг эндээс нэлээн юм гарна гэж боддог. Энүүгээрээ би өөрөө хууль санаачилдаггүйгээ гүтгэж байгаа юм биш. Шаардлагатай үед нь санаачлагддаг. Тэр санаачлагддаг хуулиуд бол ялангуяа Үндсэн хуулийн цэц дээр асуудал үүсэж, түүгээр үгүйсгэгдсэн зүйлүүд болон түүнтэй адилсгах хэмжээний юмнууд бол зайлшгүй шаардлагатай юм. Илүү улс төрийн харилцааны хуулиуд нь бол ерөнхийдөө гишүүд болон Улсын Их Хурлын зүгээс санаачлага тавих ёстой гэж. 
Багц гэдгийг бол зүгээр нэг үг ойлгохгүй байгаа юм. Үр дагавартай байх ёстой. Багцаар нь оруулж ирсэн гэдэг хуулиудаас аль нэг нь л батлагдахгүй бол бүх хууль бүхэлдээ буцаж байх. Тэр агуулгын үр дагаврыг багц гэж ойлгох ёстой гэж би л дотроо ингэж ойлгож байгаа юм. Яагаад гэвэл бүхэлд нь ансамблээр бид нар уялдуулах гээд ороод ирсэн. Нэгийг нь зөвшөөрөөгүй, яг нөгөө уялдаа чинь гарч ирэх юм. Тийм учраас багц гэдэг бол ганцхан хууль гээд ингээд нэг том нэмэлт, өөрчлөлт оруулах тухай хууль гэж хийлээ. Дотор нь заалтууд хийхээр зэрэг нөгөө хуулийнхаа кодификаци, хуулийн орох ёстой орон зайнууд руу орж очихгүй тусад нь нэг хууль болчихоод ингээд болохгүй байгаа учраас эд нарыг тус тусад нь оруулна гэж оруулж ирсэн. Дээвэр дээрээ ганц хуулийн хэллэгээрээ гарч ирэхгүй байгаа. Уг нь нэг л удаа баталж байгаа хууль байхгүй юу. Тийм учраас нэг л батлагдахгүй буцаагдах юм бол бусад нь буцаагдаж байх ёстой. Бүхэлдээ. Нэг үр дагавараар нь багц гэсэн ойлголтыг энд хэрэглэх гэж байна л гэж би ойлгож байгаа. 
Магадгүй мөн хууль боловсруулах, өргөн мэдүүлэх, батлах журмын тухай хууль дотроо багц гэдэг тодорхойлолт хийгээч. Багц гэж оруулж ирсэн хуулиудын аль нэг нь батлагдахгүй тохиолдолд бусад хуулиуд нь адил буцдаг байх үр дагаврыг багцлагдсан гэдэг ойлголтоор авч үзэх. Тэгэхгүй бол багцын хэрэг байхгүй шүү дээ. Нэг хэсгийг нь гаргаад хаячихдаг. Нэг хэсгийг батлахгүй орхичихдог. Нөгөө хэсэг нь батлагдаад гардаг. Яагаад багцалсан юм бэ гэхээр энэ бүгд цогцоороо л өөрчлөгдөхгүй бол энэ болохгүй нь гэдгээр нь багцалж хийж байгаа гэж. Яг энэ агуулгаараа хатуу багцалж оруулж ирж байдаг. Олон хуулиудыг нэмэлт, өөрчлөлт оруулахдаа огт багц биш юмыг. Магадгүй шүү дээ гурван багц оруулж ирж болно шүү дээ. Мөн үү дээ. Нэг багц гэж битгий оруулж ир. Энэ багцалж байгаа чинь нэг нь л болохгүй бол бусадтай нь хамт болохгүй болгодог тэр хатуу уялдаагаар нь багц гэж ойлгоод тэгж оруулж ирж бай. Тэгэхгүй багц гэдэг бол олон хуулийг нэг доор оруулахыг багц гэнэ гэж хэлэх юм бол энэ ойлголт бол ерөөсөө биш. Би ингэж л ойлгож байна шүү. Тэгж байж утга учир нь гарна. 
Улсын Их Хурал бид хуулийн хийдэл, зөрчил арилгахаар гурван багц оруулчихлаа гэж. Энэ чинь өөрөө нэг үзэл баримтлал гэдгийг нь бараг өөрөө энэ илэрхийлэх ёстой байхгүй. Энэ гурван багц юм шүү. Энэ нэг ийм багц гэж. Ингэж л ойлгож байгаа утгаараа энийг дэмжиж байна. Гэхдээ дэмжиж байгаа нь бол цаг хугацаа нь богино хугацаан дотор. Түрүүн хэн нь хэллээ. Х.Тэмүүжин гишүүн хэлсэн үү. Энэ бол нэг удаа юм. Цаашдаа бол тэгээд бараг хэрэггүй. Зүгээр яах вэ нэг ийм юм орж байсан юм даа нэг удаа. Эх хууль хийдэлтэй, зөрчилтэй байсан үедээ гэж. Ингэж нэг дурсагдаад үлдэх ийм хуулийн заалт болоосой гэж бодож байна. Баярлалаа. 
Д.Одбаяр: - Баярлалаа. Санал хураана. Гишүүдийн хэлсэн саналуудыг анхааралтай сайн сонсож тэмдэглэж авсан биз дээ. Тийм ээ. Нэгдсэн хуралдаан дээр ер нь янз бүрийн асуудлууд гарах байх шүү. Маш сайн бэлтгэж орох хэрэгтэй. Урьд нь энэ асуудлыг хэлэлцэж байгаад бас яваагүй шүү дээ. Тийм учраас тэр багц хууль, нөгөө энэ хоёр өөр агуулгатай багц явж байна. Тэгээд тэр давхардал дээр нь үзэл баримтлал байх ч юм шиг бас надад бодогдож байна лээ. Тэрийгээ бас та бүхэн байхгүй юм аа, тийм тохиолдолд нэмэлт, өөрчлөлтөөр орж ирэх юм гэдгийг үндэслэлийг нь сайн гаргаад ингэж бэлтгээрэй. Баярлалаа. 
За санал хураая. Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хууль, нэмэлт оруулах тухай хуулийн төслийг хэлэлцэх нь зүйтэй гэж үзэж байгаа Байнгын хорооны гишүүд саналаа өгөхийг хүсэж байна. 
11-ээс 7. Баярлалаа. 

Илтгэгч гишүүн. Би өөрөө үзэх үү. Баярлалаа. Ингээд дараагийн асуудалдаа орно. 
Тав. “Монгол Улсын Засгийн газрын 2008-2012 оны үйл ажиллагааны хөтөлбөр”-ийн хэрэгжилт (Санал, дүгнэлтээ Эдийн засгийн байнгын хороонд хүргүүлэх)

Ч.Хүрэлбаатар сайд байна уу. Дараагийн асуудалтай холбогдуулаад тэр ирсэн агентлагийн дарга нар ямар улсууд байгаа билээ. Оруулдаа бүгдийг нь. Ер нь дэгээрээ 1 цаг болохоор та бүхнээс асуух ёстой юм. Гишүүдээс яах вэ гэж. Тэгэхээр та бүхэн бол ингээд үргэлжлүүлээд явуулъя гэж хэлэх ёстой юм. Тэгээд өнөөдөр дуусгах ёстой юм. Бусад Байнгын хороод энэ үйл ажиллагааны хөтөлбөрийн хэрэгжилтийг хэлэлцээд өнөөдөр дуусах юм байна. Тийм учраас дэгийн дагуу саналтай байна. Та бүхэн бас хариу хэлэх юм шүү. Одоо 3.30-аас өмнө хэдүүлээ дуусгах хэрэгтэй. 

Ц.Нямдорж: - Байнгын хороо чинь Засгийн газрын мөрийн хөтөлбөрийн юмыг сонсож байгаа юм уу? 


Д.Одбаяр: - За баярлалаа. Монгол Улсын Засгийн газрын 2008-2012 оны үйл ажиллагааны хөтөлбөрийн хэрэгжилтийг хэлэлцье. Танилцуулгыг Засгийн газрын Хэрэг эрхлэх газрын дарга, Монгол Улсын сайд Ч.Хүрэлбаатар танилцуулна. 

Ч.Хүрэлбаатар: - Байнгын хорооны дарга, Байнгын хорооны эрхэм гишүүд ээ, 


Монгол Улсын Их Хурлын 2008 оны 35 дугаар тогтоолоор Монгол Улсын Засгийн газар 2008-2012 оны үйл ажиллагааны хөтөлбөр, 2009 оны 79 дүгээр тогтоолоор Монгол Улсын эдийн засаг, нийгмийг 2010 онд хөгжүүлэх үндсэн чиглэлийг тус тус баталсан билээ. 

Засгийн газраас эдгээр бодлогын баримт бичгийн хүрээнд дэвшүүлсэн зорилтыг хэрэгжүүлэхээр хариуцах эзэн, хэрэгжүүлэх хугацаа, хүрэх түвшинг тодорхой тогтоосон арга хэмжээ бүхий төлөвлөгөөг батлан хэрэгжүүлсэн болно. 


Монгол Улсын Засгийн газрын 2008-2012 оны үйл ажиллагааны хөтөлбөрийн эрх зүйт төрийг төлөвшүүлж, засаглалын үйл ажиллагааг ил тод, нээлттэй болгох зорилтын хүрээнд 53 зорилт дэвшүүлж, 137 арга хэмжээг төлөвлөн хэрэгжүүлж байгаа бөгөөд тэдгээрийн хэрэгжилтийн явц 2010 оны байдлаар 63.4 хувьтай байгаа нь өмнөх оноос 14.4 хувиар өссөн үзүүлэлт харагдаж байна. 


Зорилтын хэрэгжилтийг бүлгээр нь авч үзвэл. Нэгдүгээрт нь, эрх зүйн бодлого 62.6 хувьтай, гэмт хэрэгтэй тэмцэх бодлого 68.3 хувьтай, хил хамгаалах бодлого 60.0 хувьтай, улсын бүртгэлийн нэгдсэн тогтолцоо бий болгож хэрэгжүүлэх 57.7 хувьтай, иргэний нийгэм, төрийн удирдлагын бодлого 63.1 хувьтай байна. 


Монгол Улсын эдийн засаг, нийгмийг 2010 онд хөгжүүлэх үндсэн чиглэлийн засаглал, эрх зүйн шинэчлэлийн бодлогын зорилтын биелэлт оны эцсийн байдлаар 83.0 хувьтай байна. Засгийн газрын үйл ажиллагааны хөтөлбөрийг хэрэгжүүлэх арга хэмжээний төлөвлөгөөнд тусгагдсан авиа дуу, дүрс бичлэгт шинжилгээ хийх, зам тээврийн хэргийн шалтгаан нөхцөл, тэсэрч дэлбэрэх, гал өдөөгч бодис тодорхойлох, төрөлжсөн лаборатори байгуулан Хилийн цэргийн дээд сургуулийн сонсогчдод зориулж дотуур байр барина гэсэн хоёр арга хэмжээ хөрөнгө шийдвэрлэгдээгүйгээс хэрэгжээгүй байна. Хэлэлцэн шийдвэрлэж өгөхийг хүсье. 


Д.Одбаяр: - Баярлалаа. Хэлэлцэж байгаа асуудалтай холбогдуулан асуулт асуух гишүүд байна уу? За Д.Тэрбишдагва гишүүн. 

Д.Тэрбишдагва: - Засгийн газрын үйл ажиллагааны хөтөлбөрийг 2008-2012 оны хөтөлбөрийг Их Хурлаар оруулж байна л даа, дарга аа. Өнөөдөр энэ хууль зүйн холбогдолтой асуудал, хуулийн хэрэгжилттэй холбогдолтой асуудал нэлээн яригдаж байгаа шүү дээ. Хууль зүйн байнгын хорооны гишүүд чинь одоо байхгүй. Засгийн газрын үйл ажиллагаатай холбогдолтой юм нь дээр баахан Их Хурал дээр, тэгээд янз янзын юм нь дээр баахан ярьцгаадаг. Яг цагаа тулахаар ингээд. Ийм маягаар, ийм бүрэлдэхүүнээр гурав дөрөвхөн хүнтэй энийгээ одоо хэлэлцэж болж байгаа юм уу? Энийг бол үнэхээр чинь үйл ажиллагааны хөтөлбөр гэдэг бол 4 жилийн хөтөлбөр. 4 жилийн хөтөлбөр өнөөдөр 3 жилд нь орчихсон учраас 75.0 хувьтай байх ёстой л доо. Би уг нь энэ бусад газруудаа нэлээн их, хэрэгжилт нь гайгүй юм шиг харагдаж байна. Гэхдээ энэ дээр асуух зүйлүүд нэлээн их байгаа байх. Иймэрхүү маягаар Засгийн газрынхаа үйл ажиллагааны хөтөлбөрийг сүүлийн нэг жилийнх нь ажил дээр, бас одоо улсын төсвийн тодотгол хэлэлцэж байгаа санхүүтэй холбоотой асуудал ч байж байдаг. 
Тэгээд одоо сая Эрүүгийн хууль гээд хуулийн хэрэгжилттэй холбоотой юмнууд ярьж л байдаг. Гэтэл одоо ийм бүрэлдэхүүнээр, тэгээд одоо хуулиар 10 минут хэлэлцээд л өдрийн завсарлага болох гэж байна шүү дээ. Асуултууд бол байна. Ингэж хэлэлцээд одоо асуугаад явна гэвэл би асуулт тавихад бэлэн байна. Тэгэхгүй бол одоо 12.50 болчихоод байдаг. 10 минутад одоо энэ генералууд, энэ олон хүмүүсийг авчраад асуултаа тавиад ингээд асуултандаа хариу авна гэдэгт би итгэхгүй байна. Бидэнд өнөөдөр хууль зүйтэй холбоотой, ингээд янз янзын чиглэлтэй холбоотой асуудлууд байна шүү дээ. Өнөөдөр одоо архидалтай тэмцэх асуудалтай холбоотой, хил дамнасан, терроризмтэй холбоотой асуудал байна. Хүн худалдаалахтай холбоотой асуудал байна. 
Ялангуяа тэгээд миний тойргийн хувьд өнөөдөр Монголын хүн амын 10.0 хувийг эзэлсэн 263 мянган хүнтэй. Тэр дээр цагдаа, хүчний байгууллагын хүрэлцээний асуудал гээд ингээд ярих юм бол нэлээн л юм байна. Ингээд 10 минутанд яръя гэвэл би асуултаа асуугаад эхлэх юм уу, эсвэл энийг дахиж цаг хугацааны хувьд эргэж ярьж яахгүй бол ингэж болохгүй байх аа. 
Д.Одбаяр: - За за. Тийм ээ тийм. Бид яг цагаараа л хуралдаж байгаа л даа. Дэгийн дагуу бол үдийн завсарлагаагаар завсарлахгүй ээ, үргэлжлүүлээд хуралдуулъя, завсарлая гэдэг асуудлаа бол гишүүдээс гаргасан саналаар санал хураалт явуулаад шийдэх юм байна. Дэгээр. Завсарлана гэж болно. Гишүүд, Байнгын хорооны гишүүд завсарлая. Ингээд дараа нь 2 цагаас үргэлжлүүлье гэвэл болно. Завсарлахгүй шууд үргэлжлүүлээд явъя гэвэл бас болно. Ганцхан дэгд зааснаар санал хураалтаар шийдэх юм байна. Тэгэхээр би одоо санал хураалгах гэж байна. Тэгэхээр би тоо, цаг заахгүй. 
Д.Лүндээжанцан: - Хөөш, 2.30 хүртэл яриад, 2.30-д дуусахгүй бол тэгээд дахиад хурлаа зарлаад үргэлжлүүлэх хэрэгтэй шүү дээ. 
Д.Одбаяр: - Тийм санал оруулж байна уу. Би бол ямар нэгэн зүйл хэлж мэдэхгүй. Та бүхэн нэг санал хураалгах гээд байна би одоо. Тэгээд одоо та нар шийднэ шүү дээ. Дэг нь бол тийм. Яаж хураалгах вэ. 2.30 гэж хураалгаж болохгүй байна. 2 цаг гэж болдоггүй. Олон санал. Сунгах уу, сунгахгүй юу гэдгээрээ санал хураах уу? Эхлээд. Тэгээд цагаа тогтох уу?   
Санал хураая. Үдийн завсарлага болж байгаа учраас санал хураах гэж байгаа юм. Яг 12. Байхгүй нь нөгөө дэгийн бас эсрэг санал өгсөнд тооцогдоно. Дэгийн дагуу. Тийм учраас Хууль зүйн байнгын хорооны хуралдааныг үргэлжлүүлэн хуралдуулъя гэж байгаа Байнгын хорооны гишүүдийг саналаа өгөхийг хүсэж байна. 
11-ээс 2. 

Байнгын хорооны хурал хойшиллоо. Цагийг жичид нь зарлана. 
Хуралдаан 12 цаг 55 минутад өндөрлөв. 

Соронзон хальснаас буулгасан: 

